
Алғы сөз

            Қазақ тілін оқыту үдерісінде тыңдаушылардың білім деңгейін саралаудың тиімді жолдарының бірі - тест тапсырмаларын орындату. Тест тапсырмалары сұрақ - жауап мазмұнында емес, тапсырманы орындау міндетін қамтуға тиіс. Егер бір сұрақ бір тақырыптың жауабын күтсе, бір тест тапсырмасы бірнеше тақырыпты еске түсіру арқылы бір жауаппен қанағаттандырылады. Қазақ тіліндегі жалғаудың төрт түрін бір сөзге жалғап, соны табуды тапсырма ретінде берсе (үйімдесіңдер),төрт тақырып бір жауаппен - ақ тексеріледі. Сонымен қатар, қисынды құралған тест тапсырмалары оқыту барысындағы тиімді әдістеменің де қызметін атқара алады.Яғни жауап ретінде ұсынылған бес нұсқаның төртеуінің дұрыс еместігін білуінің өзі білімінің дұрыстығын дәлелдейді. Ширек ғасырға жуық уақыт мектеп қабырғасында білім сапасын тест тапсырмалары арқылы деңгейлеу үдерісі жүріп келеді. Бұл әдісті құптаушылардың да, тиімсіздігін дәлелдеушілердің  де пікірлері ширек ғасырға жуық жалғасуда.Осы тұста айтатын ұсыныс - тест тапсырмасы білім берудің емес, білім сапасын тексерудің жолы. Сапалы білімді білікті оқытушы мен дұрыс жазылған оқулық қана бере алады. Тест тапсырмасына дейін әр тақырып түсіндіріледі, талданады, оқушының жауабы баяндалады, жазбаша жаттығулар,жаңа технологияның көмегімен қосымша тапсырмалар (слайдтар, сызбалар, үнжазба, бейнежазбалар) орындалады. Тест тапсырмалары оқушының білім деңгейін ғана емес, оқытушының   біліктілігі мен оқулықтың сапасын да бағалайды.
            Соңғы жылдары қазақ тілі ереже аясынан шығып кететін қолданыстық сипатымен ерекшеленіп келеді.Бұл құбылыс қазақ тілі ғылымының төрт саласында да (фонетика, лексика, морфология, синтаксис) байқалады. Біз ұсынып отырған «Қазақ тілі пәні бойынша тест тапсырмалары»  осындай көкейкесті мәселелердің шешімді тұстарын  қамтиды. Тақырыптар мазмұндық ортақтығына сай жүйеленіп, сол жүйелік негізде пысықтау тест тапсырмалары беріліп отырады. Бұл еңбектің тағы бір ерекшелігі- жауап кілттерінің берілмеуінде. Дұрыс жауапқа күмәнділік туса,оқулыққа жүгінуге тура келеді. Оқулықтан олқылық білінсе, оқытушының біліктілігі көмектеседі. Оқушы, оқулық, оқытушы үнемі байланыста болады. Әсіресе, оқытушы бірнеше ықтимал жауаптың дұрыс нұсқасын екшеп, басқаларының айырым  белгілерін ерекшелейді. Кейбір ережеден тыс құбылыстардың қолданылу аясының кеңдігі мен шектеулігін айшықтап, дәстүрлі ережелерге қосымша ұсыныстар енгізе алады. Бұл қосымша ұсыныстар тақырыпқа қатысты тосын сұрақтардың алдын алады. Мысалы, барлық оқулықтарда өздік етістің жұрнағы -н, -ын, -ін түрінде беріледі. Ал белтемірге тартылды десек - өздік етіс. Өйткені қимылдың иесі - бастауыш(Ол). Арқан тартылды десек - ырықсыз етіс. Бастауыш(арқан) қимылдың иесі бола алмайды. Яғни, өздік етістің -л, -ыл,     -іл тәрізді жұрнақтары бар. Бұл- тілімізде жиі кездесетін құбылыс.Қолданыста бар құбылысты ереженің ырқына бағындыра алмаймыз.
                                                                                                             Автор

ФОНЕТИКА
              Қазақ тілінің фонетикалық жүйесі алфавитті, дыбыстарды,буын түрлерін,  тасымал мен екпінді, үндестік заңын,орфография мен орфоэпияны қамтиды.Әріп – 42, дыбыс-38 .Дауысты дыбыстар -12, дауыссыз дыбыстар -26. Отыз жеті дыбыс бар деп жүргендер қателеседі. Отыз сегіз дыбыс отыз жеті әріппен беріледі (у дауысты мен дауыссыздың құрамында бар, бірақ бір әріппен таңбаланады).
               Ықпал дауысты мен дауысты, дауыссыз бен дауыссыз, дауысты мен дауыссыз дыбыстар арасында бола береді.Оқулықтардың бәрінде қатар келген дауысты дыбыстардың кейінгі ықпалға ұшырайтыны көрсетіледі де, ілгерінді ықпал құбылысы аталмайды (қала ішінде). Күрделі сөздердің құрамында қосарлы ықпалдың кездесетінін де тапсырма ретінде ұсынамыз(жаба ала ма?).
               Буынға берілген ереже қолданысқа сай келмейді.Буын - сөздің айтылу толқыны емес, айтылу ырғағы. Сол ырғақ бұзылатын болғандықтан, сөздің ортасы мен соңында жалаң ашық буын мен тұйық буын келмейді(яғни айтылмайды). Сондықтан жалаң дауыстыдан тұратын немесе  дауыстыдан басталатын  қосымша жалғанғанда буын ығысу құбылысы жүреді (көр – шім =  көр - ші - ме).Оқушы күрделі ашық және бітеу буынсыз сөздердің буынға бөлінбейтінін білсе,бір сөзде бірыңғай жалаң ашық немесе бірыңғай тұйық буын болмайтынын да ажырата алады. Ал И мен У дауыстыларымен буын жасау- шартты түрде қабылданған ережеге бағынғанымыз ғана. Олардың шарттылық сипаты сабақ барысында бірнеше жолмен дәлелденеді. 

              Орфография бойынша күрделі сын,сан есімдердің және тұрақты сөз тіркестерінің бөлек жазылатынын басты назарда ұстаған жөн.Емле ережесінде екінші буыннан бастап келетін Ә дауыстысынан кейін қосымшаның қалай жалғанатыны толыққанды ережемен берілмегендік- тен(барыс,жатыс,шығыс септіктері жуан жалғанады деу),қолданыста түсінбеушіліктер болып жатады.Ереженің дұрысы:екінші буынан бастап Ә дыбысы келетін сөздерге ашық дауысты қосымшалар жуан(Күләштай әнші боламын),қысаң дауысты қосымшалар жіңішке (Күләштің әнін сағындық)жалғанады.Ал сөз соңындағы қатаң дауыссыздың алдынан келген Ы,І дыбыстарының дауыстыдан басталған тәуелдік жалғауы жалғанғанда түсіп қалуы немесе сақталуы өзінен кейінгі қатаң дауыссыздың ықпалға ұшырау немесе ұшырамауына байланысты.Кейінді ықпалдың әсерінен ұяңданса, алдындағы дауысты дыбыс сақталады   (қалыбы,көрігі,құлығы),өзгермесе, алдындағы дауысты түсіріледі(қалпы,көркі,құлқы).
             Екпін туралы оқулықтарда жан- жақты.Әйтсе де, соңғы буында келген екпін түспейтін қосымшадан кейін жалғанған буындарға да екпіннің түспейтінін ерекшелеген орынды (бармайсыңдар).
Фонетикалық жүйеге қатысты тест тапсырмалары:
1.Дыбыстардың айтылуына қарай бөлінуі
А.дауысты, дауыссыз

В.ашық,қысаң

С.жуан,жіңішке

Д.қатаң,ұяң

Е.үнді,қатаң

2.Бірыңғай ашық дауыстылардан тұратын сөздер

А.айтыс, ақпар,әлем

В.көже,әкпар,әшекей

С.ала,алқын,алақан

Д.дөңгелек,тегене,тілмаш

Е.сәлем,күмән,көлеңке

3.Бірыңғай жіңішке қысаң дауыстылардан тұратын сөздер

А.кібісе,кірбің,күбір

В.жілік,жүрек,жүзім

С.білік,бүкір,биік

Д.дүбір,дүние,дүрбі

Е.ішік,ісмер,іркіт

4.Жуан еріндік дауыстылары бар қатар
А.Айгөлек,гүлзар

В.таугүл,таулы

С.тауық,сауық

Д.қолаң,тұран

Е.үркер,Үкітай

5.Бірыңғай жуан әрі қысаң дауыстылары бар сөздер
А.қырмызы,жылымық,жалғыз

В.ойыншы,сырлы,сызық

С.құлын,сұлу,былтыр

Д.ұзын,ырыс,соғым

Е.тыныш,нағыз,шындық

6.Бірыңғай қатаң дауыссыздардан тұратын сөздер
А.құртқа,қасқыр,қатты

В.қашпа,қашқын,қасат

С.сүттей,сәтті,секпіл

Д.күтті,көкшіл,көкек

Е.қақпа,қиқу,қасқа

7.Жау қашса, көзсіз ерлік жасаған жігітті тауып алған жөн сөйлеміндегі ілгерінді ықпал 
А.жау қашса

В.көзсіз ерлік

С.ерлік жасаған

Д.жас жігіт

Е.тауып алған

8.Сөз ішіндегі кейінді ықпал
А.таңдайы тақ етті

В.жазсыз күз келмейді

С.қара ішік

Д.Сарыөзек кенті

Е.тез ашса

9.Үнді және ұяң дауыссыздардан тұратын сөздер
А.күндіз,жалғыз,жалпы
В.ағза,дүйім,дүңкіл

С.ізгі,ілім,игілік

Д.айран, дудар,айқыз

Е.арзан, әлжуаз,еңгезердей

10.Түбір мен қосымшаның арасындағы кейінді ықпал
А.жаңа қала

В.боз құнан

С.тауып алды

Д.сәнді киім

Е.Сәтбек екен

11.Сөз тіркесі арасындағы тоғыспалы ықпал
А.дос сыры

В.жаз шықты

С.қос шырақ

Д.жас жұбайлар

Е.тез шықты

12.Тұйық және ашық буыннан тұратын сөздер
А.арқылы, айшықты,оңаша

В.аспалы,ойнамалы,құрығы

С.өскелең,ұрпағы,еңселі

Д.ойланшы,өзгеше
Е.еркеле,өкпелеме,үлгілі

13.Ашық және бітеу буыннан тұратын сөздер
А.самалды,сараңдық,жамандық

В.ойландық, тойланды,тарқайық

С.көрермен,орманды,құзырлы

Д.кеңшілік,жайдарман,күмбірлеп

Е.мекеме,мерекелік, межелеу

14.Үндестік заңына бағынбайтын кіріккен(біріккен) сөз
А.бүгін

В.кітап

С.мұғалім

Д.қайтіп

Е.сөйтіп

15.Үндестік заңына бағынбайтын қосымша
А.-ғана, -шілік

В.-еке, -тікі

С.-етін,-йтін

Д.-бен, -шылық

Е.-йын,-хана
16.Морфологиялық принципке сай жазылған сөздер
А.көгорай,жаздыгүні

В.сары ала, сенбі

С.миуа,кейуана

Д.жамбас,Қазаңғап

Е.аяғы,тобым

17.Фонетикалық принципке сай жазылған сөздер
А.хайуан,маңғасқа

В.көгал,көгер

С.басшы, қосшы

Д.аюдай, жазшы

Е.көкқасқа,торы ат

18.Дәстүрлі принципке сай жазылған сөздер
А.миуалы,айуандық
В.көгершін,сөйтіп

С.жанашыр,жабулы

Д.өнбес,кешік

Е.бейтарап,бейкүнә

19.Екпін түспейтін жалғауы бар сөздер
А.айтсайшы,сөйлеме

В.түймедей, тілекші

С.көрерсің, көнерсіңдер

Д.жолықпа,жақындашы

Е.теректей,құлыншақ

20.Буын ығысу құбылысы бар қатар
А.барғысы келді

В.үйдемін деші

С.қалдырып кетті

Д.сабырлылық білдірді

Е.көшпелі кезеңде

21.Дұрыс жазылған қатар

А.бірбеткей,бірғана

В.біруыс,бір рет

С.бірдеңе,бірнеше

Д.бір текті, бір тұтас

Е.бірін бірі,бір тістем

22.Қате жазылған сөз

А.әрқалай,әредік

В.әркім,ешбір

С.еш жерде, еш нәрсе

Д.әрқашан,ешқашан
Е.әр адам,әр кез

23.Тасымалдауға келмейтін қатар
А.қанты,айыма

В.шақырым, мысқал

С.термин,биология
Д.метр,өзек

Е.екінді,ерке

24.Үш рет тасымалданатын сөздер
А.түйіндейсің,атқарылып

В.кішкентай,кейімеші
С.біліктілік, секемшіл

Д.кейіпкердің.көрікті

Е.шығайбайшылық,күңкілдемеші

25.Күрделі сөздегі ілгерінді ықпал
А.Сарыарқаның самалы соқты
В.Бақытына қарай жолын тапты

С.Күзге таман оралды

Д.Сенбілікке сен де шық

Е.Сезікті секіреді дегендей

ЛЕКСИКА
            Лексика тілдегі сөздердің жиынтығын қамтыса,оның лексикология саласы сөз туралы ілім болғандықтан, сөздік қорды,оның байлығвн зерттейді.Семасиология сөздің мән- мағынасын, этимология қалыптасу,шығу тарихын,лексикография сөздік түзу үдерісін саралайды. Тіл білімінің лексика тармағы сөздің мағыналық түрленуіне, құрылымдық(құрамы) сипатына,қолданылу аясына қарай ерекшелінуіне жан- жақты талдау жасайды. 
            Сөздердің мағыналық түрленуі: тура және ауыспалы мағына, көп мағыналылық,  омонимдер, синонимдер, антонимдер.Негізінен ұғымдық тұрғыда сөздің екі ғана мағынасы бар. Біріншісі - бастапқы,яғни тура мағынасы. Екіншісі-  сол тура мағыналы сөздің тенеу,ұқсату мәнінде қолданылуы,яғни ауыспалы мағынасы.Ал қалған түрлері(омоним,синоним,антоним, көп мағыналық) тура мағыналы сөздер арасындағы ұғымдық қатынастардың сипатын анықтаушы қызметін атқарады.Кейбір оқулықтар мен тест тапсырмаларында түбір сөз бен туынды сөздерді омонимдік қатарға(жастық, жас- тық),вариант сөздерді синонимдік қатарға(әтеш,қораз),ауыспалы мағыналы сөздерді көп мағыналылыққа(адамның көзі,бұлақтың көзі,істің көзі)жатқызатын тұстар кездеседі.Тіпті әке мен шешені,ұл мен қызды антоним қылған тапсырмалар да ұшырасты. Антонимнің қарама - қарсы мағынасын болымсыздық түрмен шатыстыруға болмайды.
            Cөздердің құрылымдық(құрамына қарай)түрленуі:түбір,туынды түбір,біріккен түбір,қос сөздер,қысқарған сөздер,тіркес сөздер.Соңғы жылдары бұл түрленуді «сөзжасам»деген атаумен тіл білімінің бір саласы ретінде оқытып келеді.Содан соң әр сөз табын өткенде олардың жасалу жолы ретінде тағы қайталанады(туынды зат есім,күрделі зат есім,т.б.).Бұл сала бойынша жаңа заманның талабына сай дәстүрден тыс қысқарған сөздер үлгісінің нұсқалары ескерілмей келеді (Қазмұнайгаз,Қазкоммерцбанк).
           Сөздердің қолданылу аясына қарай түрленуі:жалпы қолданыстағы сөздер,жаңа сөз бен жаңа сөз қолданыстар,термин сөздер,кәсіби сөздер мен диалектілер,көнерген сөздер.

           Тіліміздегі мақал мәтелдер,тұрақты сөз тіркестері,табу,эвфемизм мен дисфемизмдер де лексика саласында қамтылады.

Лексика саласына қатысты тест тапсырмалары
1.Тура мағынада қолданылған тіркес

А.сезімнің селі

В.көңілім толқиды

С.жүрегі езіліп

Д.жаны шырқырады

Е.бұлбұлдың сайрауы

2.Ауыспалы мағынадағы сөзі бар қатар

А.адасқан көңіл

В.адасып жүр

С.адасқанның алды жөн

Д.адасқанымды білдім

Е.адастырып кетті

3.Омонимдік қатары бар сөздер

А.береке,мереке

В.салқын,суық
С.ел, еш

Д.ет, ес

Е.халық,қатар

4.Омонимдік қатары жоқ сөздер
А.өт,жақ

В.өмір, көңіл

С.шап,сал

Д.тер,сөк

Е.кез,көн

5.Сөздің тура мағынасы дегеніміз
А.тиянақты мағынасы
В.бастапқы мағынасы

С.атаулық мағынасы

Д.басыңқы мағынасы

Е.түбір күйіндегі мағынасы

6.Синонимдік қатар
А.өзен, көл,су

В.қобыз,домбыра,сазсырнай

С.берік,бекем,мығым

Д.жылы,жаздыгүні,тымырсық

Е.қымыз,шұбат,сусын

7.Синонимдік қатары жоқ сөйлем
А.Содан бері сауал кәнігілігін,бұл жырындылығын көрсеткіштеп жүр.
В.Уәж бен мәміле қалып - тізе, білік қалып-  білек кісінеген заман...
C.Ауру- сырқатты, дертті қасиетіне балаған ел көрдің бе?!

Д.Мен тағдырдың, жазмыштың жалқылығын ғана білемін.

Е....Бақандай басыңмен өзіңді лақтырады,құлшынып,құшыры қанып лақтырады.
8.Антонимдік қатар
А.таулы, таусыз

В.мүлде,бар
С.жақ,өшір

Д.бойлы,бойшаң

Е.қашан,ешқашан

9.Антоним сөздері бар сөйлем
А.Құдай бұған басқаны бермесе де, сирақты берген.

В.Ақыл мен айла серікке жарамағанда,сезік пен секемге сенген дұрыс болар ма еді.

С.Онда бұл бала еді:мектепке барып жүр ме еді, әлде барайын деп жүр ме еді?

Д.Осыған дейінгң жабырқау жаны жадырап,райлана қарады.
Е.Өзіңді өзің алдарқат, жоқтан жұбаныш ізде, сенбесіңе илан.
10.Түбір сөз дегеніміз
А.жалғаусыз сөз

В.жұрнағы жоқ сөз

С.әрі қарай бөлшектеуге келмейтін мағыналы сөз

Д.мағыналы сөздің ең кіші бөлшегі

Е.туынды сөзге негіз болатын сөз

11.Туынды түбірі бар сөйлем
А.Заманың тазы болса,түлкі болып шал

В.Ат пышаққа түскенмен, тірі.

С.Жалғыз аяқ жолға түсті.

Д.Кепілдікті мен де бере алмаймын.

Е.Қызы сақау екен деген лақап бүкіл аймақты кезіп жүрді
12.Қайталама қос сөзі бар қатар
А.Тартылған теіз орнында әр жер - әр жерде көз ойымданып қалған тұз көлшіктер бар.

В.Дүниенің астан - кестенін шығарып, өкіріп жатқаны мынау.
С.Бастықтықтардың ем- домына басшылық ететін мекеме осы.

Д.Мұрны да мес түйініндей доп- домалақ.

Е.Сол кәдеуілгі қан- сөлсіз бет - бәдені,жылан көзі,қолағаштай мұрны.
13.Біріккен түбірі бар сөйлем
А.Балық соятын шыптасына дейін жайып,дайын отыр.

В.Дарханның екі көзі сарыла күткен адамында.

С.Жерошақтың отын сөндірген,өздері өшірген.

Д.Құланды разъезіндегілер жымсымалықтан беймағұлым еді.

Е.Құптап не құптамағаны белгісіз бейжайлықпен шаңыраққа қарады.

14.Күрделі сөзі бар сөйлем
А.Басекең ұзақ сөйледі.
В.Қарады да,күлімсіреді.

С.Кешегіден тез жетті.

Д.Бәрін өзі біліп алды.

Е.Асықпай тұрды да, маған тесіле қарады.

15.Историзм сөздері бар қатар
А.егемен,құжат

В.ұжымшар,кеңшар

С.нарық,делдал

Д.кебеже,кебенек

Е.жасақ,жақ

16.Термин сөзді сөйлем
А.Екпіні тау жығардай болды.

В.Екпіндете сөйлейді екен.

С.Ғылым мен техниканың даму екпіні жаман емес.

Д.Бұл буында екпін жоқтың қасы.

Е.Екпіні де, қарқыны да кешегіден бәсеңдеу.

17.Есім сөз бен етістіктен біріккен күрделі сөздері бар сөйлем
А.Тасбұлақтың өзегінде Долдаштың малы өрістеуде.
В.Малтыкөлдің ішінде сіңірі шыққан кедейі Таңатардың әкесі еді.

С.Шар жақтан келе жатқан Дарханның немересі Жалғас еді.

Д.Омарташы жігіт барбия бастаған бетін қайта- қайта жуды.
Е.Марқакөлге мінбелеп тұрған таудың алқымындағы жартас ерекше көз тартады.
18.Архаизм сөздері бар қатар
А.Кеңес үкіметі социализмді дәріптеді.

В.Аға сұлтанның тілмашы болды.

С.Көнектің беті шыптамен жабулы екен.

Д.Самаурынмен шай іштің бе,бәлшебек!

Е.Кереуетте емес, кілемнің үстінде жатыр.

19.Сөйлемдегі тұрақты сөз тіркесінің жалғасы
Айтқан сөзді құлағына ...

А.құймады

В.қыстырмады

С.түрмеді

Д.ілмеді

Е.алмады

20.Сыбайлас жемқорлықпен синоним болатын тұрақты тіркес
А.аузын майлау

В.ымыраға келу

С.жең ұшынан жалғасу

Д.емерін білдіру

Е.құрғақ қасық ауыз жырту

21.Әлін білмеген – әлек мақалының синонимі
А.Баста ми болмаса,екі аяққа күш түседі.
В.Қолың көтере алмаған шоқпарды беліңе байлама.

С.Оң қолың ашуға басса,сол қолыңмен тоқтат.

Д.Бидайдың баратын жері - диірмен.
Е.Күшті алып та жығады,шалып та жығады.

22.Жүрегі сазу тұрақты тіркесін қанағаттандыру үдерісі
А.жүрегі шаншу

В.жүрегі ұшу

С.жүрек жұту

Д.жүрек жалғау

Е.жүрегі  соғу

23.Егін шаруашылғына қатысты кәсіби сөз
А.өлшем, жер жырту

В.дақыл,егістік

С.мұрап,шек

Д.жылға,арық

Е.арпа,сұлы

24.Диалект сөздердің көркем шығармаларда қолданылу мақсаты
А.Жазушының стильдік ерекшелігі

В.шығарманың тілдік көркемдігін айшықтау

С.кейіпкерді ерекшелеу

Д.сөз байлығын көрсету

Е.диалектінің әдебилігін меңзеу

25.Құрамында жалғауы бар біріккен түбір
А.Жанымгүл,Бегімай

В.Сағынтай,Маңмаңгер

С.Сатыбалды,Жолдыбай

Д.көзқарас,жалғызілікті

Е.тотыдайын, Сарыарқадай
МОРФОЛОГИЯ
Есім сөз таптары мен жалғау түрлері

         Грамматиканың бір саласы – морфология қосымшаларды,сөз таптарын қамтиды.Кез келген зат пен құбылыстың атауы,сындық және сандық белгісі немесе осы үшеуінің орнына қолданылатын сөздер – есім сөздерді,яғни есім сөз таптарын құрайды.Алдымен зат,сосын оның есімі(атауы),бұдан соң түрлі сипатталу есімі(сындық атауы),сосын сандық есімі(сандық атауы),бұлардан кейін осы үш атаулық қызметті ауыстыратын жанама есімдер(есімдік) сөз табының бір тобын қалыптастырады.Сөз таптары мен қосымшалар сөздің грамматикалық мағынасын анықтайды.Грамматикалық мағына лексикалық мағынасыз тілге қызмет жасай алмайды.Мағыналарында үйлесімділік жоқ сөздер қанша қосымша жалғасаң да байланыспай- ды.Оқушының есім сөз таптарын меңгеруі қиындық туғызбайды. Олар жалғау түрлеріне келгенде тосын сұрақтар қоя бастайды.Өйткені төрт жалғауды зат есімге теліп оқытамыз да,сын,сан есімдер мен есімдіктер осы жалғауға түрленгенде кері шегінуге тура келеді.Сын есім де,сан есім де тәуелденеді,септеледі,жіктеледі(ең әдемісін бер,төрттен бірін,әдемімін,бірінші-
мін).Бөлшектік сан есім тәуелдік және септік жалғауларынсыз қолданылмайды екен.Бұл тұста заттанған сөз таптары туралы емес, өзінің толық қызметіндегі сөз таптары туралы айтып отырмыз.
           Тәуелдік жалғаудан кейін арнайы көрсеткіші бар септеуді де барыс,табыс,жатыс септіктерімен шектемей, шығыс септігімен де (шалғы - дан, шалғысы - нан) толықтырған орынды.Ал есім сөздердің басқа сөз таптарынан жасалу жолдары «сөз жасам»тарауында да, әр сөз табын жеке өткенде де толық баяндалады.Сонымен қатар, бұл тұста жіктік жалғауының есім сөздерге қатысты түрін(етістікке қатыстысын емес)түсіндіреміз.
Жалғау түрлеріне  қатысты тест тапсырмалары
1.Төрт түрлі жалғау жалғанған сөз
А.бағымдасың

В.саямыздағылар

С.қалашығымдасыңдар

Д.қарашығымыздайсыз

Е.үйінділерінде

2.Көптік жалғауы бар қатар
А.көшеміз көңілді

В.бәріміз бауырмалмыз

С.көңілдерің көтеріңкі ғой

Д.көреріміз көп екен

Е.көпшілікке көрсетерміз

3.Тәуелденген сөзі бар қатар
А.бұны білеміз

В.бұнысы жөн емес

С.оны көрдім

Д.тағы келді

Е.өте ақылдымыз

4.Атау септігіндегі зат есімі  бар катар
А.бәлеңнен аулақ
В.бәрі біздікі

С.сүйкімді ғой,сүйкімді

Д.бәлесі жұғар

Е.заттың қасиетінен

5.Ілік септігімен байланысқан тіркес
А.үйің үй емес

В.көңіл күйі жоқ

С.ауыл  тынысы

Д.қолың өте қысқа

Е.жолыңа қараймын

6.Барыс септігімен байланысқан сөз тіркесі
А.Қарқараның басынан

В.басына бұлт төнеді

С.таға тайдырмайды

Д.құнаннан дөнен үлкен

Е.Құреке,құлың  болайын

7.Табыс септігімен байланысқан тіркес
А.өлең оқып, домбыра шертті

В.қоя салды, сарт еткізді

С.көз көрген, құлақ естіген

Д.ақылды тентек

Е.жөнге енді көнді

8.жатыс септігіндегі тәуелді септеу
А.атасының баласы

В.баланың көңілі далада

С.сенде нем бар

Д.осыдан көрдім

Е.бәрі қолында

9.Шығыс септігіндегі тәуелді септеу
А.бастан құлақ садаға

В.санадан туған ойлар

С.жасынан осылай еді
Д.қарадан хан сайлады

Е.қолдан келетін іс
10.Дауысты дыбыстан кейін жалғанған шығыс септігі
А.қасынан кетті 

В.жасынан осылай

С.санадағы сан ойлар

Д.тауып алған даладан

Е.қайдан білейін

11.Тәуелді септеуі жоқ қатар
А.Қарқаралы басынан бұлт кетпес

В.Сайыңнан сайғақ құрлы пана таппай

С.Мен туған бір анадан жалғыз едім

Д.Басында Үшқараның балғын едім

Е.Атыңнан айналайын,Қарқаралым!
12.Жалғаудың төрт түрі де қатысқан сөйлем
А.Біздің нағыз бағымыз -  қариялар

В.Екеуің- маған інісіңдер
С.Қарттарым, аман - сау жүрші

Д.Оған не айттыңдар

Е.Бәрін бәріңе теңдей бөліп беремін
13.Жіктік жалғауының бірінші жағындағы сөз
А.Сен - баламсың.
В.сондықтан алаңмын

С.алаңдап қаласыз

Д.күтіп аласыз

Е.Өйткені ол – баламыз.

14.Екінші жақта жіктелген жіктеу есімдігі бар қатар
А.Сенсіз де күн көрерміз

В.Менің басты арманым...

С.Бақытым да сенсің,базарым да

Д.Сізсіз не істей аламыз

Е.Сенесің,соныңды сеземін

15.Көпше түрде тәелденген көмекші есімі бар сөйлем
А.Ей,адамдар,құрметтеңдер ананы!

В.Қасымызда жүре берсін ол жандар

С.Жаныңдағы асылыңды бағала

Д.Үстіңізден кім айтыпты арызды

Е.Доспыз әрі татумыз

16.Табыс,шығыс,ілік септіктері бар қатар
А.Оның осы жерден кеткенін қалаймын

В.Бұны кімнен алдың деме

С.Сізге керегіңіздің бәрін беремін

Д.Оның кіммен жүргенін көрдің?
Е.Содан бері ашуың әлі тарқамаған ба?

17.Табыс септігі жоқ қатар
А.Саған басын изеді

В.Әсем ән шығарды

С.Көрінгенге қол шошайтпа

Д.Өлеңді жерде өгіз семіреді

Е.Өлең оқығысы келді

18.Барыс септігіндегі сөзі бар сөйлем

А.Бір адам қолын көтерді

В.Аттың аяғында таға жоқ

С.Біреуіне қажет болған шығар

Д.Түсіне білсе керек

Е.Өкпе айтып жүрме

19.Табыс септігі жасырын тұрған қатар
А.бәрін сұрап алды
В.тағы сұрағы бар

С.менен сұрай бер

Д.білмегенін сұраған дұрыс

Е.қар күреп,жол ашты

20.Барыс,жатыс,көмектес септіктері бар сөйлем
А.Күнде бұлбұлдың әуенімен оянады

В.Жаман атыңмен жолға шықпай,үйде отыр

С.Жаманмен сырыңды бөліспе,жұртқа жаяр

Д.Жақсыға жақын жүр,жолда қалдырмас

Е.Білімге шын ниетпен беріл,биіктен көрінерсің
21.Тәуелді септелген сын есім
А.Істің қиынын бер,жеңілінен пайда жоқ
В.Қызылдың өңі кетіп,бозара бастапты

С.Алтынның ағы мен сары түстісі болады

Д.Боз ала таңнан оянып,бозға мініп жөнелді

Е.Күннің қоюлана қызарғаны - қимай қоштасқаны
22.Тәуелді септелген сан есім
А.Бірді бірге жалғап жүр

В.Мыңнан асыра жылқы ұстапты

С.Тапқанының үштен бірін көмекке береді

Д.Тоқсанға келген Тоқтарбай жолға шықты

Е.Сегізің жиналып, бір Төстікке жетпейсіңдер

23.Жіктік жалғауындағы сын есім
А.Жүзден жүйріксің

В.Мыңнан тұлпар шыға қоймассың

С.Әдемім - ау,бәрі де сендей ме екен?

Д.Жақсының жақсылығы жаныңның шапағаты

Е.Тәуірін өзің алып, нашарын бізге ұсыныпсың

24.Септелген сын есімі мен жіктелген сан есімі бар сөйлем
А.Сұлулыққа жаны құмар көп жандар

В.Кітаптың қызықтысын екеуі де жақсы көреді

С.Астың дәмдісін ішкен соң, жарыста әрқашан біріншісіңдер.
Д.Табыстың екіден бірін алсаң,қалай көңілденбейсің
Е.Орынның біріншісі - менікі, екішісі - сенікі.

25.Ешқандай жалғауы жоқ сөйлем
А. «Қыз Жібек» жырын жаттап өскенбіз.

В.Тайбурыл сонда гуледі,табаны жерге тимеді.
С.Еділдің бойы ен тоғай,ел қондырсам деп едім...

Д.Серпіген төрт тұяғы құдды қанат секілді,ұшып кетті.
Е. «Ақ тамақ»сияқты ән жоқ, болса да орындайтын әнші кездесе қоймас.

Есім сөз таптарына қатысты тест тапсырмалары

1. Жалпы есімді қатар

А. «Нұр Отан» партиясы қатарына биыл қабылданды
В.Жәнібек пен Керейдің қазақ хандығын орнатқаны ақиқат.

С.Бөденені торғайдан ажырата алмай жүрген жандар да бар.

Д.Қаратаудың басынан көш келеді...

Е. «Бір баланы» шырқаған әншінің даусы қалықтай берді
2.Біріккен зат есімді қатар
А.қайтейін, сөйтіп

В.аспантау,гүлдесте

С.бесарық,бидайық

Д.белдемше,беймаза

Е.боркемік,бояушы

3.Түбір зат есімдер
А.шолпы,бояу,тапсырма

В.күпісін, шекпенмен,айдан
С.ойыншық,қуыршақ,құшақ

Д.бойтұмар,алқа,тана

Е.орақ,тарақ,қалақ

4.Туынды зат есімдер
А. ай мен шолпан

В.жұлдыздардың жарығын- ай

С.туысқанның тірлігі

Д.киімшең суға секіру
Е.сауатты адам тәрбиеле

5.Етістік пен сын есімнен жасалған зат есімдер
А.тартпа,жойқын

В.жатақ,әсемдік

С.қашқын,тасқын

Д.сұлулық,түстік

Е.көрпе,келте

6.Сапалық сын есімді қатар
А.тастанды,жаттанды

В.ұрыншақ, құлыншақ

С.көңілді,өңірлі

Д.жайдарман,шайқалған

Е.қызыл күрең,тым қоңырқай

7.Қатыстық сын есімді қатар
А.сұп - сұр
В.жып - жылы

С.сынық

Д.сарғыштау

Е.күрең қызыл
8.Салыстырмалы шырайы бар сөйлем
А.Қасқырдың көкшіл көздері от боп жанады.

В.Сараңдықтың зардабын тартты.

С.Кішкентай кезінен бастап өнерге құмар.
Д.Аппақ жүзінен нұр төгіледі.

Е.Сіріңкедей шидиген немемен мені салыстырма.

9.Күшейтпелі шырайлы тіркесі бар сөйлем
А.Сап - сап көңілім,сап көңілім.

В.Шырайлы жүзі жайнаң қағады.

С.Көкпеңбек алқаптың көркін айтсайшы.

Д.Қолынан шап беріп ұстай алды.

Е.Жеп қоярдай тап - тап береді.
10.Дұрыс жазылған күрделі сын есімді қатар

А.көкшулан,тып - типыл,ашқылтым
В.ал қара көк,кер құла, қызыл күрең

С.торыала,сарыала,күреңітіп
Д.қылбұрау, көк шыбық, ақ боз

Е.жып - жылмағай, саф алтын, көкқұтан,боз жорға

11.Зат есім мен етістіктен жасалған туынды сын есімдері бар сөйлем
А.Тереңіне бойламас ойлы жансың.

В.Шағалалы,шалқыған тұнық көлім!

С.Бағаналы,балдырлы көл аман бол!

Д.Селтеңдеген жүрісі бейқамдықты ұқтырды.

Е.Томсырайған жүзінен жылылық байқалмайды.,

12.Заттанған сын есімді сөйлем
А.Көзбен көрген - шын, құлақпен естіген ше?

В.Жаңа екі достан ескі бір дос артық.
С.Бітер істің басына кім келеді?

Д.Сиыр сипағанды,жаман сыйлағанды білмейді.

Е.Жақсы адамды түсінер жан табылар:

13.Сан есімнің түрлері
А.белгісіздік,болжалдық,топтау
В.бөлшектік,жалпы сан есім,жинақтық

С.жинақтық,бөлшектік,топтау

Д.реттік,болжалдық,болымсыздық

Е.сандық,бірлік,римдік

14.Шылаумен жасалған сан есімді сөйлем
А.Ондаған жылдар бойы қатардан қалмай жүр.
В.Бөлшектен бүтінге қарай жылжу бар.

С.Күннің жылуы нөлге жақындады.

Д.Мыңға тарта мал мыңғыртқан бай ма екен?

Е.Жүзден жүйрік болған қандай жақсы!
15.Ашық дауыстыға аяқталғандықтан дәнекер қосымша арқылы түрленген сан есімді сөйлем
А.Екеуін алып,қалғанын тастап кеттім.

В.Үшеулеп жүріп әрең көндірдік.
С.Миллиардтап жеп,миллиондап шашады.

Д.Жиырмасыншы жылдардың әдебиетін жиі оқимын.

Е.Елуден енді асқанда шабыты шарықтай түсті.

16.Атауына сай емес топтау сан есімі бар қатар
А.Бұның бәрін бір -  бірлеп тасыған жөн.

В.Бұныңыз бірден - бір дұрыс жауап болды.
С.Бір - бірден отырғызып,жауап ала бастады.

Д.Елу - алпыстан аспайды.

Е.Бас - басына бес - бестен үй жасап алған7

17.Күрделі сан есімді сөйлем

А.Мыңнан бөліп бірнеше жүзін шетке айдатты.

В.Миллионның бір - екі жүзін халыққа берсе ғой!

С.Қаншама миллиардтар желге ұшты десеңші!

Д.Санның көбінен сапаның бірі жақсы.

Е.Бөлшектеп - бөлшектеп бүтінді жоқ қылды.
18.Бір сыңары сан есімді күрделі сөзі бар қатар
А.Бір қарап, екі шоқыды.
В.Он - онға бөліп,топ жетекшілерін белгіледі.

С.Екі жүзден кем болмасын.

Д.Екі жүзді адамнан аулақ жүргенің жөн болар.

Е.Ақсақалдың жасы - жетпістің жетеуінде.
19.Негізгі  сөз табының бәріне қызмет ететін есімдіктің түрі
А.Сілтеу есімдігі
В.Сұрау және жіктеу есімдіктері

С.Сұрау есімдігі

Д.Белгісіздік және жалпылау есімдіктері

Е.Болымсыздық,өздік есімдіктері

20.Белгісіздік есімдігі бар сөйлем
А.Кейде өзіңді танымай қаламыз.

В.Кейбір қылықтарыңа таңданудан жалықпаймыз.

С.Бейкүнә қалып танытқаның не?

Д.Белгісіз дүниенің соңынан қума.

Е.Аруана бауыр дүние - ай!
21.Септік жалғауындағы сілтеу есімдігі
А.Осы жұрт Ескендірді біле ме екен?

В.Үнемі соның айтқанын еске аламын.

С.Бұлданып бұлай отырғаныңа жөн болсын!
Д.Оны тағы кездестіретініңе сенімдісің бе?

Е.Кімнің кім екенін кім біліпті!

22.Есімдіктің үш түрі бар қатар
А.Оның қай қылығын айтып тауысайын!

В.Оған қарағанда бұның кінәсі аздау.

С.Осы жерден саған да біреу кездесер.

Д.Ешқашан ешкімді біреуге жамандаушы болма.

Е.Өзіне - өзі осы тұста ғана өте разы болды.
23.Емлеге сай жазылған есімдіктер
А.біршама, бірнешеу, бір нәрсе

В.әлденеше, әлдебіреу, еш қайда

С.ешбір, еш жерде, бірдеңе

Д.әлдеқашан,әрқалай,әр кезде

Е.әлдекім,өзінікі,дүйім

24.Сұрау есімдігі бар сөйлем
А.Сен тұр,мен атайын болып жүр ме екен?

В.Не сен сөйле, не ол бірдеңе десін.

С.Кімдікі екенін сосын білерсің.

Д.Сұраушының сүйген асын  берсін бе?!

Е.Оныкіне бірге барасың ғой?

25.Екі жалғауы түсіріліп жазылған есімдікті қатар
А.Өз үйім - өлең төсегім.

В.Бұған айтар еш сөзім жоқ.

С.Бар әлем көз тігіп отыр.
Д.Қайсыбір күні ешнәрсе еске түспеді.

Е.Әрқайсысына әр адам жауап береді.
Етістік және оның семантикалық категориялары
         Етістік заттың қимылын білдіреді.Қозғалыс болған жерде етістік бар.Кейде етістік қозғалыстан кейінгі заттың қалпын,күйін де білдіреді.Бұндай жағдайда етістік өзінің екінші жақтағы бұйрық мәнінен айырылады(қалып етістіктері).Морфологиялық тұлғалану жағынан етістіктер негізгі түбір етістіктер(бар,кел,ал,бер),туынды түбір етістіктер(ойна,ойла,сана,көбей), күрделі етістіктер(айта бер,айтып отыр,қайтып келді,апар,әпер,әкел,әкет)болып бөлінеді. Күрделі етістіктердің алғашқысы негізгі, кейінгілері көмекші қызмет атқарады.Жеке қолданылған жағдайда күрделінің құрамындағы көмекші етістіктер негізгі қызметті иелене алады. Тек барлық уақытта көмекші қызмет атқаратын етістіктер санаулы - ақ: е,ет,жазда,де.
          Етістіктердің сұрағы күрделі тұлғада келеді.Бір сыңары сұрау есімдігінен, екінші сыңары міндетті түрде етістіктен құралады: не істеді? қайтті?(қалай етті?).
          Етістіктің болымсыз түрі -ма,-ме,-ба,-бе,-па,-пе жұрнақтарымен жасалып, бұл қосымшалар негізгі және көмекші етістіктерге тікелей жалғана береді. Жалғыз Е көмекші етістігі ғана болымсыз түрде қолданылмайды. Есімше тұлғалы етістіктер шақтық мәнде жоқ,емес сөздерімен тіркесіп,болымсыздық мән иелене алады.Етістіктің болымсыздық жұрнақтары кезектестік жағынан көсемше мен есімше қосымшаларынан бұрын тұрады(бар-ма  -й -ды,айт – па - ған). Егер күрделі етістіктің негізгісі де, көмекшісі де болымсыз түрде келсе, күрделі етістіктің тұтас мағынасы  болымды болады(жазбай отырма - жазып отыр, білмей отырған жоқ - біліп отыр).
           Етістіктің семантикалық категорияларының бірі - көсемше мен есімше.Көсемше мен есімше арнайы жұрнақтарымен ерекшеленеді.Сонымен қатар,көсемше формалы етістік жіктік жалғауынсыз тиянақты баяндауыш бола алмайды. Ал есімше формалы етістік үшінші жақта еш жалғаусыз тиянақты баяндауыш қызметін атқара алады.Бұған қоса, көсемше формалы етістікке қана үшінші жақта жіктік жалғауы жалғанатынын ескерсек, екеуінің айырым белгілерін ажырату жеңілдей түседі.Көсемшелі етістік өзінен кейінгі етістікпен тіркесіп(барлық етістікпен,көмекші және есімше формалы етістікпен де),сол етістіктің сын қимылын айшықтайды: жүгіріп кетті,айқайлап сөйледі,құлап түсті,біліп айтқан...
            Есімше тұлғалы етістіктер кез келген етістікпен тіркесе бермейді.Негізінен ашық райдағы  бол,қыл етістіктерімен және өткен шақ тұлғасындағы Е көмекші етістігімен тіркеседі: оқыған болар,оқитын болды,сөйлейтін қылды, айтқан еді, айтқан екен.Есімшелі етістіктер етістіктен гөрі есім сөздердің түрлі сипаттарын анықтау үшін қызмет атқарады.Сондықтан, есім сөздерше жалғаудың барлық түрін қабылдайды.Зат есімнің алдында үнемі анықтауыштық сипат иеленіп,зат есім тіркесте айтылмаса,есімше сол заттың орнына қолданылады(заттанады): оқыған азаматтар келді, оқығандар келді.
           Етістіктердің мағынасына қарай сабақты және салт болып бөлінуін ажырата білу етіс түрлерін өткенде көмекке келеді.Етістікті тіркестің бағыныңқы сыңары табыс септігіндегі сөз болса,басыңқы сыңарындағы етістік сабақты болады.Етістікті тіркестің бағыныңқы сыңары табыс пен ілік септігінен басқа септікте тұрса, басыңқы сыңарындағы етістік салт болады.Етістіктерді сабақтыдан салтқа немесе салттан сабақтыға ауыстыра алатын- етістердің жұрнақтары ғана(сөйлем жаз - сөйлем жазылды,бүгін кел - бүгін келтір).
           Етістіктердің семантикалық категорияларының тағы бірі - етістер. Етіс қимылдың иесін білдіреді.Істі кім жасағанын көрсетеді.Егер істің орындаушысы белгісіз болса,қимылдың нәтижесін зат арқылы айқындайды.Етістің төрт түрінде де дәстүрлі ережелерге сай келмейтін құбылыстар байқалады.
          Өздік етіс қимылдың иесі орындаушының өзі екенін білдіреді.Сабақты етістіктерге -ын,    -ін,- н жұрнақтары жалғану арқылы жасалады. Үш жақта да қимылдың иесі белгілі болады: мен киіндім, сен жуындың, ол таранды.Бұның бәрі оқулықтарда еш өзгеріссіз қайталанып отырады. Егер мен бүгілдім,созылдым,тартылдым(жаттығулар жасағанда) болса ше? Неге сонша керілдің?- дейміз.Берілген етістіктердің иесі де - орындаушының өзі. Сонда, өздік етіс -ыл,-іл,   -л жұрнақтарымен де жасалады. Өздік етістің жұрнақтары сабақты етістіктерге жалғанып, оларды салт етістікке айналдырады.
          Өзгелік етістің жасалу жолында -дыр,-дір,-тыр,-тір,-ғыз,-гіз,-қыз,-кіз,-т жұрнақтарының қызмет атқаратыны дәстүрге айналған.Өзгелік етіс тұлғасындағы етістіктер мағыналық жағынан сабақты етістік болады.Өзгелік етіс қимыл иесінің екінші біреу екенін білдіреді делінгенмен,орындалатын іске екінші жақтың бұйрығымен нұсқау берілсе екі тұлға,бірінші жақтың бұйрығымен нұсқау берілсе үш тұлға иелік етеді (Мен орындат дедім.Сен орындатқыздың. Ол орындады.)
         Ортақ етісте орындаушы кемінде екі тұлға болып,қимылдың орындалуы соларға ортақ болып келеді.Етістікке -ыс,-іс,-с және тұтас қосымшаға айналған -лас, -лес, -дас, -дес, -тас, -тес жұрнақтары жалғану арқылы жасалады (айтыс,сөйлес,ақылдас,сырлас). Сонымен бірге тұтас қалпында ортақ етіс мағынасын беретін етістіктер де кездеседі: төбелес,күрес,келіс,алыc,керіс. 
          Ырықсыз етістің ерекшелігі – сол,қимыл орындаушының қатысынсыз жүзеге асырылады. Қимыл үшінші жақта орындалады.Етістікке -ыл,-іл,-л,-ын,-ін,-н жұрнақтары жалғану  арқылы жасалады.
Етістік және оның семантикалық категорияларына қатысты тест тапсырмалары
1.Күрделі етістікті сөйлем
А.Сыртқа асыға шықты.

В.Кешеден бері осында.

С.Сөзімді үнсіз тыңдады.

Д.Түйе ботасын іздеп,түні бойы боздады.

Е.Үйіне шынымен кетіп қала жаздады.

2.Дара етістігі бар сөйлем
А.Қағаздың бәрін жаза - жаза тауысты.

В.Аяғын жерге тигізбестен алып соқты.

С.Сен келмегенде өртеніп кететін еді.

Д.Сол сәтте қалғып кетті.

Е.Жағынан жанамалай тартып жіберді.

3.Болымсыз тұлғадағы етістік
А.қарайлайсың ба?
В.барсаң бара ғой деді

С.жөнсіз жазаламайсыз ба?

Д.келемеждегендер қолыма түссе ғой!

Е.жоқтан бар жасай алады

4.Етістіктің мағынасына қарай бөлінуі
А.негізгі және күрделі етістіктер

В.негізгі және туынды етістіктер

С.негізгі және көмекші етістіктер

Д.сабақты және салт етістіктер

Е.есімше және көсемше тұлғалы етістіктер

5.Сабақты етістікті сөйлем
А.Бұл маған ауыр тиді.

В.Қабағын сонша түйгені несі?!

С.Аяғы аяғына тимей жүгірді.

Д.Тосын сыйға көзі түсті.
Е.Теріс қылығына жаны күйді.

6.Табыс септігімен тіркесе алатын етістіктер
А.санама, күлме, түс

В.жырта, жұлқыла, сілкіле

С.ойланды, жүгіріп, сүріне

Д.тоқтат, ұшып кетті, қонады

Е.сәнденіп,әлденді,жөнелді
7.Туынды етістікті сөйлем
А.Бүгін  ұйқысынан сергек оянды.

В.Көкжалдың азуы тиген жерін жұлып кетті.

С.Кеңк - кеңк күлген төрдегілерге ала көзімен ата қарады.
Д.Қалғып бара жатқан жерінен жұлқылап тұрғызды.
Е.Бір бәтуаға келгені үшін шат көңілін ұсынды.

8.Салт етістікті сөйлем
А.Сұраушы сұрағанын ала бермейді.

В.Іздейді,- таппайды, істейді,- жақпайды.
С.Әңгүдік неме, шапқылап келіп еді, желігі тез басылды.
Д.Көлеңкеге бас сауғалап,жанына тыныштық қалады. 
Е.Жолдың барып жоғалатын қиырына ұзақ қарады,ештеңе көрмеді.

9.Мағынасы салт етістіктен сабақты етістікке ауысқан құбылысы бар қатар
А.Бойына шақтап шекпен тіккізді.

В.Шаңырағына иелік етер ұл, өрісін кеңейтер қыз өсірді.

С.Ұяда не көрсең, ұшқанда соны ілерсің.

Д.Қолың көтере алмайтын шоқпарды беліңе байлама.
Е.Өле жегенше, бөле жегенің дұрыс.

10.Екі сыңары да көсемше тұлғалы күрделі етістік
А.Баратын жеріңді айтып кетерсің.

В.Айтқалы отырған сөзімді ұмытып қалдым.

С.Алдын ала білімімізді тексеріп алатын.
Д.Көзімді жеткізіп алмай, уәде бере алмаймын.

Е.Қолыңа іліккенді ала берме.
11.Есімшелі етістігі бар қатар
А.Бірі мініп келместің кемесіне,

В.Бірі күтіп әнекей, жағада тұр.

С.Сенің сәби сәттеріңнің мысқалын

Д.Айырбастап ала алмай жүр алтынға.

Е.Тоқта,балам, атаң келеді артыңда.

12.Есімшелі күрделі етістік
А.Айтарыңды айтқан соң барарсың.

В.Жорғалағанның бәрі - жылан емес.

С.Бұл әңгімені бұрын да естіген екен.

Д.Таусыла сөйлегеніңе болайын,сонша.
Е.Ұзынқұлақтың хабарына сенбей жүрсің бе?
13.Көсемше мен есімшеден тіркескен күрделі етістікті сөйлем
А.Сөйлей - сөйлей шешен боларыңа сен.
В.Көсіле шауып бәйге алыпты
С.Тапқан - таянғанын соның жолына жұмсаумен келеді.

Д.Көңілі тоғайған сайын дауысы көтеріле түседі.

Е.Айтар сөзін бабалар айтып кеткен.

14.Анықтауыш қызметіндегі есімшелер
А.Барар жер, басар тауы қалмады.

В.Оқығаның өзіңе жақсы емес пе?

С.Айтқаным - айтқан, енді қателеспеймін.

Д.Жөтелетінің бар,жөткірінгеніңе жол болсын.

Е.Бермес қолындағысын емес, ойындағысын қимайтындай.

15.Өздік етіс тұлғасындағы етістік
А.Туған ауылымды  сағынып жүрмін.
В.Білгеніңді айта сал, жалындыра бермей.

С.Ерігіп жүрген мен ерініп жүрген бір емес.

Д.Шешінген судан тайынбас.
Е.Бақтың қонғаны емес,ұшқаны тез білінер

16.Өздік етістен болған баяндауыш
А.Ауа - райы аяқ астынан бұзылды.
В.Төзімі таусылса,сабыры,бәлкім,көнеді.

С.Тартынар жерде созылдым,керілер жерде бүгілдім.
Д.Көрінген жерге қазық қағылмасын.

Е.Бұл ғимарат жаңадан салынды.

17.Ізденген адаммен ой бөліссең, нәтижелі іске жеткізеді сөйлеміндегі етіс түрлері
А.Өздік, өзгелік,ырықсыз етістер

В.ортақ және өзгелік етістер
С.ырықсыз ,ортақ,өздік етістер

Д.өздік,ортақ,өзгелік етістер

Е.өздік және өзгелік етістер

18.Өзгелік етіс тұлғасындағы баяндауышты сөйлем
А.Қажетсіз заттардың бәрін сыртқа шығар.
В.Газеттің келесі нөмірі ертең шығар.

С.Не бүгін,не ертең келетін шығар.

Д.Биылғы көктем ерте шығады.

Е.Шыңның құзар басына шығып барады.

19.Ортақ етіс тұлғасындағы етіс
А.Ат баспаспын деген жерін үш басар.

В.Тік мінезді көршісі ешкіммен санаспайтын тәрізді.
С.Алысқа жол тартса,ұзақ күтесің.

Д.Күлкісі тиылса,күңкілі басталады.

Е.Көнбістің шыдамы таусылса да,шырылдай қоймас.

20. Үшінші жақта жіктік жалғауы жалғанатын сөз табы
А.заттанған сын есімдер

В.алау райдағы етістік

С.есімше тұлғалы етістік

Д.көсемше тұлғалы етістік

Е.тұйық етістіктер

21.Таудың күні қызық:арқаңды қыздырып, алдыңды жауратады сөйлеміндегі асты сызылған етістіктердің семантикалық категориялары
А.өздік етіс және көсемше

В.өзгелік етіс және есімше

С.ырықсыз етіс және көсемше

Д.туынды етістік және есімше

Е.өзгелік етіс және көсемше

22.Түбір күйінде ортақ етіс тұлғасында қолданылатын етістік
А.Ұзақ күбірлеп,Жаратушысына алғысын айтты.

В.Сұрқиялар мен сұмдар ақиқатпен күресіп жатты.

С.Кіммен кім таласып жатқанын ажыратып болмайды.

Д.Сиырдың таңдайындай қыртыстанған бетінен бір тамшы қан шауып өткендей.
Е.Шалқар көлдің қалт етпес күзетші сарбаздары іспеттес.

23.Ырықсыз етіс тұлғасындағы етістігі бар сөйлем
А.Уәдесінде тұруға бекінді.

В.Бұл іске араласпауын өтінді.

С.Қолдағы бар қаржы бәріне тең бөлінді.

Д.Қателігіне кештеу өкінді.

Е.Оған қарсы дауыс берген секілді.
25.Етіс тұлғасындағы етістігі жоқ қатар
А.Бет-  аузы қара майға былғанып,кішкентай торай көзі жылтырайды.

В.Қара мақпал жеңсізінің қос өңірі қырылыпты.

С.Түс ауа бере жел басылды.

Д.Болар - болмас сіркіреп өткен сірке жауын бу боп ұшып үлгерді.
Е.Әй,әй,сен тіпті жыныма тиіп, ерегістірер болсаң...

25. –лін жұрнағымен жасалған ырықсыз етіс тұлғасындағы етістік
А.Басқаға емес,бұл бойжеткен саған телініп қойды.
В.Межелі жері бір ай бұрын белгіленіп, қабырғаға ілініп қойылған.

С.Аралдың желіне дауа жоқ,лезде желпініп шыға келеді.

Д.Асылған ас желінер,жасырған сыр білінер.
Е.Көзі ілінер сәтті күтіп отыр.

Етістіктің грамматикалық категориялары
Шақ түрлері
          Етістіктің бұл категориясына етістіктің шақ және рай тұлғалары жатады.Зат немесе құбылыс қимылының уақытын шақ анықтайды.Етістіктің шақ категориясының өлшемі - сөйлеу мерзімі.Қимыл сөйлеу үдерісінен бұрын болса - өткен шақ,сөйлеу үдерісі кезінде болып жатса- осы шақ,сөйлеу үдерісінен кейін жүзеге асса - келер шақ.
          Өткен шақтың түрлері әр оқулықта әр қилы беріліп жүр. Бірінде ежелгі өткен шақ көсемшенің - ып, -іп, -п жұрнақтарымен жасалып, жеке берілсе, енді бірінде бұрынғы өткен шақтың жасалу жолының бірі ретінде көрсетіледі. Шақтардың жасалу жолында жедел өткен шақтың ғана арнайы, өз атауымен аталатын жұрнағы(-ды,-ді,-ты,-ті) болады. Қалған шақ түрлерінің бәрі не есімшемен, не көсемшемен жасалады. Өткен шақтың етістіктің болымсыз жұрнақтары мен жоқ,емес көмекші сөздерімен жасалған болымсыз түрлерінде стильдік ерекшеліктер болады: барған жоқ(сенімді,нақты), бармаған(күмәнді,біреу арқылы білген). Жоқ көмекші сөзі өткен шақ есімшемен ғана ( айтқан жоқ,берген жоқ)тіркесе алады. Ал емес көмекші сөзі есімшенің барлық түрімен тіркесе алатын қабілетке ие (айтқан емес,бармақ емес, айтар емес, келетін емес).Ауыспалы өткен шақ -атын,-етін,-йтын,-йтін есімшелі формадағы етістіктің алдынан мезгіл ,сын -  бейне үстеулерінің (жиі,жылда,сирек,осы кезде т.б.)тіркесуі арқылы  ашық қолданылады (Ол елге жылда баратын. Менімен жиі кездесетін).
           Осы шаққа байланысты күрделі сұрақтар нақ осы шақтың жай түрінен туындайды. Шақтың бұл түрі қимылдың мезгілін емес,заттың қимылдан кейінгі қалпын баяндайды.Төрт қалып етістігімен (отыр,тұр,жүр,жатыр)жасалады.Яғни заттың болуға тиісті төрт қалпын көрсетеді. Бұл қалып етістіктеріне жіктік жалғаулары тікелей жалғанады(отырмын,тұрсың).Жай нақ осы шақтың  болымсыз түрі отырған жоқпын,тұрған жоқсың үлгісінде беріліп келеді. Негізінде бұл үлгі өткен шақтың болымсыз нұсқасы болып шығады(отырдым - отырған жоқпын).Қолданыста қалыптың болымсыз түрі болмайды.Өйткені зат төрт қалыптың біреуінде тұруы тиіс.Сонымен қатар, қалып етістіктері қимылды білдірмегендіктен, баяндауыш қызметін атқарып тұрса да,етістіктің сұрағы қойылмайды.Нақ осы шақтың күрделі түрі де көсемшелі етістікке осы қалып етістіктерінің тіркесуі арқылы жасалатыны белгілі.Шақтың бұл түрі қимылдың қандай қалыпта жасалып жатқанын білдірумен қатар, жатыр, жүр қалып етістіктері арқылы шақтың созылыңқылығын да көрсетеді: өлең жазып жүрмін, кітап жазып жатырмын,елге бара жатырмын.Осы шақтың ауыспалы түрі дағдылы қимылды(Мен университетте оқимын)немесе контекстегі сөйлесу барысын білдіреді(-Қайда барасың? -Үйге барамын).
             Келер шақ формаларының ең жиі қолданылатыны - ауыспалы келер шақ. Онда да -а,-е,  -й көсемшелі формасы(барамын, келемін, сөйлеймін).Өйткені бұл шақ болатын қимылды баяндап қана қояды. Ал ауыспалы келер шақтың екінші түрі болымсыз мағынада қолданылуға бейім тұрады(айтатын емес, шығатын емес). Болжалды келер шақтың есімшенің -ар ,-ер, -р  жұрнақтарымен жасалуын оқулықтарда негізгі әдіс ретінде беріп келеміз.Әйтсе де, есімшенің    -атын,-етін,-йтын,-йтін тұлғасындағы және тұйық етістіктің тәуелденген формасындағы етістіктерге септеулік шылаулары тіркесіп болжалды келер шақ қызметін атқаратындығын да қатар ұсынып отырғанымыз жөн(баратын сияқты,білетін тәрізді,айтуы мүмкін). Болжалды келер шақ есімшеге емес көмекшісі тіркескенде болжалдықтан гөрі кесімді келер шақтың болымсыз түрін айқын байқатады. Мақсатты келер шақтың болымды түрі барлық оқулықтарда бірдаі ұсынылған. Ал болымсыз түрі жалпы қолданыста сирек ұшырасады.Онда да үшінші жақта. Себебі болымсыз түрде мақсат қойылмайтындықтан болар.
Шақ түрлеріне қатысты тест тапсырмалары
1.Жедел өткен шақтағы сөйлем
А.Бітірген соң жауабын  берерсің.

В.Жұмыстың бәрін саған табыстадым.

С.Тапсырған істі уақытында орындайды.

Д.Өз уақытын тиімді пайдаланыпты.

Е.Сілтеген бағытта жүре берген.
2. Еске алу мәнісінде жұмсалатын өткен шақтың түрі
А.ауыспалы өткен шақ

В.бұрынғы өткен шақтың болымды түрі

С.ежелгі өткен шақтың болымсыз түрі

Д.жедел өткен шақтың жылнамамен берілген түрі

Е.өткен шақ есімше мен еді көмекші етістігінің тіркескен түрі
3.Ауыспалы өткен шақтағы сөйлем
А.Чернов балықкөз ағылшынның тез кеткеніне қуанды.

В.Көк аспан күнге күйіп бояуы оңып бозарып кетіпті.

С.Пополковник Федоров кимелеп кеп Тәңірбергенге ат тұмсығын тірей тоқтады.

Д.Тек ананың ғана ақ жаулығы тым алыстан бәсеңденіп бозғылданатын.
Е.Мазасыз бұлт көк жүзінде қайта тұтасып, қорғасын салмақпен жылжымай шөгіп алды.

4.Ежелгі өткен шақ немесе бұрынғы өткен шақтың көсемше тұлғасындағы сөйлем
А.Еламан енді тіл қатам дегенше Ақбала жүре берді.

В.Осы бір бөгелек жел мазаңды алып бітеді.

С.Болар - болмас сіркіреп өткен сірке жауын бу боп ұшып үлгерді.

Д.Халықтың апшысы қуырылып тұрған - ды.
Е.Өмірқұлдың қу тілі қанша сұққыланса да, Әнетей міз бақпапты.

5.Есімше тұлғасындағы бұрынғы өткен шақ
А.Анасы айтқан сәуегейлікке бұлар да шәк келтірмейтін еді.

В.Жұрт Домалақкөлді бұрынғы атымен атамай,Мақпалкөл деп жүрген көрінеді.

С.Ұзын құлаққа сенбей,бұл хабарды да дақпыртқа жорып қойған.

Д.Орыс патшалығы қылышын қынабынан суыратын әлпет көрсеткелі қашан...

Е.Қолдан қуат, бойдан дәрмен кетіп, бақ тайған соң жалт берісті.
6.Болымды түрге ауыстыруға келмейтін өткен шақтағы сөйлем
А.Омарташы ожар  мінез танытпады.
В.Тамыздың таңдай кептірер аптабы басылмады.

С.Үйде тұмсық батар жер қалған жоқ.

Д.Ондай оспадар сөз, ожар қылыққа үйренбеген.

Е.Сен таңдаған соқпақпен жүргім келмеді.

7.Нақ осы шақтағы сөйлем
А.Таңертеңнен бері есіктің алдында тұрмын.

В.Ұйқыдан қазір ғана тұрдым.

С.Үнемі сенің қасыңда отыратынмын.

Д.Не анда,не мында тұр.
Е.Осылай жүре бер.

8.Ауыспалы осы шақтағы сөйлем
А.Күн батып бара жатыр.

В.Күн жауып тұр.

С.Жаңбыр ұзақ жауатын шығар.

Д.Алматыда жаңбыр жиі жауады.

Е.Осы уақытта елінен оралатын еді.

9.Нақ осы шақтағы сөйлем
А.Құптап не құптамағаны белгісіз бейжайлықпен шаңыраққа қарады.
В.Бай үйінің оты таңнан бері жағылған жоқ, жағылмайды да.

С.Күн бұрынғыдай емес, асығыс шыққандай болды.

Д.Бозарып таң атып келе жатыр.

Е.Сасқанынан әйелдің жанына дүрс етіп отыра кетті.
10.Болымсыз түрдегі нақ осы шақ
А.Мықтылығы мен мығымдығына кепілдік бере алмаймын.

В.Заманың түлкі болса деп бастап,ар жағын айта алмай отыр.

С.Өзін мүсіркеген адамдарды байқамай қалады- ау!
Д.Не қатты қуана, не қатты қорқа білмейтін.

Е.Олардың лаңы саябырсып,мүлдем ұмытылғандай.

11.Ауыспалы осы шақтың болымсыз түрі
А.Жаңағы бір айтқан әнін ұға алмай қалды.

В.Абайдың өзі айтпаса, тағы бір айтып беріңізші деп сұрамай кетпеймін.

С.Мен сіз сияқты түлкі қағатын қып баули алмаймын.
Д.Екі көзін Қызылбалақтың қимыл,құбылыстарынан айырмай келе жатыр.

Е.Жәнібек бір ғана қарап қоя салмап еді.

12.Осы шақтың болымсыз түрінің жасалу жолы
А.етістіңтің болымсыз жұрнақтары(ма,ме,ба,бе,па,пе)арқылы

В. «жоқ» модаль сөзімен

С.етістіктің болымсыз жұрнағы және емес көмекші сөзімен

Д.болымсыздық есімдіктерімен

Е.етістіктің болымсыз жұрнағы және жоқ көмекші сөзімен

13.Баяндауышына сұрақ қойылмайтын шақта тұрған сөйлем
А.Биылғы жыл тақ осылай түскенін алғаш көргенім осы.

В.Осының бәрі қазір бір керекке жарайтын боп тұр.

С.Ұзақ уақыт осы тас мүсін қалпында тұр.

Д.Байлаулы тұрған екі торы аттың құлағы елең ете қалды.

Е.Бекбол от басына келіп, етке отырды.

14.Ауыспалы келер шақтағы сөйлем
А....Бәрін бейбіт қып қойған өзі еді.

В.Қаракер атқып ұшып, биіктей берді.

С.Ойнай ұшқан сияқты,айналып жүріп биіктеп барады.

Д.Қатал тағдыр мықты қолымен қатты ұстады.
Е.Әне,Бархан,құм көшкен ізбен қойын қуады.ү
15.Болжалды келер шақтағы сөйлем
А.Еңбек табалдырықта қалып,күдік пен күмән төрге шығады.

В.Өлгені несі...Құм марқұм болар ма...
С.Болары болып, бояуы сіңді...

Д.Қайдан ұшты, қайда қонады, бәрі- бәрі жұмбақ...
Е.Көңілін аударар сөз айтуға оқталды.

16.Болжалды келер шақ пен ауыспалы осы шағы бар қатар
А.Қорадағы қойды мұқият санады,бәрібір үш бас жетпеді.

В.Тағы да сол көп кешеуілдемей, салып ұрып келер қыстың қамын ойлады.
С.Қазарын қазар - ау,бірақ су шықпайтынын қинала ойлайды.
Д.Таудың теріскейі күздің киімін шеше қоймаған,аңдып жатқан қысқа ырық бермей тұр.

Е.Ақсақалдар айтады: биыл қар қалың түседі,қыс қатты болады.

17.Болжалды келер шақтың болымсыз түрі
А.Ол бізге ат- арбасын бермейтін болды.
В.Үйге дейінгі ұзақ жол таусылып бітер емес.
С.Апам секілді аяулы жан енді дүниеге келе қоймас.

Д.Тулаққа тиген сабаудай үнін жақтыра қояр деймісің.

Е.Айлаңа да, қырық амалыңа да енді ешкім сендіре алмайсың.

18.Ауыспалы өткен шақ пен мақсатты келер шақтағы сөйлемдер
А.Аспанға қарағайдың бүршігін лақтырып ойнайтын, оларды тастап қайда бармақ.

В.Бүгін аламан бәйге болмақ,қалаға баратын уақытты тапқан екен.
С.Қауын исі бұрқырап тұрған шығар,бұйыртса дәмін татпақ.

Д.Алтай күзінің енді- енді басталып, жасанған,маужыраңқы мезгілі еді.
Е.Олжасын апарып тастамақ болып, құстай ұшып бара жатты.

19. Айтқан сөзді құлағына ілер емес сөйлеміндегі шақ түрі 
А.Ауыспалы осы шақтың болымсыз түрі

В.Болжалды келер шақтың болымсыз түрі

С.Болымсыз мәндегі мақсатты келер шақ.

Д.Болымсыз мәндегі ауыспалы келер шақ.

Е.Нақ осы шақтың болымсыз түрі.
20.Келші, құлыным,мауқымды басып,шөлімді қандырып шөпілдетейін сөйлеміндегі шақ түрі
А.ауыспалы осы шақ

В.ауыспалы келер шақ

С.ауыспалы өткен шақ

Д.мақсатты келер шақ

Е.болжалды келер шақ

21.Қырау құрсауланған әйнекті тесіп,сығалап отыр екен сөйлеміндегі шақ түрі
А.бұрынғы өткен шақтың есімшелі түрі

В.нақ осы шақтың күрделі түрі

С.ауыспалы өткен шақ

Д.бұрынғы өткен шақтың көсемшелі түрі(ежелгі өткен шақ)

Е.ауыспалы осы шақ

22.Ауыспалы осы шақ пен мақсатты келер шақ
А.Қойды ғой ат мініп бағасың, ал түйені қалай бақпақсың?

В.Ойын түсінген сияқты едім, пікірімді қашан білдірмекпін?!

С.Менің көп оқитынымды білетін,әлі де сұрағын қоя түспек.
Д.Асудың дәл аузына жалғыз үй боп отырып алады да, жүргіншілерді теспей сорады.
Е.Кәперсіз тұрған ат осқырынып еді,тізгініне жармаспаққа ұмтылды.

23.Бұқтырма ғана мәңгі өлмейтіндей, мәңгі суалмайтындай езуі көпіршіп менмен мінезбен долдана ағады сөйлеміндегі шақ түрі
А.ауыспалы келер шақ

В.нақ осы шақ

С.жедел өткен шақ

Д.ауыспалы осы шақ

Е.ауыспалы өткен шақ

24.Қимылдың мезгілін емес,сол қимылдан кейінгі заттың қалпын білдіретін сөйлем
А.Ешкіммен ашылып сөйлеспейді.

В.Жанында күлімсіреп тұрған қызды көріп, ұшып түрегелді.

С.Алқара аспанда самолет тағы да ұшып өтті.

Д.Өзгерген ештеңе жоқ...жаныңда тұрмын.

Е.Тоқа шал бағанағы орнында әлі сөйлеп тұр екен.
25.Ешқандай шақты білдірмейтін сөйлем
А.Дауысын қазды аспанның келтіресің.

В.Бүгін ғой жаңбырлатып жақын келдім.

С.Қаз - үйрек қара бұлттай қаптап ұшқан.

Д.Кең ойлы кемеңгерлер Отаны - бұл.

Е.Жанам деген жігітке от беремін.

Етістіктің рай категориясы және тұйық етістік
             Етістіктің рай категориясы қимыл иесінің істің орындалу мезгіліне,орындалу шартына,орындалу барысына тікелей көзқарасын білдіреді.Үш шақтың орындалу мезгіліне қимыл иесі жақтық тұрғыдан қатысты болады.Қимылды біреуге орындату ниеті,қимылдың орындалуына талап қою көзқарасы немесе істің орындалуын тілеу,қалау мазмұнындағы өтініші- бәрі орындаушының райын(көңіл- күйін) білдіреді. Осыған орай, райды төрт түрге бөліп жүрміз. Ашық рай үш шаққа қатысты қимыл иесінің үш жақтағы баяндау әрекетін қамтиды. Болымды,болымсыз түрде шақтың барлық түрлерін ашық райда қабылдаймыз.Ашық райдың арнайы көрсеткішінің болмауы да сондықтан.
             Бұйрық рай орындаушының талап - тілегін орындату көзқарасын көрсетеді. Көбінесе екінші және үшінші жақтағы(біреу арқылы) бұйрық мәнін иеленеді.Ал бірінші жақтағы бұйрық райдың көрсеткіші бірінші мен екінші жақтағы бұйрық орындалмағаннан кейінгі өзіне - өзі бұйыру «амалсыздығын» білдіреді.Қазақ тіліндегі түбір және туынды түбір етістіктердің бәрі екінші жақта,бұйрық райда айтылғандықтан, бұйрық райдың екінші жағының жекеше анайы түрінде жұрнақ та,жіктік жалғауы да болмайды.Анайы түрдің екінші жағы  көпше түрде, сыпайы түрдің екінші жағы жекеше де, көпше де жіктік жалғауын қабылдайды (барыңдар, барыңыз,барыңыздар). Кейбір оқулықтарда бұйрық райдың бірінші және үшінші жақтағы көрсеткіштерін жіктік жалғауына телиді.Негізінде -айын,-ейін,-йын,-йін,-айық,-ейік,-йық,        -йік секілді жіктік жалғауының бірінші жағы, -сын,-сін секілді үшінші жағы болмағандықтан  (жіктік жалғауы үшінші жақта тек көсемше формалы етістікке жалғанады),бұл көрсеткіштерді бұйрық райдың иелігіне бергеніміз жөн.Бірінші жақтың «амалсыздығы» - сен бармасаң,ол бармаса - өзім барайын үдерісіне байланысты.Сонымен қатар,бұйрық райдың үшінші жағы тұлғасы жағынан бұйрық, мазмұны жағынан тілек қалпында келе береді: Сенің жолың болсын! Оның жолы болсын! Айтқаның келсін! 
             Шартты рай бір қимыл иесінің екінші бір іске қатысты орындалатын көзқарасын білдіреді. Шартты рай -са, -се жұрнағы арқылы жасалып, тиянақсыз жіктеледі. Яғни бірінші  әрекетті екінші әрекет тиянақтайды.Егер шартты райлы етістікке қосыша жұрнақ(-шы,-ші) жалғанып немесе көмекші етістіктер тіркессе,сөйтіп бір ғана әрекетті білдірсе, олар шарттылық көзқарасты емес,  өтініш - тілек мәніндегі көзқарастық сипатты иеленеді: тезірек жүрсеңші,бұл әдетіңді қойсайшы,асықпаса да болар еді,жөнін айтсаң нетті.Бұл тұрғыда қалау райдың барса игі еді, келсе игі еді түріне де қызмет етеді. 
             Қалау рай басқа райларға қарағанда тұлғалану еркіндігін мол иеленген.Шақтық жағынан да орындаушының өтініш - тілегін айқын көрсетеді.Етістіктің өз қызметінде тұрып тәуелдік жалғауын қабылдау мүмкіндігі де осы қалау раймен ерекшеленеді. Қалау райдың жақтық көрсеткішін тәуелдік жалғауы, шақтық көрсеткішін кел көмекші етістігі қамтамасыз етеді:Менің барғым келді, сенің барғың келіп отыр, оның барғысы келеді.Бұған қоса, сирек те болса қолданылатын шартты райлы етістікпен тіркесетін игі еді және ауыз әдебиеті туындыларында кездесетін ғай,гей,қай,кей жұрнақтарымен жасалған түрлері бар: көрсе игі еді,барғайсың, дегейсің, көнгейсің.Екі рай формасындағы күрделі етістіктердің екінші сыңарындағы рай қызметі өз қалпын сақтайды: айтайын десем, көрейін десем,айтқың келсе,білгісі келсе.
             Тұйық етістік заттың қимылын емес, сол қимылдың атауын білдіреді. Сондықтан етістіктерше емес, есім сөздерше түрленеді.Бұрын тұйық етістік тұйық рай түрінде оқытылды. Қазір етістіктің ерекше бір түрі ретінде оқытылып жүр.Тұйық етістіктің жұрнағы (у) қосарлы дыбыстың қызметінде жұмсалғандықтан,қысаң дауыстылар мен қ,к,п қатаң дауыссыздарына кейінді ықпал жасауға бейім тұрады:оқу, табу, шабу,қағу,төгу,тоқу,беку.Сөздіктердің бәрінде етістіктер осы тұйық етістік қалпында беріледі.Яғни етістіктің аталымы көрсетіледі.Тұйық етістіктер етістіктің басқа түрлері сияқты жіктеле алмайды делініп жүр. Тұйық етістік етістік қызметінде бір ғана жағдайда жіктеледі. Ол – жатыс септігіндегі тұйық етістіктер(Дәрігерлік тексеруден өтудемін).
Рай түрлері мен тұйық етістікке қатысты тест тапсырмалары
1.Ашық райлы сөйлемді қатар
А.Сонда сен мені есіңе ал.

В.Есіңе мені алғайсың.

С.Ештеңені есіне алғысы келмеді.

Д.Бәрі – бәрі сол кеште еске алынды.

Е.Тыңдайтын болса,тыңдасын.

2.Бірінші жақтағы нақ осы шақты білдіретін ашық рай
А.Жазайын десем, еш мүмкіндік жоқ.

В.Қолымды қойып өтініш жазып берейін.

С.Өзіміз бастайық, өзіміз аяқтайық.

Д.Біраздан бері жаза алмай отырмын.

Е.Осы жерге - ақ отырайын.
3.Бұйрық райлы етістігі бар сөйлем
А.Содан бері бұл да жырындылығын көрсеткіштеп жүр.

В.Соңыңнан ақырындап еріп отырайын.
С.Ауылының түлегін қасиетіне балаған ел көрдің бе.

Д.Сенгің келді, бірақ сенбедің.

Е.Отыра тұрмадыңыз ба,қайнаға!

4.Үшінші жақтағы болымсыз түрдегі бұйрық рай
А.Көзден тайып лезде жоқ боласың.
В.Көне бердім, еш жәрдем жоқ дегесін.

С.Бұдан былай білемін дей бермесін.

Д.Құздан құлжа құларын қайдан білсін.

Е.Өкінеді еңбегі еш болғасын.
5.Бұйрық рай мәнін білдірмейтін сөйлем
А.Мына баланың жолы болайын деді.

В.Қысылмаңыздар,төрге шығыңыздар.
С.Қаласың дегенге, қеле бермеңіз.

Д. «Алаған қолым – берегенді» қояйын.

Е.Жаздың жасыл жайлауында бір желпінсін.

6.Жаңа ғана бүгежектеп әзер өткен мұздың әлдебір жері омыртқасы үзілгендей күтір етті сөйлеміндегі рай түрі
А.шартты рай

В.ашық рай

С.бұйрық рай

Д.ерікті қалау рай

Е.ешбір рай жоқ

7.Бірінші және екінші жақтағы бұйрық райлы сөйлем
А.Ойындағысын айтайын, көңілі жайлансын.

В.Бірге қайтамыз, көлікке жылдам отыр.

С.Әуелете ән шырқайын,сендердің көңілдерің көтерілсін.

Д.Дауыстап оқиын,асықпай жазыңыз.

Е.Қол жайып бата берейін, көңілің сенің тоқ болсын.
8.Бұйрық және ашық райлы күрделі сөйлем
А.Өзің де не боп, не қойғанын біліп жатқан жоқсың.

В.Ой, мені қойшы,мен ит жыртқан қара тері.

С.Қолынан келгенін істеп алсын,бәрібір өз дегенімді жасаймын.
Д.Айта берсін,айтсын,айтсын,сен де айтып қал.

Е.Қолынан келсе, қонышынан бассын.

9.Қуса - жетеді,қашса - құтылады сөйлемдеріне ортақ  рай түрлері
А.шартты рай,қалау рай

В.бұйрық рай,ашық рай

С.ашық рай,қалау рай

Д.шартты рай,ашық рай

Е.шартты рай,бұйрық рай
10.Шартты және бұйрық райлы сөйлем
А.Егер мазаңды ала берсе, жинал да, шығып кет.

В.Ол менімен үнемі санасады, ал сен білгеніңді істей бер.

С.Екеуі күш сынасса, бір мәміле күте қоймассың.

Д.Күш атасын танымас,көтер де, алып ұр.

Е.Аспан түнерсе,көп ұзамай жауын болар.
11.Шартты және ашық райлы сөйлем
А.Тілін тапса, нағыз Атымтай жомарттың өзі ғой.

В.Қалауын тапса,қар  жанар.
С.Басыңа қиындық түссе, мойыма.

Д.Құсың қанатын қақса, томағасын сыпыр.

Е.Бақ шаппай,бап шаппас.

12.Қалау райлы сөйлем
А.Опасыз дүниеден Тәңірберген қашып құтыла алмай келеді.

В.Адам алданышқа дәмеленіп жүрсе, соғұрлым желбуаз келеді.

С.Басынан асырып,лақтырып тастағысы келген.

Д.Дәніккеннен құныққан жаман деп тағы келген.

Е.Құтын қашырмай, берекесін ала келген.
13.Тәуелді септелген тұйық етістігі бар сөйлем
А.Туға шығудың жолы түспеді.
В.Білуге құштар жан көп оқудан қашпайды.

С.Жұбат у сөзін менің айтуыма тура келді.

Д.Естуің бойынша емес,көруің бойынша баянда.

Е.Илеуі қанған терідей болды - ау.

14.Тілек мәніндегі қалау рай
А.Әнімді әніңе жалғайсың.

В.Елімнің көгінде самғайды.

С.Жұртыңа сәлем бергейсің.

Д.Әр істі ұзақ тергеймін.

Е.Шалқайса, тағы шалқайсын.

15.Қалау және ашық райлы сөйлем
А.Оның да әдемі киінгісі келеді де,қолын қайтарма.

В.Дұғай да сәлем дегейсің сұраған бізді жандарға.

С.Қолынан келмесе, тоқтағаны игі еді.

Д.Бетіне басқым келмеді,сосын іркілдім.

Е.Әй,жүзіқара,тоқтат,тоқтағайсың!
16.Қалау райдағы сөйлемнің жақтық көрсеткішін айқындайтын бірлік
А.жіктік жалғауы
В.жіктеу есімдігі

С.тәуелдік жалғауы

Д.кел көмекші етістігінің жақтық түрленуі

Е.қалау райдың жұрнақтары

17.Айтулы жазушыны сынау әдеби толысу емес сөйлеміндегі тұйық етістіктердің сөз табы қызметі
А.сын есім, етістік,зат есім

В.зат есім,зат есім,етістік

С.сын есім,зат есім,зат есім

Д.сын есім, етістік,сын есім

Е.етістік,зат есім, сын есім

18.Тілімді тарта сөйлейін,кәдуілгі қаһарына мінсе,шорт кесіп тастап жүрер сөйлеміндегі рай түрлері
А.қалау рай,шартты рай,ашық рай
В.бұйрық рай, шартты рай, ашық рай

С.бұйрық рай, шартты рай, қалау рай

Д.ашық рай,шартты рай, ашық рай

Е.қалау рай,шартты рай,бұйрық рай

19.Жіктелмейтін,бірақ тәуелдік жалғауға түрленетін етістік тұлғасы
А.есімше және көсемше тұлғалы етістік

В.есімше және тұйық етістік

С.етістіктің қалау  рай тұлғасы мен тұйық етістік

Д.заттанған есімше формасы мен тұйық етістік

Е.тұйық етістік пен бұйрық райлы етістік

20.Етістіктің шақ,рай,етіс категорияларын қамтыған жай сөйлем
А.Құдай бұған басқаны бермесе де, сирақты берген.

В.Төбеге ұрғандай қалшиып тұра қалды.

С.Сен мына күж қараның іші пысып, зерігіп отырғанын білдің.
Д.Жанарындағы ақтық сәуле де сөніп бара жатты.

Е.Сенімен ұзақты түн сөйлескісі келген.

21.Болымсыз түрде үшінші жақтағы шартты және қалау райлы сөйлем
А.Саған ұнамас, оның ешкімді көргісі жоқ.

В.Қорқып қашпаса,әрине,қуғың келмейді.

С.Әдейі үндемесем, шын түінгейсің.

Д.Тыңдаушысына ұнамаса, сөйлеуін жалғастырғысы келмейді.
Е.Бармасам да, жат болғым келмейді.

22.Шартты рай жұрнағымен жасалған қалау райлы сөйлем
А.Ол бұл сұрақтың жауабын білсе керек.

В.Уақыт болса өтіп жатыр,сенің жүрісің мынау.

С.Жауын жауса дұрыс болар еді.

Д.Тілегі қабыл болып,оқуға түссе игі еді.

Е.Орынды сөзді жеткізе айтсаң жарар еді.
23.Қалау райдың шақтық көсеткішін анықтайтын етістік
А.қалау рай жұрнағы жалғанған негізгі етістік
В.кел көмекші етістігі

С.игі еді көмекші тіркесі

Д. -ғай,-гей, -қай, -кей  жұрнақтары жалғанған түбір етістік

Е. де  көмекші етістігі
24.Тұйық етістік бір ғана тәсілмен жіктеледі. Ол –
А.тәуелдік жалғаудың үшінші жағы арқылы

В.шығыс септігінің жалғауы арқылы

С.барыс септігі арқылы

Д.жатыс септігінің жалғауы арқылы

Е.көптік жалғау арқылы

25.Жеке тұлғада жіктелгенде тиянақты баяндауыш бола алмайтын рай түрі
А.шартты рай

В.қалау рай

С.бұйрық рай

Д.ашық рай

Е.бұйрық райдың екінші жағы
Үстеу және еліктеу сөздер
             Осы уақытқа дейін өтілген есім сөз таптары мен етістіктер заттың атауын, санын,сынын,қимылын білдіріп келсе, енді жекелеген сөз табына қызмет ететін сөз таптары оқшаулана береді. Соның бірі - үстеу. Үстеу негізінен етістікке қызмет жасайды.Етістікті мезгілдік, мекендік,мақсаттық,себептік,қимыл- сындық,мөлшерлік жағынан айқындап,ерекше- лейді.Осы қызметтеріне сай мағыналық түрлерге бөлінеді.Сонымен қатар сын есім мен үстеудің өзіне де қызмет жасайтын күшейткіш үстеулері бар(өте әдемі,аса қымбатты,тым сирек, өте тез, тым жылдам). Үстеуді сұрақтарына қарап шығыс(қайдан?қашаннан?),жатыс(қайда?қашан?), барыс(қайда?),көмектес(қалай?)септіктеріндегі сөздермен және көсепше тұлғалы етістіктермен (айқайлап,асыға,ойламай) шатастыруға болмайды.Кейінгілерінің сұрақтары - сөз табының емес, сөйлем мүшелерінікі. Ал үстеудің құрамына кірігіп кеткен аталмыш септіктердің жалғаулары жеке көрсетіледі(кешке,бірге,түсте,қыста,шалқасынан, етпетінен,жөнімен,шынымен ). 
             Еліктеу сөздер қазақ тілінің қолданылу аясының мол мүмкіндігін айқындайды.Кез келген дыбысты физикалық тұрғыдан емес, тілдік тұрғыдан жазу біздің тілімізде ғана кездесетін құбылыс секілді. Жай ғана дыбыс емес,еліктіретін дыбыстардың сипаты жазылады. Ерекше бейнелік құбылыстар да еліткен қалпында қағазға түсіріледі. Еліктейтін дыбыс та, еліктейтін бейнелік құбылыс та қайталана берсе, еліктеу үдерісі болмайды. Осыған орай, еліктеу сөздерді дыбыстық еліктеуіштер және бейнелеуіш сөздер деп екі топқа бөлеміз. Еліктеу сөздің екі түрі де туынды есімдер мен туынды етістік жасауға негіз болады(сыртыл,жылтыл, тарсыл,сықырла,жымыңда,шылдырла). Еліктеу сөздер көріну және естілу белгілеріне қарай екі түрге бөлінсе, бейнелеуіш сөздер қатарына жатқызып жүрген кейбір еліктеу сөздер сезіну арқылы ерекшеленеді:белдің кілт етуі, жүректің зырқ етуі, бүйректің бүлк етуі.
Үстеу мен еліктеу сөздерге қатысты тест тапсырмалары
1.Мезгіл және мекен үстеуі бар сөйлем
А.Мен оны бүгін ерекше сыйлап жібердім.

В.Бұрынғыдан анағұрлым жетіліп қалыпты.

С.Қалаға ертең тез жетуге тырысамын.

Д.Тыныққан жолаушылар таңертең ілгері жүріп кетті.

Е.Адасқанның алды - жөн, арты-  соқпақ.
2.Қосарланған үстеуі бар қатар
А.айқайлай - айқайлай шаршады

В.асып - тасып кетіпті

С.қарай - қарай көзі талды

Д.сөйлей - сөйлей шешен боларсың

Е.апыл - ғұпыл асын ішті
3.Есім сөзбен  тіркескен үстеу
А.Түнемелікке жел басылып,шырадай тынды...
В.Тек ананың қақырадай   ақ жаулығы ғана бозғылданады.

С.Сорлының үйі бүгін сонша ұятты қалай көтеріп тұр екен.

Д.Кедей ауылдан екі дауыстай әрегіректе Ақшилі табанында ақ үзікті ақ үйлер шаңқияды.

Е.Қайта,басат-басат ұстасып, абыройыңды жауып тұр ғой.
4.Күрделі үстеуі бар сөйлем
А.Қайықтың қарақұсын кешегі ау салған жерге туралап тартып кетті.
В.Ие,сүйдеші! Бұта түбінен бойымыз асатын күн бола ма!
С.Мен де теңіз жағасынан қызыл қанат шабақ алып жеп жүрген кәрі қарабайсын.

Д.Еламан оқтын - оқтын басын көтеріп, балалар жатқан жаққа қарап қояды.

Е.Бір тұтам тірлікті тыныш жасағың келсе, өзіңді өзің алдарқат,жоқтан жұбаныш ізде...
5.Туынды үстеулі сөйлем
А.Шудасы желпілдеп,бұлыңғыр да буалдыр үлпілдек үміттің жетегінде шеру тартатын.
В.Аршатының кешінен таңы, таңынан кеші артық,өзіңді ынтазырлыққа итермелейді екен.
С. Күні кеше өзі боташа ойнақтап өскен бөлме,енді міне жат,мүлдем бөтен.
Д.Асудың тас қамалында қамалған бір үйір жылқыны енді байқап, таң қалды.
Е.Ал өзін мүсіркейтін адасдар тым көп еді.

6.Мезгіл және сын - қимыл үстеуі бар сөйлем
А.Ертілеудің айдалада жатып өлең оқығанын әуелгіде ерсілеу қабылдаған, кейін жиі-жиі есіне алатын болды.

В.Мұғзима біреуден жәбір,жапа тартқанда  дереу бітеу қораға жүгіретін

С.Осы кезде есіктен мұрыннан өңге көз тоқтатар ештеңесі жоқ бір бас кіріп келе жатты.
Д.Ақтық пен селеу кәрі текенің сақалындай сарғайып, ылас ағарыпты.

Е.Жұлдыздар келе жатқан күннен дүрліге үркіп,батыс жақ көкжиекке шоғырланыпты.
7.Себеп-салдар үстеулері бар қатар
А.Қызыл шоқтар көзін қысып,күлге оранып,ақырын ғана ұйқыға кетіп барады.
В.Іс үстінде білдірмейтіндері болмаса,екеуі содан бері әрі бақас, әрі күндес деуге болады.

С.Тағы да сол бір үн,тағы да сол бір сарын,тағы да сол бір төрт ауыз сөз.
Д.Кірпіксіз лайсаң көзі шатысып,жағалай отырған жұртқа шақырая қарады.

Е.Бұл жерде шуылдарлық қамыс,гуілдерлік орман да жоқ, аш өзекке жем түспей, құр ұлиды, босқа ұлиды.

8.Туынды мөлшер үстеулері бар сөйлем

А.Жол бой осы ниетін Жүсіп батырға айтуға шын оқталған шығар,бірақ мүдіре берді.

В.Бір мезгілде екі қожаға қызметін өткізіп, есебін тауып екі асап жүруі де ықтимал- ау...

С.Ал мынау үлкен жорық...берісі бірнеше айға созылып кетуі кәдік.
Д.Табандықтың терістік бетінде отырған ауылдың үй саны да молырақ,желіде байланған құлындары да көбірек көрініп еді.

Е.Байшоқының баласы екі жылдан бері бұл үйдің босағасын аттамаған екен...іші кіпі алды.

9.Мезгіл үстеулері бар қатар
А.Қайтып келер үйіңнің есігін қатты серіппе деген,Назеке,тым дөрекі кеттіңіз.

В.Қайтып оралғанға дейін ешкінің құйрығы көкке, түйенікі жерге жетер.

С.Бірде өлген кісісіне қарайды, кейде жылдың жайлы жайсыздығы да ескеріледі.
Д.Өзін- өзі ұзақ тежегенімен,Дархан әйелдің бұл қылығынан тіксініп қалды.

Е.Ол осынау азапты әрі тәтті сезім асқынған сайын оңашаланған оқшау сандалысқа салынады.

10.Сын - қимыл үстеулері бар сөйлем
А.Бекарыстанның ауылындағы жиын шұғыл басталғанымен, бір айда шаққа тарқаған жоқ па?
В.Орыс патшасы түлкідей қу...ертең қапы ұрғызып кетуі кәдік еді.

С.Ол шалының пиғылы бұзық екенін,Жанқожаны жақтырмайтынын баяғыдан біледі.
Д.Орыс әскерінің Адай жайлауының үстінен басып қозғалуы бір жамандықтың нышаны секілді.

Е.Ауызы батар Қарағұлдың өзі Жанқожаның алдына келгенде берекесі қашқандай сөзінің басы қосылмай пышырап жатты.

11.Үстеумен тіркескен күшейтпелі үстеуі бар сөйлем 
А.Әлдекімде кеткен есе-кегін содан алатын тәрізді.

В.Мұнысы әлгіндей емес, пәс, бәсең естілді.
С.Адамдар бір-бірін әрең іздеп табады,сонсоң іп-ілезде жоғалтады.

Д.Кішкене көкіректің тым ерте жиған мол қазынасы қайран етті.

Е.Тас диірменді әбден күшім бітіп, діңкелегенше айналдырамын.

12.Күшейткіш  және мекен үстеулері бар сөйлем
А.Айнала аппақ қар: сеңдей сіресіп, тұтаса қатқан суық дүние.

В.Жиырмасыншы ғасырдың аш қасқыры тіпті жақыннан ұлығандай...

С.Нұрды тырп еткізбей басып отырып,етін армансыз ысқылап барып әрең босатты.

Д.Күпірлікке толы күндерімен мүлдем қоштасқандай,қимастықты шын түсінгендей.

Е.Ол иттің маңдайына тек адамды адастыруды жазған.
13.Мезгіл және мақсат үстеуі бар сөйлем
А.Ол тым болмағанда биылша құламай тұра тұрса екен деп тіледі.
В.Бірде ол әлдекім түртіп жібергендей селк етіп оянып кетті.

С.Таң атқанша ары-бері қуып, тырпың қалмайды.

Д.Құдайдың құдіреті, бертінде қақпанға түскен елікті біреу әдейілеп босатып жіберіпті.
Е.Бәлкім әлгінде ән салған Қар қызының өзі шығар...ол да мүмкін.

14.Біріккен үстеуі бар қатар
А.Күні кеше қолымнан ұстап, әндерің маған ұнайды деме пе еді.

В.Жер бетінде осындай қанша ауыл бар, соншасында - қарбалас өмір.

С.Бұл оның менмендігі емес,көзсіз сезімнің иемшіл қызғанышы - тын.

Д.Маған әнеугүні күліп қараған,менімен бірге жидек терген.

Е.Он бес жыл мекен жай болған Талдыөзектің бойынан зәредей өзгеріс таппапты.
15.Мезгіл үстеу мен бейнелеуіш сөздері бар сөйлем
А.Қағынып-сілкініп үйге кіргенде Сейітқұл «движогін» от алдырған.

В.Аямай- ақ оңды-солды орнатқан электр лампалары кеш түсе құлпыра түседі.

С.Әліқұл шаптығып,тіл тигізе берген соң алая қарады да,тамағын кернеп ырғалды.

Д.Бағана ғана ашық тұрған аспан да, жымың-жымың еткен жұлдыздар да - жым-жылас.
Е.Деміге ұзақ жөтелгендей, күрк-күрк үн желге мініп,жетіп келеді.
16.Жеке тұрып сөйлем мүшесі қызметін атқарып тұрған еліктеу сөз
А...Қолдан қуат,бойдан дәрмен кетіп, бақ тайған соң жалт берісті.

В.Жағалай біткен самырсын осы шалқар көлдің қалт етпес күзетші сарбаздары іспеттес.

С.Ол әлденеге айыл тартып тас-түйін бекінгендей.

Д.Сүйеу селк етіп, шошына  қарады.

Е.Кенет есіне қайын енесі түсіп, шоқ тістеп алғандай қалт тоқтады.
17.Көмекші етістікпен тіркескен дыбыстық еліктеуіш
А.Шелектері шиқылдап екі-үш әйел суға келе жатыр.

В.Тоқа шалдың жалғыз ұлы пыс-пыс етіп отын жарып тұр.

С.Денелі болғанымен даусы шіңкілдек жіңішке.

Д.Үйінен кекіре тойып шығып, көршінің шайына зыр жүгіріп кетер еді.

Е.Ағаштың бұтағын сындырардай тұтасқан қар ептеп еріп, тамылжи сорғиды.
18.Көмекші етістікпен тіркескен бейнелеуіш сөз
А.Бұл жылдың қысы борандата,бықпырт, бұрқырай кірген.

В.Құйғаны құйған заматта салдыр-күлдір етіп жұтылып кетіп жатыр.
С.Маңдайынан,бетінен сорғалаған тер иегінің ұшына келіп дірілдеп- мөлтілдеп тұрады да,жылт етіп құлап түседі.

Д.Сол түні,сол ибаның ұлы түнінде көп қалтырап еді- ау.

Е.Үш жігіт басын басып кетсе де қыңқ етер емес,өлі ұйқы қылғындырып, қор-қор етеді.
19.Туынды етістікке негіз болған дыбыстық еліктеуіш пен туынды сын есімге негіз болған бейнелеуіш сөздер
А. «Құлақты Гитлер алып,шұнақ Тоқа атандым» деп жарықтық қарқ-қарқ күліп отыратын.
В.Күрк-күрк жөтеліп, біраз уақыт қиқылдап қиналатын.

С.Апам күні кеше жалтыратып алып тастаған тақыр басымды ұрғылағанда тулаққа тиген сабаудай тарсылдақ үн шықты.

Д.Жағалауға шығарып тастаған су-су теректі әлгі...жалғыз ұлым сүйреп келген екен.

Е.Әкем мырс-мырс күліп жамбасты етімен ұстата берді.
20.Қосарланған бейнелеуіші бар сөйлем
А.Ала көз торы аттың дүңк-дүңк жүрісіне  әбден үйреніп алғанмын.
В.Қопаң-қопаң етем де отырам,басым да алғашқы күндегідей онша ауырмайды.

С.Ұйқылы-ояу күйлерінен айығып,қимыл- қозғалыстары ширап,өңдеріне тіршілік ене бастады.
Д.Ауық-ауық әзілдесіп, ұзақ таңды көздерімен атырды.

Е.Бірден келісе кететіндей алып -ұшып тұрған көңілі де жоқ - ты.
21.Еліктеу сөзі жоқ қатар
А.Зымыран шымшықтар ғана шиқ-шиқ етіп ұшып жүр.

В.Қадау-қадау мұзарт шоқылар шоқаң-шоқаң етіп қатарласып шауып бара жатқандай.

С.Алтынкүрек желі қалған-құтқан қарда сыпырып-сиырып әкетіп,сай-сайда қызыл су жүрген.

Д.Топ кекілік пырылдай ұшып,ойпаңға түсіп кетті.
Е.Қара есекті құйымшағынан салып қап ем қираң етіп арғы бетке өтті.
22.Сын-қимыл және мөлшер үстеулері бар сөйлем
А.Басына шарадай ақ шаңқан күндік ораған кемпір қадалып қарай берді.

В.Біздің Өжетте Зуайда деген кемпірдің баяғыда жетімханаға өткізген қызы жоғалған.

С.Хадиша сенер-сенбесін білмей, қыздың бетіне бағжия қарап сәл тұрды.

Д.Қыздың кеудесі дүрсілдеп, әлгі «Өжетке» тез жеткісі келді.

Е.Асықпаса, адасып барып тапқанынан айырылып қалатындай.
23.Күшейткіш үстеу мен дыбыстық еліктеуіші бар сөйлем
А.Жүні тықыр,қызыл шақа мәліш қозылар аяқтары дірілдеп әрең-әрең жүреді.

В.Әбден қызған тасты сүттің ішіне тастап-тастап жіберсе, сүт сақұр-сұқыр қайнап шыға келеді.

С.Су бүгін ісіп-кеуіп,арнасынан шығып,лайсаңданып, алас ұрып жатыр.

Д.Қалш-қалш етіп,жағаны қауып,жартастардың етегіне жармасып,арсылдайды.

Е. - Керегі жоғы несі –ай,- деп шал кеңк-кеңк күліп,көзінен жас ағып кетті.
24.Өзінше үнім шығып тұр деп ойлайтын болар,бәлкім,даусын шаңқылдамасын деп өзін өзі тежегеннен де үнсіз күлкі туатын шығар,кім біледі...сөйлеміндегі туынды үстеу мен еліктеуіштен жасалған туынды етістік
А.өзінше, күлкі туытын

В.шаңқылдамасын,өзін өзі тежегеннен

С.өзінше, шаңқылдамасын

Д.ойлайтын болар,үнсіз

Е.тежегеннен, үніім шығып

25.Ала жаздай бір тырс етпей зарықтырған жаңбырдың алғашқы тамшылары желкеме келіп тигенде, бұғып қалдым сөйлеміндегі үстеу мен еліктеу сөздің түрі
А.сын-қимыл үстеу,бейнелеуіш сөз
В.мезгіл үстеу,бейнелеуіш сөз

С.себеп-салдар үстеу, дыбыстық еліктеуіш

Д.мезгіл үстеу, дыбыстық еліктеуіш

Е.сын-қимыл үстеу, дыбыстық еліктеуіш
Шылау және одағай сөздер
             Шылау дегеніміз - толық мағынасы жоқ, сөз бен сөзді, сөйлем  мен сөйлемді байланыстыратын және сөздерге қосымша мән үстеп тұратын көмекші сөздер. Барлық оқулықтарда осы мазмұнда ережелер берілген. Бұдан әрі олардың басқа сөз таптарындай жалғау мен жұрнаққа түрлене алмайтыны айтылады. Осы тұста керағарлық туындауы мүмкін. Өйткені қолданыс барысында шылаулар жалғау мен жұрнаққа түрлене алатын жағдайлар кездеседі: -Тағы да ма? -Тағы да масы қалай? Айтқан бетінде орындап тастағанға не жетсін. Одан кейінгісін бір біліп, бір білмеймін. Үйде екеуміз ғанамыз. Шылауларды қызметі мен қосымша мағынасына қарай үш түрге топтаймыз да, олардың әрқайсысының ерекшелігін сипаттаймыз.
            Септеулік шылаулар бағыныңқы қатынастағы сөз бен сөйлемдерді  байланыстырады. Алайда кейбір септеуліктер басыңқы сөйлемнің баяндауышы болып келетінін ескермейміз: Жел болмаса шөптің басы қимылдамайды, әлгі сыбыс шындыққа саятын сияқты. Бұл - бұрыннан айтылып келе жатқан таныс әуен секілді. Септеулік шылаулардың белгілі септік жалғаулы (атау,барыс,шығыс,көмектес) сөздерден кейін келетіндігі күмән тудырмайды. Сондықтан олар сөздерді байланыстыру тәсілінің бір амалын қамтиды.
            Жалғаулық шылаулар сөз бен сөзді,сөйлем мен сөйлемді тең дәрежеде байланыстыра алатындығын бір деңгейде оқытып келеміз. Яғни жалғаулық шылаулар бірыңғай мүшелер мен салалас құрмаластың жай сөйлемдерін байланыстырады. Салаластың жалғаулықты түрінің болуы осы жалғаулық шылаулардың қызметіне қатысты. Әйтсе де,жалғаулық шылаулардың сабақтас құрмаластың жай сөйлемдерін байланыстырып жүргенін естен шығармаған жөн: Егер күндердің күнінде сен душар болатын қылбұрау мойынға түспесе, аты жақсы алланың жарылқағаны да. Кешегі күні қызылдардың бекінісін бұза алмаса да, олардан бұратала беті қайтпағаны белгілі.
            Демеулік шылаулардың басты ерекшелігі - реңктік мін беруінде. Сөзді де, сөйлемді де байланыстыратын қабілеті жоқ. Сөзге де, сөйлемге де эмоциялық мән беруіне орай, бір сөйлемде бірнешеуі қатар қолданылады: Бұл өмір солай өзгермейтін шаттық, шадыман күлкі деп қана ойладық - ау! Әкесінің ұлым деген сөзін мүмкін, естігені де жақсы ма еді- ау...өмір қадіірін түсінер ме еді! 
           Шылаулардың емлесінде де дәстүрлі құбылыстардан ауытқулар байқалады. Бұрын жиі кездесетіні  -ма,-ме,-ба,- бе -па, -пе демеуліктерінің бірге жазылуы (барамысың,айтпақпысың, есенбісің) болса, енді  -да, -де, -та,-те  жалғаулықтарының бірге жазылуы көрініс беріп жүр: Сен маған бақыттасың, қайғыдасың // Өмірсің,таусылмайтын бай мұрасың. Сонымен қатар, Дефис арқылы жазылатын демеуліктерге қосымша жалғанғанда дефис сақталады: тыңдауға 
әуес-ақпыз, ырым-жырымға сенгіш-ақпын, барыпты-мысы мен келіпті-мысы таусылмайды.           
            Одағай сөздердің қолданылуы сөйлемде айтылатын көңіл-күйге байланысты болады. Одағайлар осы көңіл-күйді айқындайтын мағыналарына қарай үш топқа бөлінеді. Яғни одағайлар заттың сынын, қимылын,санын айқындамай,эмоциялық белгінің атауы болады. Қуану,өкіну,қорқу,ренжу секілді көңіл -күйлер бір топқа жатқызылып, көңіл-күй одағайы делінсе, біреуге тыйым жасау(көңіл- күйге қатысты болса да) жекіру одағайы делінеді.Ал хайуанаттарға қаратылып айтылатын одағайлардың ерекшеліктері жетерлік. Біріншіден,барлық хайуанатқа емес,үй жануарларына ғана шақыру одағайлары қолданылады. Екіншіден,кез келгеніне емес,  өзіңнің меншігіңдегі үй жануарына қаратып айтылады да, өзіңді танитын жануарлар шақырған одағайыңды түсініп, жаныңа келеді.Осылардың қатарына жатқызып жүрген бұйрық мәніндегі одағайлар шақыруды емес, көңіл- күйді айқындайтын тәрізді: сорап-сорап - су ішуді бұйыру, шөк - түйенің шөгуін бұйыру, шек - ешкіні қуу, әк - сиырды кейін қайтару да, өк - өгізді жүргізу(«өзі жүретін өгізге өк десең ауыр тиеді» деген мақал бар),шәйт - қойды қайыру. Сондықтан,одағайларды түрленуіне қарай жаттап айту мүмкін емес. Олар көңіл- күйдің қандай сәтте қалай өзгеруіне және кімнің қалай айтуына қарай әр түрлі болуы ықтимал.
Шылау мен одағай сөздерге қатысты тест тапсырмалары

1.Тек демеулік шылаулары бар сөйлем
А.Артқы дөңгелектің құрсауы да, шабақтары да жоқ, тек күпшегі көрінеді.
В.Қайып әкесінің «А» дегенін естіп, қияннан құс секілді ұшып жетпес пе еді...

С.Дана-атада да болдым, Жасылкентте де болдым, Мәуелі туралы да естідім.

Д.Шыннан тағы да түс пе? - деді өзіне-өзі.
Е.Ауаны алақанмен ұстап,бұлақ суындай сіміруге болатын тәрізді - ау.

2.Жалғаулық шылаулы қатар
А.Көше бойы біресе жап-жасыл моншақ тағынады, біресе қып-қызыл боп құлпырады.

В.Түн ішінде дауыс шығарып айқайлауға болмайды ғой.

С.Айында-жылында бір - ақ келесің, өз үйіңе ғана бір түнеп, қайтадан қайқаясың.

Д.Тек баяғы бала кезінен ыржиып күлетін әдетінен ғана шамалады.
Е.Қыздың бас жағында бір, аяқ жағында бір періште тұр.
3.Септеулік пен демеулік шылаулары бар сөйлем
А.Іні-қарындасыңның аузынан жырып әкеп тұрған талқан тамағыңнан өтпейді - ау, өтпейді.
В.Сонан соң шалқақтай басып өз үйіне қарай аяңдайды.

С.- Айтпайсыңдар ғой, ә? Онда тұра тұрыңдар,-  деп үйіне қайта кіріп кетеді.

Д.Жалған документ жасағаны үшін соттайтын заң бар екенін білесің бе?

Е.Жауды жеңуге де күшті адам керек емес пе? -  дер еді.
4.Барыс септігінен кейін тіркескен септеулік шылау
А.Әкесімен бірге алыс сапарға менің кетіп бара жатқаныма қызыға қарап тұрғандай.

В.Ала бас өгіздер тырп етпей,суға бастарын салып көпке дейін сораптады.

С.Содан соң ойланыңқырап тұрды да, алға жүріп кетті.

Д.Аталық атасымен бірге Тобышақтыға осы жолбарысым барады.

Е.Күн сәулесін бірінен бұрын қарсы алып,бәрінен соң ұзатып салатын осы Манас шыңы.
5.Шығыс септігімен тіркескен септеулік шылау
А.Ол аттың басын бұрып, қабақты қиялап ары қарай күн шығысқа жөней берді.

В.Күн болса қиялап бесінне ауып бара жатты.

С.Өзендердің адымы қысқа, осыдан осы Көксай Күркіреуге барып қосылмақ.
Д.Содан белбеуді жайып,кебісін шешіп тастап,намазға бас қойды.

Е.Одан соң үйдегілердің тіршілігін сұраған болар,тосын қырсықтан сақта, құдай, деген шығар.

6.Жіктік жалғауында бірігіп түрленген демеуліктер
А.Бұл жерде жалғыз сен ғанамысың?
В.Бағанадан бері осында ма едіңдер?

С.Дүние өзгерсе де, сен өзгермеймін десеңші!

Д.Жаным- ау, жапанда жалғыз қалдың ғой!

Е.Қалмаймын дедің- ау, қалмайсың!
7.Жалғаулық пен демеулік шылаулары бар қатар
А.Теңіз де түндегі айқай дауылдан кейін өксігін баса алмай жатыр.

В.Егер халық шеккен қасіретке ескерткіш қояр болса, тек аралдықтарға ғана қояр-ау!

С.Құлағы екеш құлағына дейін домаланған томай құлақ еді-тін.
Д.Осыдан кейін сүт пісірімдей үнсіз отырды да, кенет өзінен өзі мырс етті.

Е.Үдентамы,Тайман сияқты жер аты, құдық аты қазақта да бар, ешкім сөкет көрген жоқ.

8. Ал елдігі жоқ ерлерді етік киісінен-ақ тануға болады, олар өкшесін қисық басып, жұлығынан жұлынына дейін қыңыр келеді  сөйлеміндегі шылау түрлері
А.септеулік пен демеулік

В.демеулік пен жалғаулық

С.жалғаулық пен септеулік

Д.жалғаулық,демеулік, септеулік шылаулар

Е.қарсылықты жалғаулық пен шектеулі демеулік

9.Септеулік шылаудан жасалған туынды етістік
А.Сенен гөрі менің бас бостандығым жоқ секілді- ау!

В.Бұл ғана емес, бұдан да сорақысына гөй- гөйлейсің.

С.Саған қалай екенін қайдам, маған келетін тәрізді көрінеді.

Д.Не былай,не бұлай еткенше шыдап бағатын сияқтанды.

Е.Бұған дейінгісін ешкім сезген де, білген де жоқ.
10.Тек жалғаулық шылаулары бар сөйлем
А.Аршатының аппақ болып атқан таңынан кейін де біресе мына жағына, біресе мына жағына аунақшып жатты.

В.Ессіз құмарлық та,ынтызарлық та үзілген үмітпен бірге кеткенін Махмұт енді сезді.
С.Бірі қалғыған, енді бірі терезеге үңілген жолаушылар  жолдың қысқарғанын қалайды.

Д.Орыс көпесімен жанжалда да, ақ пен қызылдың соғысында да елін де, жерін де бермеген Алтай қазақтарын Герман соғысы күйзелтіп жіберді.

Е.Бірде жиі, бірде сирек кездесетін ши шоғырлары оң қапталдан қалмай келеді- ау!
11. Алтай қазақтарының сай- сүйегіңді сырқыртар қоңыр да майда, сыңсып салар мұңды әні қайда? сөйлеміндегі шылаудың қызметі
А.бірыңғай мүшелерді байланыстыру

В.жай сөйлемдерді салаласа байланыстыру

С.сөз тіркестерін байланыстыру

Д.күрделі сөздерді байланыстыру

Е.жай сөйлемдерді сабақтаса байланыстыру

12. Не су таусылмайды, не мұның шөлі қанбайды сөйлеміндегі  шылаудың қызметі
А.жай сөйлемдерді саласа байланыстыру

В.сөз тіркестерін байланыстыру

С.күрделі сөйлемдерді байланыстыру

Д.бірыңғай мүшелерді байланыстыру

Е.жай сөйлемдерді сабақтастара байланыстыру

13.Септеулік шылаумен байланысқан сөз тіркесі
А.сабырлық пен шыдамдылық

В.сен қашан айттың

С.сені ғана білемін

Д.сен үшін келдім

Е.саған да ұнайды

14.Қос одағай, қос шылауы бар қатар
А.Әй-оу,шырағым,мынаған да құй, мал-мал  деп өзіміз өлеміз бе!

В.Ой,Бұзеке- ай,Сарқыраудың тұсын буып тастаған жоқ па!
С.О,шіркін, мынауы да керемет қой!

Д.Е,құдай, уа, аруақ! - деп Аталық атам өгіздерге де қамшыны басты.

Е.Оу, шырақ, Боранды базарын көшіріп келе жатқандай-ақ ентігесің ғой. 
15.Жекіру одағайы мен демеулік шылауы бар сөйлем
А.Барысхан қарағым- ау, қайда жүрсің? - деді Арзы апам ренжіп.

В.Бізге айбарлана: тек, - дегісі  келгендей ме!?

С.Әй, әттесі- ай, сәл ертерек шықпаған екенбіз.

Д.Ойбу, құдай сыйлады! - деп Арзы апам санын бір ақ салды.

Е.Әй, балақай, есек айырбастайсың ба? - деді.
16.Одағайы жоқ қатар
А.Е, мен неге қыстырылмаймын...

В.Жә,тыныштал, ақырын сөйле.

С.Әй, әй сен тіпті жыныма тие бердің ғой!

Д.Әне, Кәлен де оянды.

Е.Шүйінші ...қызың ұл тауыпты!- деп осыған дейін жасырып келген сырды жайып салды.
17.Тыныс белгісі дұрыс қойылған одағайлы сөйлем
А.Қап бәлем,қолыма енді түсерсің!

В.Ой, шіркін- ай жетістім десеңші!?

С.Тіпті,басымызға шығып бара жатсың ғой, бәтшағар!

Д.Жекіруі, өкінуі, шақыруы да бір мезгілде жүзеге асты.

Е.Пұшайт-пұшайт,Шопан ата пірлеріңді шақырдым.
18. Жә, сенің көс-көсіңе келе қоятын жануар бар деймісің, тәйірі  сөйлеміндегі одағай түрлері
А.көңіл-күй және шақыру одағайлары

В.бұйыру,шақыру,жекіру одағайлары

С.жекіру,көңіл-күй,шақыру одағайлары

Д.шақыру,жекіру одағайлары

Е.көңіл-күй және жекіру одағайлары
19.Емле ережесіне сай жазылмаған шылау
А.Қазір Күржібай аты өшкендей ме дерсің- ау!
В.Сен менің әнім - десің, жырым - дасың.

С.Бұны білетін сен ғанамысың,ә!

Д.Біреудің айтқанына сенгіш- ақсың.

Е.Оны шынымен ұнататын - ды.
20.Бұйрық мәніндегі одағайлар
А.Әй, ей,ой,оһ

В.Моһ, түу,жә

С.Тәйт,тәк,тек

Д.Өк,шөк,шек
Е.Әйда,уа, пай,беу

21. Ақтөс, кә-кә! - деп шақырғаныңды ертелі-кеш естиміз де отырамыз сөйлеміндегі одағайдың басты ерекшелігі
А.бұйрық мәнінде айтылуы

В.барлық уақытта қаратпа сөзден кейін айтылуы

С.барлық уақытта қайталанып келуі

Д.екінші жақта айтылуы
Е.өтініш мәнін иеленуінде

22.Есімшенің -атын, -етін тұлғасынан кейін келетін шылау
А.ғой, гөрі, ғана

В.бері, кейін, соң

С.жуық,қарай

Д. -ды, -ді

Е.бойы,өйткені

23.Еркін қолданылған көңіл-күй одағайы
А.Жайрағыр, жай түсіп, жайрасайшы! - деп зарлайды дейді.

В.Ой - хой, тоқшылық – ай, - деді Хадиша.

С.Ой, жазған- ай, сенде қай- қайдағыны сұрайды екенсің.
Д.Әй, денің сау ма, қараң қалғыр?

Е.Мейлі, жүре берсін дедің - ау, бәтшағар!

24.Шығыс септігінен кейін демеулікпен келген септеулік шылау
А.Қазір бұл ерлі-зайыпты екеуінен де гөрі Ақиқат қатты қиналған сияқты.

В.Кешке дейін қайтып оралайық,тойдан қалмайсыз,-  деді.
С.Кештен гөрі, еш болған қиын- ау!

Д.Тастан бетер қатты екен мінездері.

Е.Көптен бері күткен көлігі де қолына тимеді.
25.Тәуелді септелген шылау
А.Содан бергі бітіргеніміз осы.

В.Ол жайлы айта бересің.

С.Одан әрісін кім біліпті?

Д.Жыл сайынғы әдетіне басты.

Е.Сен түгілі, мен түсінбедім.
СИНТАКСИС
Сөз тіркесі синтаксисі

              Сөздердің тең дәрежелі толық мағынада, мағыналық үйлесіммен,белгілі бір грамматикалық тұлғада сабақтаса байланысуы - сөз тіркесі. Синтаксистің аясында қаралатын сөз тіркесі - еркін сөз тіркестері. Ал тұрақты сөз тіркестері еркін сөз тіркескесінің бір сыңары ғана бола алады.Еркін сөз тіркесінің құрамы басыңқы сынарының түріне қарай есімді және етістікті тіркес болып екіге бөлінеді: басыңқы сыңары есім сөз болса - есімді тіркес, басыңқы сыңары етістіктен болса – етістікті тіркес. Сөз тіркестері сөйлемде байланысу тәсілдерімен ерекшеленеді.Яғни сөз тіркестерінің құрамындағы сыңарлары жалғаулар арқылы(ақылдың кені, таудан түсті), шылаулар арқылы(үйге қарай жүрді, сен үшін келдім), орын тәртібі арқылы (ағаш үй, жасыл желек), интонация арқылы(Алмас - студент, ол - жазушы) байланысады.Осы байланысу тәсілдері негізінде сөздердің байланысу түрлері туындайды. Сөз тіркестерін шылаудың септеулік түрі ғана байланыстыра алады. Жалғаулық шылаулар бірыңғай мүшелерді байланыстырады. Сөздердің байланысу түрлерін сөйлем мүшелерінің байланысу түрімен тең дәрежеде қараған жөн. Өйткені бастауыш пен баяндауыштың арасындағы байланыс (қиысу) сөз тіркесі емес, сөйлем мүшелерінің байланысы. Матасу, қабысу, меңгеру, жанасулар да анықтауыштық,толықтауыштық,пысықтауыштық байланыста болады.Тек анықтауыштық байланыста болатыны-матасу(ағаштың жапырағы).  Қабысу анықтауыштық және пысықтауыштық байланыста келеді (жақсы адам, әрең сөйлейді).Меңгеру толықтауыштық және пысықтауыштық қатынасты білдіреді(саған бердім,қаладан келдім).Жанасу негізінен пысықтауыштық қатынасты білдіреді(таңертең кел, күн сайын хабарласады).Егер сөз тіркесі тұрғысынан қарайтын болсақ, матасу тек есімді тіркестен, ал жанасу етістікті тіркестен тұрады. Қалған екеуі (меңгеру мен қабысу) есімді де, етістікті де болып келе береді. Септеулік шылаумен байланысқан сөз тіркестерін байланысудың қай түріне жатқызу жөнінде тиянақты шешім қабылданбай келеді. Бір оқулықта меңгеруге(шығысқа қарай кетті),бір оқулықта жанасуға(шығысқа қарай кетті) жатқызылады. Мұның дұрыс жолын септеуліктердің қай септікте тұрған сөздермен тіркесуінен іздеген жөн. Атау септіктегі сөздермен келген септеулігі бар сөз тіркесі толықтауыштық қызмет атқарса(сен туралы айтты, ол жайлы білемін) меңгеріле, пысықтауыштық қызмет атқарса(жыл сайын келеді, сен арқылы білді) жанаса байланысады.Барыс, табыс,жатыс,шығыс,көмектес септіктерінен кейін келген септеуліктер сөз тіркесінің басыңқы сыңарымен меңгеріле байланысады. Меңгеру толықтауыштық та, пысықтауыштық та қатынасқа ие. Тіркес сөздер(күрделі сөздер) сөз тіркесінің не бағыныңқы, не басыңқы сыңары ғана бола алады.
Сөз тіркесі синтаксисіне қатысты тест тапсырмалары
1.Марқакөлге мінбелеп тұрған таудың алқымындағы алып қара тастардың үңгірі тым кең сөйлеміндегі меңгеріле байланысқан сөз тіркесі

А.Марқакөлге мінбелеп тұрған

В.таудың алқымындағы

С.алып қара тастардың

Д.тастардың үңгірі

Е.үңгірі тым кең

2.Етістікті тіркесі бар сөйлем
А.Қызыл айғыр бұл маңдағы сүрлеу атаулының қитұрқысына әбден қанық.

В.Судың ұсқыны мен жердің кескіні мынау.
С.Жалғыз аяқ жолға түсті.

Д.Салмағы жоқ, түсі, тынысы жоқ дүлей үрейге не шипа, не дауа.

Е.Таң алдындағы тау қойнауының мына қалпы мұңға бейім.

3.Меңгеру мен қабысудан тұратын сөйлем
А.Сүйеу селк етті.

В.Бірдеңені бүлдіріп келген шығарсың?

С.Мұрны мес түйініндей доп - домалақ.

Д.Кемпіріне жалт қарады.

Е.Ал бұл жақ көңілді.

4.Матасу,меңгеру,қиысудан тұратын сөйлем
А.Ол өмірінде дәл осылай торыққан емес.

В.Осы ауылыдан шыққан азамат емес пе!

С.Шалдың көзіне жас іркілді.

Д.Бұл өмірдің өзгермейтінін ойладық па?

Е.Темір пештің ішіндегі шоқтар сөніп бара жатты.

5.Шылаумен байланысқан сөз тіркесі
А.Бұл жерде шуылдарлық қамыс, гуілдерлік орман да жоқ.
В.Сұңғақ денелі,сұлу емес,сүйкімді, ұяң емес,ашық, ордаң емес, әдепті болатын.

С.Жұмбақты бейнені қуып,сағымданған даланы кезіп жүре беретін.
Д.Осыдан бір ай өткен соң Қожаның қызы сақау екен деген лақап бүкіл аймақты кезіп жүрді.

Е.Кешегі өткен дәуреніңді қайтып берер ме қолыңа.

6.Сөз тіркесін сипаттамайтын сөздердің байланысу тәсілі мен байланысу түрі
А.шылау арқылы байланысу тәсілі мен меңгеру

В.интонация арқылы байланысу тәсілі мен матасу

С.орын тәртібі арқылы байланысу тәсілі мен жанасу

Д.жалғаулар арқылы байланысу тәсілі мен қабысу

Е.интонация арқылы байланысу тәсілі мен қиысу

7.Қабысу мен қиысудан ғана тұратын сөйлем
А.Сенен гөрі менің бас бостандығым жоқ.

В.Сап түзеген самырсындар мылқау мүлгиді.

С.Бұл шақта алты айрығынан тер саулаған Таған да келіп еді.

Д.Өз оттарыңды өздерің сөндіріп,жаман үйренгенсіңдер.

Е.Алаңқайға дәл қонды да қалшылдап,дірілдеп барып үні өшті.

8.Орын тәртібі арқылы байланысқан тіркесі бар сөйлем
А.Ондай оспадар сөз, ожар қылыққа үйренбеген.
В.Сен,шырағым,келініме кесірлігіңді көрсетпе.

С.Ақиқат та сұрқиялар мен сұмдардың  ойыншығына айналды.

Д.Таудың өркешінен күннің шеті қылтиды.

Е.Менің қолымды саусақтарының ұшымен  алған сияқты болды.
9.Интонация арқылы байланысу тәсілі
А.Ал Сер - ағаңның қалауы жай қалау емес.
В.Әннің өлімі - өлім, аттың өлімі - қаза.

С.Ізі - өзінен, өзі - ізінен аумайды.

Д.Ұлы - ұяда, қызы - қияда.

Е.Ақбаланың күй-жайы,көз жасы – мойныңда.

10.Жанаса байланысқан сөз тіркесі
А.Дала әлі ақ түтек.

В.Бұлт көк жүзінде қорғасын салмақпен шөгіп алды.

С.Бір кезде бозарып таң атты.

Д.Ұзақ сонар күндердің артына тастаған соқпағын еске алу керек.

Е.Оларға жар басындағы жерқазбаларына жету - ақырет.
11.Пысықтауыштық қатынастағы меңгеру
А.Асау өзеннен әлгі әйелдердің даусы естілмей қалады екен.
В.Есіл Әміреқұлдан қалған жалғыз тұяқ қалай күн көреді десті.

С.Мына  Барысханды Медетханға жолықтырсын дейді.

Д.Өзен жағасына киіз үйлер тігіліпті.
Е.Түйе тастың күн жақ беті жып-жылы екен.

12.Пысықтауыштық қатынастағы қабысу
А.Есіктің алдына төсек салып далада ұйықтайтынбыз.
В.Қызыл сиыр өріске бет алыпты.

С.Шоқша сақалы дірілдейді,сірә,күлгені шығар.

Д.Қартым қуанудың орнына, сәл-пәл абыржыған сыңайлы.

Е.Гүрс еткен аламат дауыстан Аспантау шайқалғандай болды.
13.Толықтауыштық қатынастағы меңгеру
А.Үйме ағашты айнала сүріне-қабына жүгіріп жүрмін.
В.Етбетінен жаншылған атамның басы мен жауырынын сипалап таптым.

С.Біздің үйдің алдында Айша, оның жанында қарындасым мен інім.

Д.Хадиша жеңешем,Майлыаяқ үшеуміз кеш бата ауылға жеттік.
Е.Тал-талдың арасында баланың бөркіндей қозықұйрық тұнып тұратын.
14.Анықтауыштық қатынастағы қабысу
А.Кенжекүл естеріне түсіп, тәуіп кемпірдің жартыкеш үйіне қарай жүгіретін.
В.Ал тал дарақ дүниеге адамдардан әлдеқайда ерте келген.
С.Үкіні қыз келіншек, сал серілер тек сәндікке ғана тақпас.

Д.Ылдида сиыр мөңіресе,таудағы арқардың мүйізі сырқырайды.

Е.Терезеден далаға көз салып Байшынарды көреді.
15.Етістікті тіркесі жоқ сөйлем

А.Жалаң аяқ қалып ауырдың ғой,Барсхан!
В.Мылтық даусы гүрс етті.
С.Тазы дегеніне сеніп, өзімше бір үміттеніп те қалдым.

Д.Ақжолды атқан колхоз бастыққа кіжінді.

Е.Әне, бәленің басы осы құм мен теңіз арасында.

16.Бағыныңқы сыңары тұрақты сөз тіркесінен болған меңгеру
А.Теңіз беттен мап-майда ескек жел соқты.

В.Жалғыз үй төбең шошайып отырмаушы ма едің.

С.Сен өзіңнің қыңырлығыңнан, ит мінезіңнен арыла алмадың.

Д.Құйрық-жалы күйген жылқылардың репеті жаман.

Е.Мөңке бір қарағаннан оның көңіл-күйін топшылай қойды.
17.Баяндауышы тұрақты сөз тіркесінен болған қиысу
А.Шаңырақ жағылғанша, сирақтың шабылғаны артық.

В.Қанша өлім тілеп қарғанса да, тылсым күш құлақ аспайды.

С.Жанының жай тапқанын тілеп жатыр.

Д.Хадиша қалжалаған адамдай қара суға түсіп көп терледі.

Е.Орылмаған шырмауық пен сора тот басқан қаңылтырдай қошқылданып кетіпті.
18.Шылаумен байланысқан қабысу
А.Тым құрыса,сендер тірі тұрғанда,сендер арқылы бақытты болыппын ғой!
В.Жамбас сүйегінің сырқырамасы сап тыйыла қалғанына таң болды.

С.Атқа құмарлығың әлі қалмаған.

Д.Аттар енді әлгідегідей одыраймай отқа бас қойыпты.
Е.Күні кеше бұл екі араға жаяу жүгіріп кете беруші едік.

19.Септеулік шылаумен байланысқан меңгеру
А.Біреуі ғана аулағырақ барып ыңқ деп жата кетті.
В.Әріректен тағы бір бөдене бытпылықтады.

С.Өзен суалды, бұрынғы кең бидайық шабындық та тозды.
Д.Алға жылжыған сайын бұлдыр сағым көл болып көлбей берді.
Е.Жолдан бұрылып, жылқы жусап жатқан өзекке қарай жүре бердім.

20.Басыңқы сыңары тұрақты сөз тіркесінен болған қабысу
А.Машина міз бақпай тұрған адамның тұмсығының астына барып бір-ақ тоқтады.
В.Қайратты қоңырқай қолының саусақтары қайың ағаштың бұтағындай.
С.Ол күзгі қара суықта қалтыраған жапырақтай құты қашып барады екен.

Д.Етек-жеңді жинап жатқанымды біліп отырсың ғой.

Е.Қоңылтақ жеңі қанатқа айналғандай.
21.Сөздердің байланысу түрлерінің бесеуі де қамтылған сөйлем
А.Менің машинадан түсіп қалғанымды көріп жатыпты.
В.Жардай торы биені жалғыз аттық арбаға жегіп алыпты.

С.Машинаның әйнегін жаңа түскен келіннің шымылдығындай шашақтап тастапты.

Д.Шұбар тушаның былқ-сылқ еткен мойнынан ала жіпті шешіп алды.

Е.Кейде судың сарыны әлгі әуенмен үндесе шығады.
22.Сөздердің іргелес тұрып жанаса байланысуы
А.Осы жақта туған балапандар келер жылы қайтып келе ме екен?

В.Биыл қарлығаштар алқын-жұлқын айналып ұшатынды шығарды.

С.Содан соң Аталық атам ыңылдап ән салады.

Д.Таң азанда аттанып кетуге келісіп жаттық.
Е.Бұның бәрін бүгін Тобышақтыға жеткізе алмаспыз.

23.Екі сыңары да күрделі сөзден болған сөз тіркесі
А.Қозықұйрықтың қадірін орыстар мен немістер біледі.

В.Шипалы шөптердің шапағатын Мыңбұлақ халқы Кенжегүл кемпірден көреді.
С.Байшынарға балта шабуға ешкім батпады.

Д.Түйежапырақ киіз үйдің туырлықтарындай қалың бозғылт болып келеді.

Е.Жылан жете алмайтын жерге желөкпе,сылқым инелік қонады.

24.Тек күрделі сөздердің тіркесінен тұратын сөйлем
А.Байшынар көп заманды көрген.

В.Байшынардың тұла бойы дір-дір етті.

С.Жуанқұл,Қабасақал,Дадабай үшеуі кезектесіп,араны Бәйтеректің тәніне батыра түсті.

Д.Сол кезде Жуанқұл да төсегінде бебеулеп жатады.
Е.Тек қыста Шақпақтаудың «ақ мылтық» боранынан Байшынардың бұтақтары шулап жатады.

25.Сөз тіркесі жоқ қатар
А.Сол көрдемше өлетін бе еді...

В.Менен не сұрайсың?

С.Онда бұл бала еді.
Д.Әне, Кәлен де оянды.

Е.Сірке жауын бу  боп ұшып үлгерді.

Сөйлем мүшелері мен оқшау сөздер
             Сөйлем мүшелерінің қызметі сөйлемдегі ойдың берілу деңгейіне қатысты сараланады. Олар сөйлемдегі қызмет деңгейіне қарай тұрлаулы(бастауыш,баяндауыш) және тұрлаусыз (анықтауыш,толықтауыш,пысықтауыш) болып бөлінеді.
           Тұрлаулы мүшелер сөйлемнің негізі болып,бірі сөйлемдегі ойдың иесі(бастауыш), ал бірі сол ойды тиянақтап(баяндауыш) тұрады.Екеуі жақ жағынан қиыса байланысады. Бастауыш болатын сөз таптары есім тұлғалы болса,сол қалпында,етістік тұлғалы болса заттанған қалпында келеді(Ең әдемісі - осы. Бесеуі жетіспейді.Келгендер төрге шықты).Негізінде барлық сөз заттанған кезде бастауыштың қызметін атқара береді: Оның ойбайы таусылмайды. А - дауысты дыбыс. Және - жалғаулық шылау.Бастауыштың басты ерекшелігі - сұрақтарының есім сөздерге тәндігі: кім? не? кімдер? нелер? кімім? нем? кімің? нең? кімі? несі? қайсысы? қандайы? қаншасы? нешесі? нешеуі? Бастауыш баяндауыштан бұрын тұрады.Яғни сөйлемнің басы мен ортасында келе береді. Баяндауыш сөлемдегі ойдың тиянақтылығын білдіретіндіктен,онсыз сөйлем болмайды. Сонымен қатар,барлық уақытта сөлемнің соңында тұрады.Ал поэзияда ұйқас үшін шартты түрде орнын өзгерте береді.Бірақ сөйлемдегі ой сол баяндауыш тұрған жерде аяқталады.Оқулықтардың көбісінде етістік тұлғасындағы баяндауыштың сұрақтары беріледі. Негізінде баяндауыш барлық сұраққа жауап береді. Тіпті ешбір сұраққа жауап бермей-ақ, сөйлемді тиянақтап тұрады әрі бастауышпен қиыса байланысады: Ол осында отыр. Бүгін сабақ жоқ. Менде оқулық бар.
             Тұрлаусыз мүшелер сөйлем құрауға негіз болмағанымен,сөйлемдегі ойдың мағыналы да мазмұнды болуына қызмет жасайды. Олар тұрлаулы мүшелермен қатар, бір-бірін де  өзара толықтырып,анықтап,пысықтай береді. Анықтауыш есім сөздерден болған сөйлем мүшелеріне қызмет жасаса, толықтауыш пен пысықтауыш етістіктен болған сөйлем мүшелеріне қызмет жасайды. Анықтауыш анықтайтын мүшемен іргелес тұрып та(қабыса,матаса),алшақ тұрып та (матаса)байланыса береді.Сын есімнің(қандай?қай?),сан есімнің(қанша?неше?),ілік септіктің (кімнің?ненің?) сұрақтарына жауап береді: Жақсы адамның бір сөзі табылған сөз болады. Толықтауыш етістіктен болған сөйлем мүшелерінің қандай етістіктен жасалғанына қарай қызмет атқарып, соған орай екі түрге бөлінеді. Сабақты етістіктен болған сөйлем мүшесіне тура толықтауыш(табыс септігіндегі;сұрақтары:кімді?нені?), салт етістіктен болған сөйлем мүшесіне  жанама толықтауыш (барыс,жатыс,шығыс,көмектес септігіндегі және  жайлы,туралы,жөнінде септеуліктерімен тіркесіп келген есім сөздер; сұрақтары: кімге? неге? кімде? неде? кімнен? неден? кіммен? немен? кім туралы? не туралы?) қызмет көрсетеді. Барыс,жатыс,шығыс,көмектес септіктері пысықтауыштың жасалуында да кездеседі. Ол кездегі сұрақтары - пысықтауышқа лайықтысы (қайда?қайдан?қашан?қалай?). Пысықтауыш барыс,жатыс,шығыс,көмектес септіктеріндегі және етістіктермен қабыса байланысқан  есім сөздерден,үстеулерден,көсемше тұлғалы етістіктерден жасалып, етістікті баяндауышқа кызмет етеді. Қимылдың орындалу мезгілі,мақсаты,себебі,сын- бейнесі,мекеніне қарай (атаулары бірдей)бес түрге бөлінеді. Барыс, жатыс,шығыс,көмектес септіктеріндегі сөздермен тіркесіп келген септеулік шылаулар да пысықтауыштық қызмет иеленеді: Ол үйіне қарай кетті. Сенімен бірге дайындаламын.Сөйлем мүшелерін меңгерудің, ажырата білудің ең тиімді жолы - дұрыс сұрақ қою.
           Сөйлемде бір гамматикалық тұлғада,бір сұраққа жауап беретін бірнеше сөзден тұрып, екінші бір сөйлем мүшесіне қызмет ететін сөйлем мүшелері кездеседі. Оларды сөйлемнің бірыңғай мүшелері деп ерекшелейміз. Сөйлемде бірыңғай бастауыш(Ат пен арба жарасымын тауыпты),бірыңғай баяндауыш(Маған амандасты да,шығып кетті),бірыңғай толықтауыш (Маған да, саған да бұйырмады), бірыңғай анықтауыш (Әжесінің жұмсақ та аялы алақанын сағынды),бірыңғай пысықтауыштар (Ерте ме,кеш пе,әйтеуір,кездесеміз)қолданыла береді. Кейде бірыңғай мүшелермен бірге оларды айқындап,санамалап тұратын жалпылауыш сөздер сөйлемде қатар келеді: Атаң мен әжең,әкең мен шешең - төртеуі өмір бойғы ақылшың.           Қазақстанның мұнайлы аймақтары: Атырау мен Маңғыстау батыс өңірінде орналасқан. Жалпылауыш сөз бірыңғай мүшенің сөйлемдегі қызметін атқарады. Бірыңғай мүшелердің сөйлемдегі тыныс белгісі - үтір, ал жалпылауыш сөздің тыныс белгілері - қос нүкте (бірыңғай мүшеден бұрын келсе) мен сызықша(бірыңғай мүшеден кейін келсе). 
           Сөйлемде есім сөздерді сапалық жағынан толықтырып, түсіндіріп тұратын анықтауыштық сипаттағы сөздер кездеседі. Оларды айқыныдауыш мүшелер дейді. Айқындауыш мүшелер өзі айқындайтын мүшеден кейін келіп,түсіндірмелі сипат иеленеді де, екі жағынан үтірмен оңашаланады. Сондықтан оларды оңашалаған айқындауыштар дейді: Сендер, бүгінгі кешігіп келгендер,сабақтан соң кідіресіңдер. Ал өзі айқындайтын мүшеден бұрын келіп, анықтауыштық,  кейін келіп анықталушы қызмет атқаратын айқындауыш мүшелер- қосарлы айқындауыштар: Дәрігер Әсемге жолықтым. Мұрат ақынның өлеңдерін оқыдым. Қосарлы айқындауыш үнемі қабыса байланысқанымен, айқындайтын сөйлем мүшесінің қызметін атқарады. Екі жағынан үтір мен бөлінсе де, оңашаланған айқындауыш та айқындайтын сөйлем мүшесімен қызметтес болады.

           Сөйлемдегі сөздердің бәрі айтылатын ойдың мазмұнына,тиянақтылығына қатысты бола бермейді.Сөйлеушінің сөйлемдегі ойға деген көзқарасын,көңіл-күйін және сол ойға біреудің назарын аудару мақсатын жеткізетін сөздер болады.Олар басқа сөйлем мүшелерімен грамматикалық байланысқа түспей, үтір арқылы оқшауланып тұрады. Сондықтан оларды оқшау сөздер дейді. Сөйлеушінің көзқарасын білдіретіндері - қыстырма сөздер(Расында да, сенің айтқаның жөн секілді), көңіл-күйін білдіретіндері - одағай сөздер(Оһо,бәріміздің көңілімізден шыға білді-ау!), біреудің назарын аудару мақсатындағылары - қаратпа сөздер(Басеке,бұныңызды ешкі құп көрмес).
Сөйлем мүшелері мен оқшау сөздерге қатысты тест тапсырмалары
1.Тек тұрлаулы мүшелерден тұратын сөйлем
А.Құдайдың қара қасқасы,олай ұстама,былай ұста!

В.Дұрыс айтасың.

С.Біріне-бірі қызғанып үбіктейді.

Д.Талжібек табақты ұстай кірді.

Е.Милиционер тас-талқан болды.
2.Есімшеден болған бастауыш
А.Саған қалған не бар.

В.Мені сүйгенің бекер.
С.Ештеңе де бүлдіргем жоқ,апеке.

Д.Балалар жатқан жаққа қарап қояды.

Е.Қайран қалмасқа амалы жоқ еді.

3.Бірыңғай бастауышы бар сөйлем
А.Жер-жаһанда армандамайтын, әлденені көксемейтін адам бар ма?

В.Тура түзу де жайлы тас жолмен үлгілі селоға тартасыздар.
С.Ақшилі табанында ақ үзікті ақ ауылдар шаңқияды.

Д.Тау қойнауының мына қалпында алаңсыздық,бейқамдық басым.

Е.Ыза,кек,ашу дегенді білмей өскен бейкүнә қыз.

4.Тұрақты сөз тіркесінен болған күрделі баяндауыш
А.Күлкітоқ жолаушылар топырлап жүрген қазақ баласын көзіне іле бермеуші еді.

В.Әуелі Дүрия,соңын ала Гүлия шықты жарқ етіп.

С.Сіздің елге істегеніңіз зомбылық емес пе!?

Д.Қайтып келер үйіңнің есігін қатты серіппе деген.

Е.Ана жақта жалғыз үй төбең шошайып отырмаушы ма ең.

5.Есім сөзден болған дара баяндауыш
А. «Қайрақтының» осы тұсы жапан дала,құла дүз болып келеді.

В.Адал күрес, күші асқаны-ақ алатын.

С.Жұрттың көзі Итіғұлдың аузында еді.
Д.Олардың бар ерекшелігі - осы.

Е.Жел жыртқан бұлт дал-дұл.
6.Күрделі бастауышы бар қатар
А.Еламан да,Мөңке де жерге кіре жаздады.

В.Тек ананың қақырадай биік ақ жаулығы ғана бозғылданады.

С.Түймедей көк көзі тесіп барады.

Д.Тәңірберген қол-аяғын қозғай алмады.

Е.Шұғыл бұрылған өңі сұп-сұр.
7.Бірыңғай баяндауышты қатар
А.Адам баласы алдағанды, алдарқатқанды ұнатады.

В.Қысқа өмір ит жыртқан қара терідей ырым жырым боп өтті ғой.

С.Оның өзі үйге бөксесін тығып үрген ит сияқты.

Д.Осы келе жатқанда Тәңірберген ештеңеге құлықсыз,сүлесоқ,енжар.

Е.Сен мына күж қараның іші пысып, зерігіп отырғанын білдің.

8.Тек  толықтауыш пен баяндауыштан тұратын сөйлем
А.Жас баланы ыңылдап жұбатып отыр.

В.Ас-суың әзір.

С.Ақбаланың күй-жайы қалай?

Д.Бірдеңені бүлдіріп келген шығарсың?

Е.Ал бұл жақ көңілді.
9.Тек анықтауыштар мен тұрлаулы мүшелерден тұратын сөйлем
А.Қалақ бет қараның алдында бұдан тұрын да болғаны бар - ды.

В.Анаған бір,мынаған бір қарап отырған түйме көзден Әзімнің жанындағы кім деп сұрап едің.

С.Жұмылып бара жатқан көздің жанарындағы ақтық сәуле сөніп бара жатты.

Д.Бет-ауызы бал жағып алғандай  орынды-орынсыз уылжып күлімсіреген көлгірлерден сақтанатын.

Е.Қызыл қарын жас немересін алдына алып ыңылдап отырған қайын енесінің қасына қолын таяна тізе бүкті.
10.Бірыңғай анықтауышы бар  сөйлем
А.Қалың қабақ,  қалың етті еңгезердей ірі қара шал қап-қара боп түтігіп кетті.

В.Оқта-текте шілде айының мазасыз бөгелек желі килігеді.

С.Менің аппақ бикеш саусақтарым досымның қолына шомылып кетті.
Д.Қара мақпал жеңсізінің қос өңірі қырылыпты.

Е.Төбесін қопарып, үрлік,шабағын сыпырып кетіпті.
11.Тура және жанама толықтауышты қатар
А.Жұлдыздар келе жатқан күннен үркіп,батыс жақ көкжиекке шоғырланыпты.

В.Анасы айтқан сәуегейлікке бұлар да шәк келтірмейтін еді.
С.Қалбаның Қаратауын жайлайтын Жәнікенің Сарыарқаға асатыны бар...

Д.Хиуа ханына шынымен бағынатын болса,қонысынан ауғаны мақұл.

Е.Ол қазақшаны қайдағы бір жаман қазақтан үйреніпті.

12.Мезгіл пысықтауышты сөйлем
А.Таңғы ұйқының тәттісі-ай.

В.Көп ұзамай қар да жауар.

С.Бау іші тола түйежапырақ өсер еді.

Д.Шұбар көкек жалбаңдап ары-бері ұшып жүр.

Е.Күн қиядан аунап батып бара жатты.
13.Бірыңғай  пысықтауышты қатар
А.Бахтияр бағында бүлдірген елжіреп пісіп, езіліп жатар еді.

В.Мәжнүн тал суға төніп, өз суретіне өзі сұқтанып тұрар еді.

С.Адамдар келіп,Байшынардың түбіне түнеп, қызыл-жасыл шүберек байлап кететін.

Д.Сүмбіл талды отаған күні әлдекімдер ыңырсып, кейде шыңғырып жылағандай болды.

Е.Сансыз бұтақшалар болар-болмас сілкініп, дід-дір етеді.
14.Мыңбұлақ ауылының тау жақ шетіндегі сол аңсаулы мекенді көзімді жұмып тұрып- ақ көре беремін  сөйлеміндегі сөйлем мүшелерінің түрі
А.мекен пысықтауыш,анықтауыш,тура толықтауыш,баяндауыш
В.анықтауыш,тура толықтауыш,сын қимыл пысықтауыш,баяндауыш

С.бастауыш,анықтауыш,тура толықтауыш,мақсат пысықтауыш,баяндауыш

Д.анықтауыш,,тура толықтауыш,себеп пысықтауыш,баяндауыш

Е.анықтауыш, тура толықтауыш,жанама толықтауыш,баяндауыш

15.Жалпылауыш сөзі бар сөйлем
А.Әуелі майда шілік пен бірнеше ағаш қиылды.

В.Содан соң ақ терек, көк теректерге кезек келді.

С.Артынан сүмбіл тал,мәжнүн тал,сөгеті тал - бәрі тегіс сөгілді.

Д.Айналасы жалаңаштанып,тып-типыл болған жалғыз Байшынар қалды.

Е.Осылардың бәрі ақпанның «ақ мылтығының» жалпыға әкелген қияметі еді.
16.Оңашаланған айқындауышты қатар
А.Е,көзі үлкен болса,мерген болмай ма екен.

В.Бахтияр баба ұранын естіді ме,естімеді ме,тірі жанға белгісіз.

С.Соғыстың алғашқы жылы,қырық бірде,ажалдың аузында,оқтың өтінде жүрдік.

Д.Елге аман қайтқан екі-үш ақсақ-тоқсақтың бірі - осы Ахмет.
Е.Ахметтің даусы жай айқай емес,іштен дүмпіп шыққан ашулы дауыс еді.
17.Қосарланған айқындауышты қатар
А.Еңгезердей Әліпбек кілтін сүйретіп плотинаға кетті.

В.Судың,кәдімгі қара судың жолын бөгеу кімнің ойына келді екен.

С.Ал,ақсақал,енді бұл сорпаны ішпеген адам арманда қалады.

Д.Бізде не көп,балық көп.

Е.Соңғы рет Бұзаубақ қойшының көз алдында осы бір сурет тұрып қалды.

18.Айқындауыш мүшелердің сөйлемдегі қызметі
А.үнемі анықтауыш болады
В.айқындайтын мүшесінен бұрын келсе,пысықтауыш болады

С.айқындайтын мүшесінен кейін келіп толықтауыш болады

Д.айқындап тұрған сөйлем мүшесінің қызметін атқарады

Е.айқындауыштар сөйлем мүшесінің қызметін атқара алмайды

19.Екі оқшау сөзі бар сөйлем
А.Тұр,Барысхан,Қорғанбайдың апасы келді.

В.Әй-бу,Қорғанбайдың апасы-ау,ұмытып кетіппін ғой.

С.Ойбай,түк жоқ,не болад біз сияқты мүсәпір жолаушыда.
Д.- Ағай,тимеңіз! - деп әлгінің жеңінен тарттым.

Е.- Әй- у! - деп айқайлады Арзы апам.
20.Қыстырма сөзі бар қатар
А.- Отыра тұрмадыңыз ба,қайнаға, - деген болды.
В.Мін қазысу,мұқатысуға келгенде оларға жан жетпейді.

С.Сол,сірә,отыз үшінші жылдың күзі болар...

Д.Уа,Сағымбек, біз енді жүрелік.

Е.Апыр- ай,мылтық үйреткені несі?
21.Ә,құдай біледі, осының аяғы тартылып қалды  сөйлеміндегі оқшау сөздің түрі
А.одағай сөз

В.қыстырма сөз

С.қаратпа сөз

Д.одағай сөз бен қыстырма сөз

Е.қыстырма сөз бен қаратпа сөз

22. Ойбу,жиен қыз-ау,осындай заманда адам меймандықта жүріп алар ма? сөйлеміндегі оқшау сөз түрі
А.одағай сөз бен қаратпа сөз

В.одағай сөздер

С.қыстырма сөздер

Д.одағай сөз бен қыстырма сөз

Е.қаратпа сөздер

23.Оқшау сөзі жоқ қатар
А.Жә,тыныштал.Әне ,Кәлен келе жатыр.

В.Ал, қоймағаным,сонда не істейсің?!

С.Е,мен неге қыстырылмаймын.

Д.Жарайды,айта ғой,қайдан келдің?
Е.Сүйеу селк етті! - Не дейді?
24.Балақандар,масақ теру науқанынан кейін армансыз ұйықтайсыңдар,құлындарым! сөйлеміндегі оқшау сөз түрі
А.қаратпа сөздер

В.қыстырма сөз бен қаратпа сөз

С.одағай сөз бен қаратпа сөз

Д.қыстырма сөздер

Е.одағай сөздер
25.Оқшау сөздердің сөйлемдегі қызметі
А.Сөйлеушінің көңіл- күйін білдіріп,пысықтауыш болады

В.Сөйлеушінің көзқарасын білдіріп,анықтауыш болады

С.Баяндауышты реңктік жағынан толықтырып тұрады.

Д.Сөйлем мүшесі бола алмайды,сөйлеушінің көзқарасын,көңіл- күйін,біреудің назарын аударту ниетін білдіреді

Е.Өзінің алдындағы не өзінен кейінгі сөйлем мүшесінің қызметін ортақтасып атқарады.

Сөйлемнің мақсатына қарай түрленуі. Жай сөйлем синтаксисі
                Сөйлем - тиянақты ойды білдіретін сөздер тобы. Айтылу мақсатына қарай хабарлы,сұраулы,лепті,бұйрықты сөйлем түрлеріне бөлінеді.Белгілі бір тиянақты ойды хабарлау,жеткізу мақсатындағы сөйлем - хабарлы сөйлем. Айтылу интонациясы - бірқалыпты (Биыл қыс жылы болады. Көктем ерте шығады).Жауап алу мақсатында айтылған сөйлем - сұраулы сөйлем.Негізгі жасалу жолы - сұрау есімдігі мен сұраулық (демеулік) шылаулар. Сонымен қатар сөйлесу кезіндегі әрекетке байланысты көмекші сөздер(шығар,ғой) мен интонация арқылы да жауап алынады. - Оған не болды?(Ештеңе де болған жоқ). - Қүшік пе? (Күшік қой). - Мынау қасқырдың тарамысы ғой? (Иә,ауылдан әкелдім). - Сурет?(Иә,күйеуіңнің суреті).Жауап берілмесе,сұраулы сөйлем сұраулық мәнін жоғалтады. Ерекше  көңіл-күйді білдііру мақсатында айтылған сөйлем - лепті сөйлем. Ерекше қуану, ашулану, ренжу, өкіну, жалыну т.б. Сондықтан дауыс ырғағы да көтеріңкі деңгейде болады. Одағайлар мен демеулік шылаулар,тілек мәніндегі бұйрық райдың үшінші жақ формасы арқылы лепті сөйлемнің мақсатын иеленеді.  Е,құдай, уа аруақ! Мынауың нағыз алып қой! Басқасын білмеймін, елім аман болсын! Істің орындалуын талап ету мақсатында айтылатын сөйлем - бұйрықты сөйлем. Лепті сөйлемнен айрмашылығы - осы талап ету мақсаты. Әсіресе, іс қағаздар стиліндегі бұйрық,үкім,өкім шығару кезінде жиі қолданылады. Бұйрық райдың формасы арқылы жасалғанымен, бұйрық рай мен бұйрықты сөйлемнің мәні бірдей емес. Бұйрық рай сөйлеушінің талап етуін емес,  көзқарасын білдіреді. Бұйрықты сөйлем:Кәне, тайып тұр! Тиіспе, өзі-ақ өшеді.
          Сөйлем болу үшін баяндауыштың болуы міндетті. Өйткені сөйлем тиянақты ойды білдіреді дейміз. Ал ойды тиянақтайтын - баяндауыш. Бір сөзден болатын сөйлем болады дейтініміз - осы баяндауыш.Яғни бастауышы жасырын тұрады. Бастауышы жоқ (мүлдем) сөйлем еш уақытта жалғыз сөзден тұра алмайды. Міндетті түрде бір тұрлаулы мүшемен тіркеседі(Менің барғым келеді).Осындай құрамындағы тұрлаулы және тұрлаусыз мүшелердің қатысына қарай жай сөйлемнің құрылысы бірнеше түрге бөлінеді: а) жалаң сөйлем - бастауыш пен баяндауыштан тұратын(тұрлаулы мүшелелерден)сөйлем. Бұзаубақ түтігіп кетті.ә) жайылма сөйлем - тұлаулы мүшелермен қатар кемінде бір тұрлаусыз мүшесі бар сөйлем. Бұзаубақ сортаңды кесіп өтті. б) жақты сөйлем - бастауышы бар сөйлем(бастауышы жасырын тұрса да). Бұзаубақ жалбыздың иісін енді сезді. в) жақсыз сөйлем - бастауышы жоқ сөйлем.Яғни сөйлемде баяндауышпен қиыса байланысатын сөйлем мүшесі болмайды. Қимыл иесі баяндауышпен не меңгеріле, не матаса байланысады. Бұзаубақтың осы бір суреттен көз алғысы келмеді. г) толымды сөйлем -айтылатын ойға қатысты сөйлем мүшелері толық берілген сөйлем. Бұзаубақтың түсіне түнімен су кіріп шықты. ғ) толымсыз сөйлем - айтылатын ойға қатысты сөйлем мүшелері толық берілмеген сөйлем. Тұрлаулы, тұрлаусыздығына қарамайды. Су таситын машинадан қамалаған қойдың үстінен секіріп әрең түскен (Кім?).Миындағы тікен бұрынғыдан бетер қадала түскендей (Кімнің?). д) атаулы сөйлем - өзінен кейінгі жайылма сөйлемнің шартты түрде алынған пысықтауышының қызметін атқаратын сөйлем. Атаулы сөйлем оқиғаны емес, соған қатысты мезгіл, мекенді атап қана қояды дейтініміз сондықтан. Күз. Қарашаның соңы. Құстар жылы жаққа қайтып барады. Дала. Егіс даласы. Толқынданған бидайдың басы төгіліп кететіндей. Егер осы сөйлемдерге атаулы сөйлемдерді қосып жазатын болсақ, ойымыз толық жеткізіледі: Күзде,қарашаның соңында, құстар жылы жаққа қайтып барады(мезгіл пысықтауыш оңашаланған айқындауышымен бірге алынған). Далада, егіс даласында, толқынданған бидайдың басы төгіліп кетердей(мекен пысықтауыш оңашаланған айқындауышымен бірге алынған). Атаулы сөйлемді өзінен кейінгі жайылма сөйлемсіз берсек, жеке сөз немесе сөз тіркесінің ғана қызметін атқарады. Сөйлем ұғымына, сөйлемнің қызметіне сай келмейді. Шартты түрде дейтініміз де сондықтан.
Сөйлемнің мақсатына қарай түрленуі мен жай сөйлем түрлеріне қатысты тест тапсырмалары
1.Хабарлы сөйлем

А.Уілдеп тұрған неменің күлін бұрқ еткізді.
В.Көрсет,көрсет,кәне,көрсет.

С.Тұтат,тұтат,мінекей,шишақпақ.

Д. «Атауыңды іш»деп бекер қарғадым ба, ә...

Е.Шағалалар қорқады ғой,иә...

2.Лепті сөйлем
А.Е,онда шекеріңді бөліп ал да, қос уыс сал!

В.Ой,маладес, деп Қодар келесі төсекке келді.

С.Тәйт, сен сөйлеме!

Д.Мынау өзінің өлеңі сияқты,маладес, Нарбота!

Е.Бәсе, сен бөлмеге бәрімізден кейін кірдің ғой.

3.Бұйрықты сөйлем
А.Үйсіз - жайсыз қаңғыбас ұрылар!
В.Дұрыс,дұрыс! Кәне-кәне, көрейік-ей.

С.Мынау саған берді, сен жасырып келдің!

Д.Көрсем де, көрмесем де - осы алды.

Е.Тиіспе детдомға, ол - менің анам!
4.Сұраулы сөйлем
А.Талқаның қайда кетуші еді, шамаданын қарайық...

В.Ойбай, мынау ақын ғой, жасырып өлең жазады екен ғой...

С.Қайдағы ақын,біреудің өлеңін көшіріп алған да...

Д.Әй,Әлтай,Нарбота екеуіңбісің...

Е.Соған жылап отыр ма, әлде...кім білсін...

5. Балта тиген сайын шынардың бұтақшалары болар-болмас сілкініп, дір- дір етеді сөйлемі мақсатына қарай ...
А.лепті сөйлем

В.хабарлы сөйлем

С.жай сөйлем

Д.өкініш мәніндегі бұйрықты  сөйлем

Е.аяныш мәніндегі лепті сөйлем

6. Әлде не жетпей тұр  сөйлемі мақсатына қарай ...
А.сұраулы сөйлем
В.лепті сөйлем

С.хабарлы сөйлем

Д.өтініш мәніндегі бұйрықты сөйлем

Е.жай сөйлем

7. Мына екеуің ғой?  сұраулы сөйлемінің жасалу жолы
А.сұрау есімдігімен

В.демеулік шылаумен

С.көмекші есіммен

Д.интонация арқылы

Е.сілтеу есімдігімен

8. Сабының екеу- ақ қой,Барысхан? сұраулы сөйлемінің жасалу жолы
А.демеулік шылаумен

В.қаратпа сөзбен

С.интонация арқылы

Д.көмекші есіммен

Е.көмекші етістікпен
9.Жалаң сөйлем
А.Қой,Барысхан,кекілік ұстатпайды.

В.Арғы бет құж-құж.

С.Енді  құтылмассың.

Д.Өзіне тап берді.
Е.Ақсиып күледі екен.

10.Жайылма сөйлем
А.Ақшай үндей алмады.

В.Иә, иә, шекшек қой шырылдаған.

С.Ал Әлтай сыр бермейтін.

Д.Ол нанға тоймайтын.

Е.Кезекші ашуға мінді.

11.Жақты сөйлем
А.Балалық шағының есесін қайтару керек.
В.Бұқтырманың ағысын бүгін тамашалағың келді ау!

С.Сен үшін агроном қызың ұялды.

Д.Бозбаланы бұл іске араластырудың қажеті жоқ.
Е.Бәрін ұмытуға тура келіп тұр.

12.Толымсыз сөйлем
А.Бір күні мен Тортайды әрең таптым.
В.Тортай Таскүркені ұядай қылып жинап қойыпты.

С.Төр алдында ешкінің терісі төселген.

Д.Үні біртүрлі көңілсіз,қарлығыңқырап шықты.

Е.Тортай анау көк мұнар дүниеге ұзақ қарайды.

13.Толымды сөйлем
А.Ертеңгі суішкіліктеріне аса сенімді емес.

В.Үсік шалған денесін ысқылай бастады.

С.Ойдан қараған кісіге өртеніп тұрғандай.

Д.Тоңазыған жас тал бықсып тұтана қоймады.
Е.Ешқайсысы еңкейіп алмады да.

14.Жақсыз сөйлем
А.Алтайда өзен-бұлақтан аяқ алып жүре алмайсың.

В.Көңілінен ел көшкендей болып үйіне қайтты.
С.Тәңірім-ау, баламның бір өтінішін орындағым келді ғой!

Д.Енді көңілін жүдеу мұң қабыздай бастаған.
Е.Апасының адамдарға деген қарым-қатынасы Нұрланды қайран қалдыратын.
15.Саңқылдап сөйлейтін қагілез адам екен сөйлемі құрылысына қарай жай сөйлемнің...
А.жақсыз түрі

В.жалаң түрі

С.толымды түрі
Д.толымсыз түрі

Е.атаулы түрі

16. Әпкемнің жасауын осы жазда бітіруіміз керек болды сөйлемі құрылысына қарай 
А.жақсыз сөйлем

В.жалаң сөйлем

С.толымды сөйлем

Д.жақты сөйлем

Е.атаулы сөйлем

17. Бархан- ау, міне , күн де жылынды сөйлемі құрылысына қарай
А.жайылма сөйлем

В.толымсыз сөйлем

С.жақсыз сөйлем

Д.жалаң сөйлем

Е.атаулы сөйлем

18. Бархан бүгін отарын ерте өргізді  сөйлемі құрылысына қарай
А.жақсыз сөйлем

В.жалаң сөйлем

С.толымды сөйлем

Д.толымсыз сөйлем

Е.атаулы сөйлем

19.Үнемі жақсыз сөйлемнің баяндауышы болатын рай
А.шартты райдың болымсыз түрі

В.қалау рай

С.ауыспалы өткен шақтағы ашық рай

Д.тілек мәніндегі бұйрық рай
Е.шартты рай мен көмекші етістіктің тіркесі

20.Атаулы сөйлем
А.Қар қызы еді.Нұржан оны таса болғанша...шығарып тұрғанын сезді.

В.Айнала аппақ,суық дүние. Құлаққа мұңлы ән келеді...

С.Ән - түнгі ән.Ол әнді айтушысы кім дейсіз-ау?
Д.Түн суық. Үшеуі бірдей «ища-ай» деп тітіренді.

Е.Дала...Аппақ дала.Қар қызы тоңып жүр-ау!
21.Әрі жақсыз, әрі толымсыз жай сөйлем
А.Әрине, Нұржанның баруы керек.

В.Ақайша ғой, байғұстың ауруы жазылмай-ақ қойды.

С.Тоқкүлкі дауыстарына әдемі күлкі араласады.
Д.Талды паналаған тамам үйректі үркіте құлады.

Е.Аяз буып тұр.

22.Бір ғана тұрлаусыз мүшесі бар жайылма сөйлем
А.Жұлдыздар жасқана, бұйыға жымың қағады.

В.Денесі жылыған жігіттердің көңілі көтеріңкі.

С.Соған бола ренжігім келмеді.

Д.Биылғы құрғақшылық бәрімізге қиын соқты.

Е.Кешке екі трактор түседі.
23.Бастауышы жасырын тұрған жақты сөйлем
А.Тортай үйленген.

В.Екі-үш баласы бар.

С.Қой бағады екен.

Д.Біз оның садағасымыз ғой...

Е.Сенің өз ақ боз атың бар емес пе?

24.Жауап алу мақсатындағы толымсыз сөйлем
А.Кім екенін білетінсің

В.Әрине, кім екенін білдің

С.Кім екенін білесің ғой

Д.Кім екенін білесің

Е.Кім екенін білетін едің ғой

25.Екі тұрлаусыз мүшесі бар жайылма сөйлем
А.Төсеулі алаша да жыртық, кір, лас.

В.Сыртқы есік аңқайып ашық жатыр.

С.Сөйтіп жүргенде Идаят туды.

Д.Жүзі лезде сұрланып кетті.

Е.Дала әлі ақ түтек.
Құрмалас сөйлем синтаксисі
           Құрмалас сөйлем бір-бірімен мағыналық  жағынан байланысқан кемінде екі жай сөйлемнен тұрып,күрделі ойды білдіреді. Құрмалас сөйлемнің құрамындағы жай сөйлемдердің кемінде біреуінің баяндауышы тиянақты болады. Егер құрамындағы жай сөйлемдерінің бәрі тиянақты баяндауышпен келіп күрделі ойды білдірсе -  салалас құрмалас деп (Бадырақ көз сасар емес, қайта сақ сақ күлді),ал біреуінің ғана баяндауышы тиянақты, қалған жай сөйлемдерінің баяндауышы тиянақсыз түрде күрделі ойды білдірсе - сабақтас құрмалас деп (Амандық болса, әлі-ақ жарылқап күн туып, ақ түйенің қарны жарылар)аталады. Күрделі ойды білдіретін сөйлемнің құрамында салалас пен сабақтас құрмалас қатар келсе - аралас құрмалас сөйлем деп (Мерген ол күні жолы болмай, құр қол қайтып келе жатып, үйіне жақындай бергенде қурайдың түбінде жатқан елікті көреді де, көздемей атып салады) аталады.
           Салалас құрмалас сөйлем құрамындағы жай сөйлемдерінің мағыналық қатынасына қарай алты түрге бөлінеді.1.Ыңғайлас салалас  - құрамындағы жай сөйлемдер білдіретін ой бір-бірімен мезгілдес, ыңғайлас қарым-қатынаста келетін салаластың түрі: Арбадан түс те, өгіздердің бас жібін ал. Мен қамшылап отырайын, сен алға қарай тарт. 2.Қарсылықты салалас - құрамындағы жай сөйлемдердегі ой бір-біріне қарсы мәнді қатынастағы салаластың түрі: Көлдің жағасына мойнын үзілердей созды,-  жете алмай ындыны құрыды. Кілтке қол созып еді,бірақ орнынан қозғала алмады. 3.Себеп-салдар салалас - құрамындағы жай сөйлемдердегі ой бірінің себебін немесе салдарын білдіретін салаластың түрі: Қолына  екі кесек бірдеңені асығыс ұстата салды: сабын емес екенін біліп қояр деп ойлады. Бұл - өте жақсы кітап, сондықтан Айша саған ұрыспайды. 4.Түсіндірмелі салалас - құрамындағы жай сөйлемдерінің алдыңғысындағы жалпы ойды кейінгісіндегі ой түсіндіріп,нақтылай түсетін қатынастағы салаластың түрі: Сірә, отыз үшінші жылдың күзі болар: сен бір жасқа енді толып едің. Түлкіге қызыққаным сонша- жалаңаяқ қуып кеттім. 5.Талғаулы салалас - құрамындағы жай сөйлемдерінің біреуіндегі ойдың жүзеге асуын топшылау мәніндегі қатынасты білдіретін салаластың түрі: Ол бүгін әкесінің орнына күзетке шығады, не Бұқтырманың түнгі сарынын тыңдайды.Сенімді түрде мына жолмен жүріңдер,болмаса таудан трактормен асып түсіңдер. 6.Кезектес салалас құрамындағы жай сөйлемдердегі ой кезектесіп келетін қарым-қатынастағы салаластың түрі: Бадырақ көз біресе Арзы апамның қоржынына тап береді, біресе менің қолымдағы мылтыққа ұмтылады. Тортай кейде бәрімізді жинап ертегі айтады, кейде өзімен-өзі ұзақ ойға шомады.
          Ыңғайлас,қарсылықты және себеп-салдар салалас құрмаластың құрамындағы жай сөйлемдер жалғаулық шылаулармен де, жалғаулықсыз да байланыса береді. Түсіндірмелі салалас тек жалғаулықсыз түрде, ал талғаулы мен кезектес салаластар тек жалғаулықты түрде келеді. Егер салаластың құрамында кемінде үш жай сөйлем келетін болса, оны көп құрамды салалас деп атайды: Бархан осы кезде келесі қойдың ішек-қарнын ақтара бастап еді, бөлімше басқарушының ішіне көзі түсіп кетті де, баяғыша мырс етіп күлді.
        Сабақтас құрмалас сөйлем - кемінде екі жай сөйлемнен тұрып,алғашқыларының баяндауышы тиянақсыз, соңғысының баяндауышы тиянақты түрде күрделі ойды білдіретін сөйлем. Баяндауыштары тиянақсыз жай сөйлемдер - бағыныңқы, ал баяндауышы тинақты жай сөйлем - басыңқы деп аталады. Яғни сабақтаса байланысады. Бағыныңқы сөйлемдердегі берілетін ойға қатысты сабақтас құрмалас сөйлем алты түрге бөлінеді. 1.Шартты бағыныңқылы сабақтас - бағыныңқы сөйлемдегі ой басыңқы сөйлемдегі ойдың болу шартын білдіретін сабақтастың түрі: Әлтайдың қылығынан шатақ туса,бәрі қызыға тамашалауға дайын. Менің ұрланған нанымды таппайынша, біреуің де төсекке жатпайсыңдар. Егер Тузик Әлтайдың шанашын алып қашпағанда, бәріміз тәрбиешіден сөз естімейтін едік. 2.Қарсылықты бағыныңқылы сабақтас- бағыныңқы сөйлемдегі ой басыңқы сөйлемдегі ойға қарсы мәндегі сабақтастың түрі: Жүгірмектің соңғы кезде есіріп жүргенін ұнатпаса да,бұл жолы кәдімгідей көңілі босады. Жаралы солдат сексеннен асқанымен, әлі ешкімге масыл бола қойған жоқ. Қойдың соңынан қуалай бергенше, бір мезгіл тізе бүк. 3.Қимыл-сын бағыныңқылы сабақтас - бағыныңқы сөлемдені ой басыңқы сөйлемдегі ойдың қалай орындалғанын бейнелеп білдіретін сабақтастың түрі:  Құм баланың аяғын аймалағандай,табанына жып-жылы, жұмсақ тиетін. Аязбайдың өзін де сағынғанын сезіп, жүрегі сыздады. 4.Себеп бағыныңқылы сабақтас - бағыныңқы сөйлемдегі ой басыңқы сөйлемдегі ойдың орындалу себебін білдіретін сабақтастың түрі: Бытықы-шытықы ойлар мазасын алғандықтан , дөңбекшіп ұйықтай алмады. Қатарластарының қағытпа сөзінен қысылған соң, бұл да көрші үйдің бақшасына түсіп жүрді. Бәйтеректі суға ағызған долылығын кешіре алмай, Бұқтырмаға тұңғыш рет өкпеледі.  5.Мезгіл бағыныңқылы сабақтас - бағыныңқы сөйлемдегі ой басыңқы сөйлемдегі ойдың орындалу мезгілін білдіретін сабақтастың түрі: Үш жігіт тау желкесіне шыққанда, келесі тау қол бұлғап шақырып тұрды.Күн жарықтық арқан бой көтерілгеннен кейін, жанарыңды жалайтын сәулемен аппақ қар әйнектей жарқырады- ай.Қар қызының әнін естіген шақта,терезенің қырауын қолымен ысқылай бастады. 6.Мақсат бағыныңқылы сабақтас - бағыныңқы сөйлемдегі ой басыңқы сөйлемдегі ойдың орындалу мақсатын білдіретін сабақтастың түрі: Межелі жерге ертерек жетпек болып, тау арқылы өтетін жолға бет алды. Құрдасының көңілін жықпау үшін, ана екі бозбаланың күлкісін тыйып тастады.   
Сабақтас құрмалас сөйлемнің түрлерін ажырату үшін олардың бағыныңқы сыңарларына, яғни бағыныңқы сөйлемге тұтастай сұрақ қоя білсе жеткілікті.

         Көп бағыныңқылы сабақтас құрмалас сөйлем - құрамында кемінде екі бағыныңқылы жай сөйлемі бар сабақтас құрмалас. Бағыныңқы жай сөйлемдердің басыңқы сөйлеммен байланысу  ерекшелігіне қарай сатылы көп бағыныңқылы және жарыспалы көп бағыныңқылы болып бөлінеді. Сатылы көп бағыныңқылы сабақтас - бағыныңқы сөйлемдері басыңқымен тікелей байланыса алмай, өзара бір-біріне бағынып барып байланысатын сабақтастың түрі: Таң алдында сәл ұйықтап кетіп, сараң ұйқыдан соң көзімді ашып алсам, күн сәулесін көріп қуанып қаламын.  Жарыспалы көп бағыныңқылы сабақтас - бағыныңқы сөйлемдері жеке-жеке басыңқымен тікелей байланыса алатын сабақтастың түрі: Бұзаубақ бұрын алдынан шығып, аса мейірлене қоймаса да, зоотехник жігіттің қолын қысып-қысып амандасушы еді.
          Аралас құрмалас сөйлем - құрамындағы жай сөйлемдері салаласып та, сабақтасып та байланысатын құрмаластың түрі: Су кеткен соң, қызғыш та кетеді, қызғышпен бірге қыдыр да кеткен сияқты. Бірақ мұны елеп, шақыру қағазын жіберген соң,қыз ұзату тойына құр қол барғанды ұят көрді де, бір сиырдың сүтін бір өзі беретін дәу қара ешкіге көзі түсті.
Құрмалас сөйлем синтаксисіне қатысты тест тапсырмалары
1.Жалғаулықты ыңғайлас салалас құрмалас сөйлем
А.Базардан қайтқаннан кейін, осылай қайту керек қой, қу шұнақты сүйретіп қайтпай.
В.Жабайы соқпақ темір жолды кесіп өтіп, тіке төске қарай қасқайып жатады.

С. «Волгадан» Ораз атып шықты да, биенің басымен алысып отырған Тауасардың жағасынан ала түсті.

Д.Мен болмасам, әлгі Ораз мытып өлтіретін еді, тірі қалғаныңа тәуба деп тушамның құнын бермейсің бе?

Е.Арам өлген кебенекті сатып не көрініпті, не деп тұрсың өзің?

2.Жалғаулықсыз қарсылықты салалас құрмалас сөйлем
А.Алдымен мәжнүн тал,сөгеті қиылды,- Байшынарға балта шабуға ешкімнің батылы бармады.

В.Ағаш баласы  өзінен өзі адамға барып тиісіпті, не тиіспепті дегенді ешкім естіген жоқ.

С.Тамырына балта, өзегіне өрт тимесе,жасын түсіп жайрамаса  - ағаш көп жасайды.

Д.Теңіз тасбақасы суда өмір сүрсе де, жұмыртқасын құмға салады.

Е.Мен түлкіні ұстай алмадым, бірақ оның аранынан бұлдырықтарды сақтап қалдым-ау деймін.
3.Себеп-салдар салалас құрмалас сөйлем
А.Хадиша жеңешем мені дал қылып, біресе тазы, біресе төбет деп кетті.
В.Түлкінің баласын есім шыға қуып бердім,өйткені ат басындай алтын қашқандай көрінді.

С.Тер қатып қалмасын, шошаңдамай тыныш жат,бүркеніп жат.

Д.Кейінннен ойлаймын: менің қателескен жерім - күшікке жұмыртқа тастау болды.

Е.Түн тастай қараңғы, жауын толастамай төпеп тұр.
4.Түсіндірмелі салалас құрмалас сөйлем
А.Қыздар ауылына қайтатын болды; құм теңіздің ортасына ұшып келген үш аққу ұшатын болды.
В.Бірте-бірте мәңгіге ұмытылған келте таныстық, қысқа білістіктің күрмеуге келмес жалғыз сәттілігі қинады.

С.Бархан сұлап жатқан кең далаға қарап ойланатын: табиғаттан әділетсіз не бар...

Д.Жас бала жарық дүниеге көзін жұмып туады: атысып шабысқан сұрқиялық пен сұмдықты көргісі келмегені.

Е.Ақсақалдар айтады:биыл қар қалың түседі, қыс қатты болады.
5.Талғаулы салалас құрмалас сөйлем
А. Сол қолын алға соза береді, сол қолы жоқ іздеп жүр ме екен?
В.Толқындар біз келгенде осылай ойнап жатқан, әлі де ойнай береді.

С.Мені таныр ма екен, танымас па екен?

Д.Шағалалар теңізде жүзіп тынығады, не ұшқанда қалқып демалады.

Е.Кейде үрейлі, кейде аянышты сол бір сезім.
6.Кезектес салалас құрмалас сөйлем
А.Кей күндері мына құмның сыңсып, әлдебір үн шығаратынын Бархан еститін.
В.Бірде әр жерге тұз сеуіп тастағандай, сортаңға айналған ойпаңдарды көрді.

С.Кейде құм жылайтын, кейде құм ән айтатын,иә,кейде құм сақ-сақ күлетін.

Д.Біресе жүрегі,біресе қан тамыры мазалады,төзімнің шамасын тексеріп жатты-ау.
Е.Сейітқұлмен жарыс,өмір бақи озбайтын жарыс созыла береді, келесі жылы тағы жарысады.

7. Бұзаубақ кеседен талмап бірер жұтты, содан соң ыдысты басын бір-ақ көтерді   сөйлемі сай келетін салаластың түрі
А.ыңғайлас салалас

В.себеп-салдар салалас

С.қарсылықты салалас

Д.кезектес салалас

Е.түсіндірмелі салалас

8. Көшпенді өмірдің соңы сол болған шығар, өйткені қырық үштің қысында жұрт киіз үйлерінің керегесін, уығын отқа жаға бастады  сөйлеміне сай келетін салаластың түрі

А.қарсылықты салалас

В.себеп-салдар салалас

С.түсіндірмелі салалас
Д.ыңғайлас салалас

Е.кезектес салалас
9. Алау бет алма  қызарып көрінеді,-  әлі пісуі жетіле қоймаған сөйлеміне сай келетін салаластың түрі
А.кезектес салалас

В.себеп-салдар салалас

С.қарсылықты салалас

Д.түсіндірмелі слалас

Е.ыңғайлас салалас

10.Шартты бағыныңқылы сабақтас құрмалас сөйлем
А.Неге тірі жүргенімді айта алмай, әлгі көксоққанның қылығына қарсы тұра алмадым.
В.Егер соғысқа кеткен құрдастарым тірі жүрсе, мен де жалғызсырамас  едім.

С.Екі көзінің ашық жатқаны болмаса, қозғалуға дәрмені жоқ.

Д.Нұржан сыртта көп аялдай алмай,екеуінің соңынан  кідірмей ішке енді.

Е.Қар қасаттанып қатса да,шананың салмағын көтере алмайды.

11.Себеп бағыныңқылы сабақтас құрмалас сөйлем   
А.Нұрлан әлі ұйқысын аша алмай, маужыраған қалпында отыр.
В.Беріштенген тауға өрмелеп шығып, сонау күлімдеген жұлдыздардың бірін алып түспекші болды.

С.Әлгіндегі ат дүбірі сап болғандықтан, маңайды тағы да жым жырт тыныштық басты.

Д.Тас болып ұйықтап қалған екен, шешесі оятты.

Е.Бұқтырма ғана мәңгі өлмейтіндей, езуі көпіршіп долдана ағады.
12.Қарсылықты бағыныңқылы сабақтас құрмалас сөйлем
А.Бұл шаңырақты Еламанның үйі демейді,жарықтық Жаңғазының үйі дейді.

В.Сен сияқты герой болмасақ та, алтын біз де бар, құдайға шүкір!

С.Екі күннен бері кемпір мен шал аяғынан тік тұрып көтереді, -  жұбанбайды.

Д.Менің тұла бойым алаулап, бір қызып, бір суып, қалшылдатып барады.

Е.Кейбір тұстары оңтүстіктен келген аққулар солтүстікке бет алып,қиқулап барады.
13.Мезгіл бағыныңқылы сабақтас құрмалас сөйлем
А.Ала торғайлар сау етіп жетіп келгенде, ақ қоян мен қара қоян өз үйіне қаша жөнеледі.

В.Жаңылмай айтқанына өзі ұзақ сүйсініп,ұзақ уақыт сұқтанып жатты.
С.Қыстың ұзақ түні еді, ай да әлі туа қойған жоқ.

Д.Аспандау шыңдары мұңайып тұрып- ұрып, теңізге батқан кеменің желкеніндей жоқ болды.

Е.Үйдің төбесіне шықпасақ, биік дуалмен қоршалған ауладан Аспантау көрінбейді.
14.Қимыл-сын бағыныңқылы сабақтас құрмалас сөйлем
А.Қыстың қысқа күні болғандықтан, қараңғы ерте түседі.

В.Нарбота ауылының қайда екенін білмейтін де сияқты, сағынбайтын да сияқты.

С.Содан биыл оқу басталарда, біздің интернатқа ауыстырылды.

Д.Бұзаубақ тартылып қалған өзеннің табанына түсіп, сапарға шықты.

Е.Суық тиіп ауырғалы бері, басымды көтеріп отырғаным бүгін.
15.Мақсат бағыныңқылы сабақтас құрмалас сөйлем
А.Арада көп жылдар қызмет қуып, ауылға сандаған уақыт бармай жүрдім.

В.Сәлем бере кету ниет еді, жаман-жақсы болса да көз көрген үлкен адам.
С.Тоқа шалдың қорасын аңдымақ болып,көз байлана тысқа шықтым.

Д.Тегі қорықшылыққа кеткен болса керек, жирен қасқа аты көрінбейді.

Е.Былайырақ шығып артыма қарасам,Тоқа шал әлі қолын сермеп сөйлеп тұр екен.

16. Екі адам біріне-бірі қол созым жерде отырса да, біріне-бірі айшылық алыс жердегідей арманда  сөйлеміне сай келетін сабақтастың түрі
А.шартты бағыныңқылы сабақтас

В.қарсылықты бағыныңқылы сабақтас

С.мақсат бағыныңқылы сабақтас

Д.мезгіл бағыныңқылы сабақтас

Е.себеп бағынңқылы сабақтас 

17. Құлаша соңғы рет біздің үйге келгенде, дорбасындағы шотын әкеме беріп кетіп еді  сөйлеміне сай келетін сабақтастың түрі
А.қимыл-сын бағыныңқылы сабақтас 

В.мезгіл бағыныңқылы сабақтас
С.шартты бағыныңқылы сабақтас

Д.себеп бағыныңқылы сабақтас

Е.мақсат бағыныңқылы сабақтас

18. Жолаушылар жағасына мойнын тығып, қонақтаған тауықтай мелшиіп-мелшиіп отыр  сөйлеміне сай келетін сабақтастың түрі
А.себеп бағыныңқылы сабақтас

В.мақсат бағыныңқылы сабақтас

С.мезгіл бағыныңқылы сабақтас

Д.қимыл-сын бағыныңқылы сабақтас

Е.көп бағыныңқылы сабақтас
19. Жол барған сайын күрделене түскендіктен, көлігіміздің жүрісі бәсеңдей береді сөйлеміне сай келетін сабақтастың түрі
А.шартты бағыныңқылы сабақтас

В.мезгіл бағыныңқылы сабақтас

С.себеп бағыныңқылы сабақтас

Д.қимыл-сын бағыныңқылы сабақтас

Е.қарсылықты бағыныңқылы сабақтас
20.Көп құрамды салалас құрмалас сөйлем
А.Мотордың әдеттегі гүрілі,даладағы боранның соғуы, бағанағы азаматтардың қорылынан өзге тырс еткен дыбыс жоқ.

В.Арай есімді қыз барын білмеп едім, енді міне, демінің қалай шыққанына дейін сезіп, әп- әдемі дидарын көріп отырмын.

С.Жалпы алғанда, адамдар бір-бірін іздеп табады, сонсоң іп-лезде жоғалтады.

Д.Сырекең бір жүйек асқабақ егіп еді, ол да жапырақ жая желі тартыпты да, түйін тастап қалыпты.
Е.Сырым алдындағы ағалардан жұрдай болып, артына бұрылып қарап еді,әлдекім ат басындай алтын беретіндей асығыс алға кетіп қалыпты.
21.Жарыспалы көп бағыныңқылы сабақтас құрмалас сөйлем
А.Қайнаға аман болса, артымыздан Серікті алып, торы атқа мініп әлі-ақ келіп қалады.
В.Қысы жазы бір тұяқ шығындатпай,шырылдап жүріп өсіргенде,шынымен есіл еңбек рәсуа болғаны ма.
С.Кешегі соғыс кезінде шешеміз үйге қайтқанда,әлдеқандай сары гүлдің түйір-түйір басын үгіп әкеліп,шай орнына қайнатушы еді.
Д.Қарағай артқан ауыр состав дүниені дүрілдетіп, биесі үрке шегіншектеп, ауыздықпен алысып шапшып тұр екен.
Е.Бұрыннан құрулы тұрған ауды сүзіп, бір шелек ірімшіктей алтын сазан алып келіп, тазалап қазанға салды.
22.Сатылы көп бағыныңқылы сабақтас құрмалас сөйлем
А.Енді үйшікке кіріп, балықтың сорпасын сораптай соғып, ішетіннің бәрін тауысып қойды.

В.Ол қабырғаны сипалап, құлап қалатындай тәлтіректей басып, темір қақпаның қасына келді.
С.Маңыраған қой даусынан жердің үсті күңіреніп ,Бұзаубақтың аза бойы қаза болып, бурыл шашы тікірейіп бара жатты.

Д.Кілтті суға түсірмей қағып алу ниетімен еңкейе бергенде, белдеу темірден қолы шығып кетіп, құлап түсті.
Е.Артынша онысы ерсі екенін сезіп, тез автомат кнопканы басып, шлагбаумды түсірді.

23.Шай ішіп, жан кірген соң,шекесінің қырыс тырысы жазылып, Бұзаубақ та шешілейін деді  сөйлеміне сай келетін  құрмаластың түрі
А.аралас құрмалас сөйлем

В.көп құрамды салалас құрмалас сөйлем

С.сабақтас құрмалас сөйлем

Д.көп бағыныңқылы сабақтас құрмалас сөйлем

Е.салалас құрмалас сөйлем

24.Жәкем байғұс қуанып, келінін алақанына салып аялап, үйдің бар тірлігін өзі істеді- ау сөйлеміне сай келетін құрмаластың түрі
А.Көп құрамды салалас құрмалас сөйлем

В.Сатылы көп бағыныңқылы сабақтас сөйлем

С.Аралас құрмалас сөйлем

Д.Жарыспалы көп бағыныңқылы сабақтас

Е.Көп құрамды аралас құрмалас сөйлем
25.Аралас құрмалас сөйлем
А.Шешем Күлпашқа қағазға орап бір асым ет беріп, ол қолтығына қысқан олжасын зыр жүгіріп апарып тастады да, сүйектен жонып істеген ұршығын алып құстай ұшып қайтып келе жатты.
В.Енді келіп, екі иығыңды жұлып жеп, тамағымнан тас өткізіп, отымның басын сабалайсың.

С.Оны күзде жиып алып, үй астынан қазып жасалған шұңқырға төгіп тастаса, қыстан бұзылмастан сақталатын.

Д.Бұл елде киіз үйдің болғанын білдіретін солар, кейбіреулердің мал қорасының төбесінде шаңырақ ілулі тұрады, мыңбұлақтықтар шаңырағын отқа жағуға дәті шыдамаған.
Е.Балдағына сүйеніп үш аяқтап есіктің көзіне шығып еді, қызыл шұнақ аяз жалап тұр екен, қызу бетін қарып-қарып алды.

Төл сөз бен автор сөзі. Тілдің көркемдегіш құралдары. Стиль түрлері
          Төл сөз - біреудің  еш өзгеріссіз екінші біреуге жеткізілген сөзі,сөз тіркесі немесе сөйлемі. Ал автор сөзі - сол жеткізген тұлғаның сөзі. Төл сөз белгілі адамдардың қанатты сөздерін, өлең жолдарын, мақал-мәтелдерді айтқанда жиі қолданылады.Төл сөзді сол қалпында жеткізудің өзі біліктілікті бағалайды: «Құс қанатымен ұшады, құйрығымен қонады», -  дейді халық. Оралхан Бөкей: «Адамның қасында жүретін жалғыз ғана досы бар, ол - өз ойы», - деді. Кемінде екі адамның сөйлесу әрекеті - диалогтағы төл сөздер мен драмалық шығармалардағы төл сөздерде автор сөзі көмекші етістіктерсіз-ақ жеткізіле береді. Егер төл сөзді автор өз ойындағыдай, өз сөзімен жеткізсе - төлеу сөзге айналады: Халық ата-ананың қадірін балалы болғанда білетініңді айтқан. Бірақ төлеу сөз төл сөздің реңктің мәнін толық бере алмайды. Төл сөз бен автор сөзі көркем шығармаларда орын тәртібін өзгертіп, төрт түрлі формада кездеседі. Ондай жағдайда тыныс белгілері де өзгереді: 1) Автор сөзі төл сөзден бұрын келеді:Тіл туралы Қадыр ақын былай жырлайды: «...Өзге тілдің бәрін біл, өз тіліңді құрметте»; 2)Төл сөз автор сөзінен бұрын келеді: «Адасқанның алды жөн, арты соқпақ», - деді Абай. 3)Төл сөз автор сөзінің ортасында келеді: Қадыр ақын: «...Қазақ - нағыз қазақ емес, нағыз қазақ -  домбыра», - деп жырлады. 4) Автор сөзі төл сөздің ортасында келеді: «Исатайдың барында, - дейді Махамбет,-  екі тарлан бөрі едім». Төл сөз бен автор сөзіне қатысты тыныс белгілер қос нүкте,үтір,сызықша. Егер төл сөз лепті, сұраулы мақсатта келсе, үтір қойылмайды: «Қайдасың,қайда,дариға сол қыз?» - деп жырлаған Қасым ақын.
           Тілдің көркемдегіш құралдары (троп түрлері)көркем шығармаларда қолданылады. Әсіресе, жиі кездесетіндері: Метафора (грекше:көшіру) - сөз мәнін өзгерте құбылта айту, суреттеліп отырған зат не құбылысты айқындай түсу үшін өздеріне ұқсас өзге зат не құбылысқа балау, сөйтіп оның мазмұнын тереңдетңп, әсерін күшейту: Мен жаралы жолбарыс ем, сен киіктің лағы едің... Метонимия (грекше:қайтадан атау) - өзара шектес заттар мен себептес құбылыстардың өзара байланысты ұғымдары мен шартты сөздерін бірінің орнына бірін қолдану:Төлеген Айбергеновті оқыдым; Синекдоха (грекше:арақатысын ашу) - бүтіннің орнына бөлшекті немесе керісінше, жалпының орнына жалқыны немесе керісінше қолдану: Артқы жақтағы қатарда бір бас ұйықтап жатты да, бір бас жан жағына қарап отырды; Гипербола (ұлғайту) -  көлемі шағын зат не құбылысты әсірелеу арқылы ұлғайтып суреттеу: Дәуге сілтей бергенде, сырлы сүйем кездігі бір құлашқа ұзарды; Литота (кішірейту) - көлемі өте үлкен зат не құбылыстың кішірейтіліп суреттелуі: От орнындай тұяқтан оймақтайын қалыпты, етектейін еріннен екі елісі қалыпты; Градация (дамыту, үдету) - бірден бірге күшейте түсу: ...Құлақтың түбі терледі, тер шыққан сайын өрледі,адырды көзі көрмеді, көлденең жатқан көк тасты саз балшықтай иледі.
           Тілдің жалпыхалықтық сипат алуы оның қалыптасқан әдеби нормасына байланысты болады. Қазақ әдеби тілі де - жазылу, айтылу нормасын толық қалыптастырған тіл. Бұл тұрғыда қазақ әдеби тілі стильдік тармақтарымен ерекшеленеді. Кей оқулықтарда оны бес түрге, кей оқулықтарда төрт түрге бөліп (ауызекі сөйлеу тіл стилі берілмейді) көрсетеді: а)ауызекі сөйлеу тіл стилі - сұхбаттасу,әңгімелесу, ауызша баяндау кезінде қолданылатын стиль түрі. Көркем шығармаларда жергілікті тіл ерекшелігі белгілерін көрсету үшін кейіпкерлерді осы стиьде сөйлетеді.Көбінесе шағын мақұлдау жауаптары үлгісінде және толымсыз сөйлемдер сипатында беріледі; ә)ресми іс қағаздар стилі - ресми түрде толтырылып, құжаттық сипат иеленетін стиль. Дайын үлгінің шеңберінде жазылып, қайталанған сөз,сөз тіркесі,сөйлем деңгейінде қолданылады да, әрқайсысының жеке тұлғаға немесе заңды тұлғаға қатысты деңгейлік өлшемі болады; б)публицистикалық стиль - Бұқаралық ақпарат құралдарының(БАҚ) стилі. Барлық саладағы (саясат, әлеумет, заң, мәдениет, әдебиет, экономика, ғылым т.б.) тақырыптарды қамтығанымен, жалпыға ортақ қарапайым деңгейдегі қоғамдық пікір қалыптастыру мақсатында баяндалады. Көкейкесті мәселелерді шешудің жолдарын ұсыну бағыттарына қарай салалық  ерекшеліктерді иеленеді; в)ғылыми стиль - көркемдегіш құралдарсыз, тура мағыналы сөздермен нақтылау, дәлелдеу, айқын ой, жаңалық сипаттағы тұжырым секілді мақсатта қолданылатын стиль түрі. Ғылыми пікірден бастап, монографияға дейінгі аралықтағы ғылыми еңбектердің тілін қамтиды. Жаратылыстану ғылымының стилі шынайы терминдік сипат иеленеді. Ал қоғамдық ғылымдар публицистикалық стильге жақын болғанымен, ғылыми тұжырымдауы мен нақты пікірлері арқылы өзіне тән стильдік қалпын сақтайды; г)көркем әдебиет стилі - көркем шығармалардың стилі. Көркем шығарманың тілі түрлі көркемдегіш құралдары арқылы бояуы қанық, әсерлі, образды болып келеді. Стильдің бұл түрі сөзбен сурет салады.
Төл сөз бен автор сөзі, тілдің көркемдегіш құралдары және стиль түрлеріне 

қатысты тест тапсырмалары

1.Әр кез автор сөзінде қолданылатын етістік
А.айт етістігі

В.де етістігі

С.сұра етістігі

Д.екен етістігі
Е.еді етістігі

2.Баяндау барысында төл сөздің екі жағынан қойылатын тыныс белгі
А.алдынан сызықша, соңынан үтір қойылады
В.екі жағынан тырнақшаға алынады
С.екі жағынан сызықша қойылады
Д.алдынан қос нүкте, соңынан сызықша қойылады
Е.алдынан сызықша, соңынан қос нүкте қойылады
3. - Жақындат тракторды, - деді Жан шіреніп  сөйлеміндегі төл сөздің төлеу сөзге айналған нұсқасы
А.Жан шіреніп тракторды жақындатуын сұрады

В.Шіренген Жан тракторды жақындатуын бұйырды

С.Жан шіренген қалпы тракторды жақындатуын бұйырды

Д.Жан трақторды жақындату керектігін айтты

Е.Жан шіреніп тракторды жақындатуын өтінді

4.Жан қаздың майының болмағанына өкінді  төлеу сөзінің төл сөздік нұсқасы
А. «Қаздың майы керек», - деді Жан

В. «Қаздың майын тапқан орынды», - деді Жан

С. «Қаздың майы болмағанына өкінемін», - деді Жан

Д. «Әттең, қаздың майы болар ма еді», - деді Жан

Е. «Қаздың майы табыла қоймас», - деді Жан
5.Диалог кезінде төл сөздің екі жағынан қойылатын тыныс белгі
А.екі жағынан тырнақшаға алынады

В.екі жағынан сызықша қойылады

С.екі жағынан қос нүкте қойылады

Д.екі жағынан сызықша,үтір қойылады

Е.алдынан қос нүкте, соңынан сызықша қойылады

6.Тыныс белгісі дұрыс қойылған төл сөз бен автор сөзі
А. - Оу, Алеке колхоздың жұмысын қайда қоям?  - дейді Нұркен.

В. - Сол Аязбайдың өзіңді де қорлағанын, - деп шапшыды Айнұр, - қалай ұмыттың?
С. - Ербол! Су,су! - деп, қырылдады.

Д. - Мен бір- ақ уыс саламын ей, - деді.

Е. - Барысхан енді сен жүре ғой, - деп сыңсыды Қодар.
7.Тыныс белгісі дұрыс қойылмаған төл сөз бен автор сөзі
А.Жуанқұл күні-түні Байшынарға: - кеш,кеше гөр, -  деп жалбарынады.

В.Кенжекүл кемпір: -  Аттан! - деп даусы қырылдап барып үзіліп кетті.

С. - Ал жолдарың болсын! Домалақ әулиенің аруағы қолдасын! - деді Айша.
Д. - О, айналайын, - деді, -  тірі, бар екенсің ғой.

Е. - Әке- шешең бар ма, қарағым ? – деді, Хадиша.
8.Серік таңырқаған күйі оны қалай білгенімді сұрады төлеу сөзінің төл сөздік нұсқасы
А.Серік: Оны қайдан білдің? деп таңырқады.

В.Серік таңырқап: - Оны қалай білдің? - деп сұрады.

С. - Оны қалай білдің? - деп сұрады Серік.

Д.Серік таңырқап: - Оны қалай білдің? - деді.

Е.Серік: - Оны қалай білдің? - деп таңырқап сұрады.
9.Төл сөзі бар қатар
А.Еламан ауға балық ілінбегеніне қатты қысылды.

В.Еламан,Мөңкенің болжамы расқа шығатын секілді.

С.Еламан.Көз ашқалы көріп келе жатқаным қиындық екенін қайдан білсін.

Д.Еламан,басқасын қойғанда, бауырын жат жерде жерлеп кеткенін қалай ұмытар.

Е.Еламанның дегеніне бетін бұрып тұрған заман бар деймісің.

10.Шамдансам, шалқамнан түсер асаумын, шамырқансам, шатынап сынар болатпын сөйлеміндегі асты сызылған тіркестер білдіретін троп түрі
А.метафора
В.синекдоха

С.гипербола

Д.метонимия

Е.градация

11.Еділ үшін егестік,Жайық үшін жандастық, Қиғаш үшін қырылдық... өлең жолдарындағы үдемелі теңеудің атауы
А.метафора

В.градация
С.гипербола

Д.литота

Е.метонимия

12.Шортаны қара бақандай,бақасы сары атандай,..сонасы қоңыр үйректей өлең жолдарындағы ұлғайта әсірелеудің атауы
А.гипербола

В.градация

С.метафора

Д.метонимия

Е.синекдоха

13.Телегей- теңіз шалқыған қоғалы көлдер суалып,тізеге жетер -жетпес күн болған өлең жолдарындағы көркемдегіш құрал атауы
А.синекдоха

В.градация

С.литота

Д.метонимия

Е.метафора

14.Танымайтын атасын,Сәлем саған Күш-атам өлең жолындағы Қажымұқанға берілген теңеу түрі 
А.метафора

В.синекдоха

С.метонимия

Д.литота

Е.градация

15. ...Осы кезде есіктен мұрыннан өзге көз тоқтатар ештеңесі жоқ бір бас кіріп келе жатты сөйлеміндегі асты сызылған сөз тіркесі білдіретін троп түрі
А.метонимия
В.синекдоха

С.градация

Д.гипербола

Е.метафора

16.Көркемдегіш құралдың метафоралық түрі
А.Азамат ерлер кімде жоқ, еріскен күні қолда жоқ.

В.Айдан көркем нәрсе жоқ, түнде бар да, күндіз жоқ.
С.Біз неткен ер, неткен ер  - сергелдеңмен өткен ер.

Д.Мен - тауда ойнаған қарт марал...сақсынып шыққан қиядан.

Е.Тыңдай отыр, әлеумет, мен әлде де көптен анықпын.

17.Көркемдегіш құралдың гиперболалық түрі
А.Исатай деген ағам бар, ақ кіреуке жағам бар.

В.Қарағайға қарсы бұтақ біткенше, еменге иір бұтақ бітсейші...

С.Жауырыны қақпақтай, қара айдары тоқпақтай.
Д.Қас үлектен туған қатепті қара нар керек біздің бұл іске.

Е.Арғымақтың баласы аз оттар да, көп жусар.

18.Көркемдегіш құралдың синекдохалық түрі
А.Екі көзі бір-бірінен қашып, екі шекесіне шықты.
В.Белгісіз сепкілдері бедірейіп-бедірейіп бетін жарып жібере жаздайды.

С.Еркек есікке қарай кеткен мұрынның соңынан еріп, шыға берді.

Д.Шай құйылған тастабақтың ернеуін  көзімен емес, аузымен көретін сияқты.

Е.Талжібек жуан ерін табақты ұстай кірді.
19.Қолданылу аясы тар, арнайы салаға негізделген стиль түрі
А.ресми іс қағаздар стилі

В.публицистикалық стильдегі теле-радио тілі

С.ауызекі сөйлеу тіл стилі

Д.ғылыми стиль

Е.публицистикалық стильдегі журналдар тілі
20.Арнайы ақпарат құралдары бар стиль түрі
А.публицистикалық стиль

В.ресми іс қағаздар стилі

С.жарнамалар мен хабарландырулар тілі

Д.ғылыми стиль жарияланымдары

Е.көркем әдебиет стилі

21.Дайын үлгісі бар, шарттылық негіздегі стиль түрі
А.публицистикалық стиль

В.ауызекі сөйлеу тіл стилі

С.ғылыми стиль

Д.бұқаралық ақпарат құралдарының стилі

Е.ресми іс қағаздар стилі

22.Көркемдегіш құралдардың барлық түрін қамтитын стиль түрі
А.ауызекі сөйлеу тіл стилі

В.көркем әдебиет стилі

С.публицистикалық стиль

Д.көркем шығармалардағы жергілікті тіл ерекшелігі

Е.ақын-жазушылардың жеке стильдері
23. «Түйіндеме» атауы ортақ стиль түрлері
А.ресми іс қағаздар стилі мен публицистикалық стиль

В.ғылыми стиль мен ресми іс қағаздар стилі

С.ресми іс қағаздар стилі мен көркем әдебиет стилі

Д.публицистикалық стиль мен ғылыми стиль
Е.көркем әдебиет стилі мен ауызекі сөйлеу тіл стиліндегі дауласу

24.Үшінші жақтағы бұйрықты сөйлем жиі қолданылатын стиль түрі
А.публицистикалық стиль

В.ғылыми стиль

С.ауызекі сөйлеу тіл стилі

Д.көркем әдебиет стилі

Е.ресми іс қағаздар стилі

25. Жазушының стилі  тіркесінің мәні
А.жазушының сөз байлығы

В.жазушының тақырып таңдау ерекшелігі

С.жазушының сөз саптау шеберлігі

Д.жазушыға тән қарапайым образдар

Е.көркем шығарма оқиғасының тартымдылығы
ҚОРЫТЫНДЫ ТЕСТ ТАПСЫРМАЛАРЫ

1- нұсқа
1. Соңғы екі буынына екпін түспей тұрған сөз –

А.тоқтамашы

В. барасыңдар

С. кішкентай

Д. тыңдамайық

Е. күлкілісің

2. Тәуелдік жалғаудың етістікке жалғанатын тұсы-

А. Заттанған етістікке, бұйрық райлы етістікке

В. Есімшеге, ашық райлы етістікке

С. Тұйық етістікке, қалау райлы етістікке

Д. туынды етістікке, қалау райлы етістікке
Е. Тәуелдік жалғау етістікке жалғанбайды.

3. Жалқы зат есімге лайықты мысал –

А. Құрманғазы Сағырбайұлы

В. ғасыр, жол
С. сексеуіл, жалғыз арша

Д. арша, Құрманғазы

Е. Сарыарқа, саумал
4. Дұрыс жазылған күрделі сын есімдер –

А. торыкөк, көкбурыл

В. қара ала, көк ала

С. көк қарға, қара қарға

Д. қызыл көз, қызылкеңірдек

Е. көк шулан, ақ боз ат

5. Қатыстық сын есім мен күшейтпелі шырайы бар сөйлем – 

А. Толымды сөйлемге көбірек мән бергенің дұрыс

В. Жақсыз сөйлемді тым тез меңгеріпсің

С. Асырмалы шырайды жап-жақсы түсіндірдің

Д. Күшейтпелі шырайды бөліп айтқаның жақсы-ақ

Е. Көрмегелі көп айдың жүзі бопты – ау

6. Болжалды сан есімді қатар –

А. мыңдаған түрі бар

В. сандардың болжамы

С. көптеген түрі бар

Д. жүз-жүзден бөлді

Е. мыңнан бірі жоқ

7. Дұрыс жазылған болымсыздық есімдігі бар қатар –
А. еш жерде, ешқашан

В. ешбір, еш жерде

С. еш уақытта, мүлде

Д. ешқайда, ешбір

Е. ешқашан, небір

8. Сабақты етістігі бар қатар-

А. апар, түсір

В. жоғал, қара

С. ашы, қайна

Д. қырында, қалды

Е. жола, құла

9. Баяндауышы ырықсыз етістен болған сөйлем –
А. Уәдесінде тұруға бекінді

В. Бұған қатты өкінді.

С. Он бес үшке бөлінді

Д. Өз ісіне сенімді екен.

Е. Бәрін төге салды
10. Үнді  м,н,ң  дауыссыздарынан кейін жалғанған шығыс септігі бар сөз –

А. менен

В. баладан

С. оттан

Д. үйден

Е. қаласынан

11. Қосымша жалғанғанда буыны өзгерген сөз –

А. сойқан

В. соқтығыс

С. ажарлысы

Д. арпалысты

Е. ергежейлі

12. Бірыңғай жіңішке, ашық – қысаң дауыстысы бар сөздер –

А. келеке, көшкін

В. кемер, кәмелет

С. кәсіп, кимешек

Д. кісілік, кінәлі

Е. кінәмшіл, киік

13. Екі рет кейінді ықпалға ұшыраған сөзі бар тіркес –

А. ақ ешкі

В. қара аңғар

С. тағы ыңырсыды

Д. соғым алды

Е. таба алмады

14. Бес ашық буыны бар қатар -

А. Орай да борай қар жауса

В. Қалыңға боран борар ма?

С. Қаптай соққан боранда

Д. Қаптама киген тоңа ма?

Е. Әрине, борамайды әрі тоңбайды.

15.Тәуелдік және жіктік жалғауының жекеше түрі жалғанған сөз -

А. бағымбысың 

В. сағымсың

С. тағыңыздай

Д. танысыңызбыз

Е. ойымыздағы

16. Жай септеу мен тәуелді септеуі бар қатар –

А. басынан, шалқасынан

В. ырыстыдан, қылмыстыдан

С. ырымшылын – ай, сұмдығын – ай

Д. қылығында, құрығын

Е. бұрымыма, ырымға

17. Көсемшелі етістікке жалғанатын үшінші жақтағы жіктік жалғаулары-

А. – ды, -ді,- а,-е

В. – жалғауы жоқ

С. – ып, -іп,-ты,-ті

Д. – ды,-ді,-ты,-ті

Е. – ғалы,- гелі,-қалы, -келі

18. Бірыңғай жанама толықтауышы бар сөйлем-

А. Сенсіз, сенің  әніңсіз, ақжарқын күлкіңсіз бұл үйдің сәні болмас.

В. Ақылмен, парасатты оймен, келелі кеңеспен шешілген іс – жөнді іс.

С. Өзі туралы, өгейлік туралы ойлап отырғаны бүгін ғана емес.

Д. Сенен көрген қайырды менен де көрген.

Е. Не менен ал, не ешкімнен алма.

19. Жарыспалы көп бағыныңқылы сабақтасы бар сөйлем-

А. Терезеге үңіле қарап тұрып, қамшының сабымен жақтауын тықылдатқанда, үйдегілер үрпиісіп отыр еді.
В. Көзіндегі жасты іркіп қалса да, ашумен айтқан сөздерін төгіп-төгіп алған соң, бойы біраз жеңілдеп қалды.

С. Бәрін есіне алып, дәл сенің есімің ойға оралғанда, көңілім жадырап сала берді.

Д. Қос-қостан пара бергізіп, қос-қостан кісі салғызып, абақтыдан аман алып қалғанымды ұмытқан болды ғой!
Е. Жөпелдемете жырын жырлап болған соң, үйге екпіндете кірген ауыл азаматын көріп, «Армысың, асыл бауырым!» - деді.

20. Омонимдік қатары бар сөз –
А. Торы

В. Ері
С. Жары
Д. Тоны

Е. Салқын

21. Туынды сөзі бар қатар –

А. Алғанымның бәрі – осы

В. Жалғанды жалпағынан басып жүр

С. Дүниеге кім келгенін білесің бе?

Д. Жоқты кім армандамайды

Е. Есі шығып кетіпті ғой

22. Ауыспалы осы шақтағы сөйлем –

А. Саған бәрібір барамын

В. Осы жерде қаламын

С. Сені байқамай қаламын

Д. Ол жаққа тағы барамын

Е. Берсең, аламын.

23. Болжалды келер шақтағы сөйлем –

А. Ертең келуі мүмкін

В. Енді келмейтін сияқты

С. Не келетінін, не келмейтінін білмеймін

Д. Айтқан сөзіңде тұра алмассың

Е. Бәрін есептеп шығарды

24. Бұйрық райдың екі жақтық көрсеткіші бар сөйлем-

А. Мен атайын , сен тұр

В. Мен айтамын, сен тыңда

С. Сен айттың, ол тыңдады.

Д. Біз тоқтайық, қайтеміз?!

Е. Тоқта, ойланып сөйле!

25. Атаулы сөйлемі бар қатар –

А. Жаз. Жаза түс. Жаза бер.

В. Қандай аппақ түнде кездестік. Кез болдың. Бұл- түсім.

С. Аралдың шағаласы. Сол шағала. Теңіз тулап жатыр.

Д. Қарлығаштың ұясы. Төбеге қарадым. Ұзақ ойланып қалдым.

Е. Қоңыр күз. Сарғайған жапырақтар жанымды сарғайтты.

2 – нұсқа

1. Түбірлес сөздері бар қатар –

А. Түкті түсінбесе де, түгелдеді

В. Қойшы болуды армандауды қойған болар

С. Жаулық жүрген жерде жаулықтыға не жүріс?
Д. Қастыққа қасқайып тұрар қас батыр!

Е. Өрісі кең жайлауда өргізген малда есеп жоқ

2. Еліктеуіш сөзі бар сөйлем –
А. Көрген кезде безіп ала жөнелді

В. Өкініштен еңкілдеп жылады

С. Қуаныштан күлім қағады

Д. Ауылға заржақ атанғаныңды еміс-еміс есіңе ал

Е. Түбіндегісін тамағын қырнаса да сарқып ішті

3. Осының бәрін бұған кім үйрететініне кейде өзім де таңғаламын  сөйлеміндегі сөз табының түрі -
А. төртеу

В. екеу

С. бесеу

Д. үшеу

Е. алтау

4. Тек үшінші жақта ғана жіктелуге бейім етістік категориясы –

А. өзгелік етіс

В. бұйрық рай 

С. шартты рай

Д. ырықсыз етіс

Е. ашық рай

5. Күрделі сөздің құрамындағы кейінді ықпал –

А. Бары осы ма екен?
В. Осында келе жатыр

С. Бұны қайда апарасың?

Д. Қысқы аязға шыдамады

Е. Туған жері – Қарасазға апарды

6. Еркін сөз тіркесі бар қатар –

А. мұрнын шүйірді
В. кеңкілдеп күлді

С. іші жылыды

Д. бүйрегі бұрды

Е. Беті бүлк етпеді
7. Сенің сөзің түзеле бастапты ғой!? сөйлеміндегі сөздердің байланысу түрлері –

А. матасу – қиысу

В. матасу- қиысу – меңгеру

С. матасу – матасу – меңгеру – қиысу

Д. матасу – меңгеріу– қабысу

Е.  матасу – жанасу – қиысу

8. Жақсыз сөйлемі бар қатар –
А. Сенің білмейтінің жоқ-ау!

В. Оны қайтесің, бері кел.

С. Саған ұзақ әңгіме айтуым керек.

Д. Тағы да қол ұшын создың

Е. Жақсының жақсылығы есептеусіз.

9. Үстеуі бар қатар –

А. Бізге айқайлап кіреді

В. Менен аулақ кетті

С. Алдынан елпілдеп шықты

Д. Сөйлей-сөйлей шешен боласың...

Е. Бәрін бара көрерміз
10. Ережеге қайшы жалғанған қосымшасы бар сөз –

А. көрермен

В. шабыс

С. төгіл

Д. туыс

Е. жегіш

11. Жуан түбірге жалғанғанда үндестік заңына бағынбайтын қосымшалар –

А. -мен, -гер, -паз

В. -кер, - нікі, -қой

С. - хана, -пен, - дікі

Д. –ғылт, -шілт, -қор

Е. –бен, -тікі, -гер

12. Сөзден сөз тудыратын жұрнақ –

А. – сақ, -сек

В. – ғыл, - гіл

С. – сыр, - сір

Д. – ық, - ік 

Е. – ғар, - гер

13. Тәуелдік жалғауы жоқ қатар –

А. құрығы ұзын

В. қылығың – ай

С. Жанұзақ па?

Д. тағы сөйле

Е. бітімі бөлек

14. Омонимдік қатары жоқ сөз –

А. сына

В. құр

С. тағы

Д. қырық

Е. еле

15. Синоним сөздер –

А. жолықты, іздеді, табысты

В. қарады, көз салды, алаңдады

С. селк етті, қалғыды, көзі ілініп кетті

Д. орай, ыңғай, сәт

Е. жолай, орай, жөнекей

16. Ауыспалы мағынадағы сөзі бар қатар –

А. Ешкімге сыр ашпайды

В. Еділдің бойы ен тоғай

С. Өзеннің балығы қоңырлау келеді

Д. Өзіңді-өзің жазғыра берме

Е. Сағым екеш сағым да бұтаны зорайтып көрсетеді

17. Бірыңғай баяндауышы бар сөйлем –

А. Саған жақтырмай қарады да, теріс бұрылды.
В. Қолыңды көтергің келсе, көтер.

С. Ыңғайына қарай бәрі -  осы, міне.

Д. Қуған жетпейді, бұйырған кетпейді

Е. Бес жердегі бесім – отыз бес емес.

18. Тыныс белгісі дұрыс қойылған сөйлем –
А. Телғара, сені апаң шақырады, қалқам!

В. Қарағым, Абай – ай, бізге берген күнді ешкімнің басына бермесін!

С. Кешіріңіз, сені, ой сізді тани алмадым.

Д. Қалқатай! Сен дегенде шығарға жаным дайын – да!
Е. Агроном – жолдас, сізге айтар сөзім бар.

19. Көктен жұлдыз құлағанын айсыз түнде жиі көремін сөйлеміндегі анықтауыштар –

А. жиі,айсыз

В. көктен, жұлдыз

С. құлағанын

Д. жұлдыз, айсыз
Е. айсыз түнде

20. Тура толықтауышы жоқ сөйлем –

А. Айтатын жерін біледі

В. Айтатын жерде сөз қалдырма
С. Айтпаған соң не білдің

Д. Айтты деген осындай болсын!

Е. Айтты жерде ән орындағыш
21. Мақсат бағыныңқылы сабақтас сөйлемі бар қатар –

А. Екеуінің айтқанын естігім келіп, білдірмей жандарына келдім.

В. Айтқандарын естіп болған соң, сездірмей жандарынан кеттім.

С. Екеуінің  әңгімесін тыңдаймын деп, көпке дейін ұйықтай алмадым.

Д. Әңгіме тыңдағың келсе, ұйықтама

Е. Екеуінің әңгімесі құрып кетсін деп, төсегіме құлай кеттім.

22. Қарсылықты салалас құрмалас сөйлем –
А. Үйіне жетсем деген арманы орындалды да, есігін ашпай, босағаға отыра кетті

В. Арманының көптігі соншалық – бірі орындалса, екіншісі туындап жатады

С. Алысқа ұзақ көз жүгіртіп тұрды,- көзіне ештеңе шалына коймады

Д. Сені көрсем болды, бірдеңе айтқым келіп тұрады

Е. Жоқ жерден ештеңе шықпайды, жоқтың аты – жоқ.

23. Түсіндірмелі салаласы (іліктес) бар қатар –

А. Желкесі құрыстанып тартады да тұрады: біреу қарақұсына ине қадап қойғандай

В. Жұтқан тамағы көмекейіне кептелді де қалды: ашқарақтықтың кесірі осы болар.
С. Иесі «шәйт» десе бас салғалы тұр: түрінен адам шошырлықтай

Д. Таза ауаны қарпыта жұтып алды, көңілінің сым пернесі күйін таба жөнелді

Е. Шағаласы кеткен көл – көл емес, берекесі кеткен ел – ел емес.

24. Ыңғыршағы айналу тұрақты  тіркесінің мәні –

А. жүйкесі тозу

В. арып-ашу

С. әбден көнбіс болу

Д. бір орнынан айналшықтап кетпеу

Е. жүрегі айну

25. Етістіктен туынды етістік жасайтын жұрнақ –

А. –та,- те

В. – са, -се

С. –ла, -ле

Д. - ыл, -іл

Е. – айын, -ейін

3 - нұсқа

1. Жалаң сөйлемі бар қатар –

А. «Құстар қайтып барады» - ән-ақ екен.

В. Шәмшінің әні – халықтың әні

С. Отырардан жеткен ән – кімдікі?

Д. «Неге солай?» да тәуір  ән
Е. «Бәрінен де сен сұлу»  қандай ән екен?

2. Үндестік заңына бағынбайтын шылау –

А. да,та

В. ма, ба

С. –ақ, -ау

Д.-ды,-ді

Е. де, те

3. «Қара торы қыздың сұлулығына сұқтана қарай бергені несі екен?!» сөйлеміндегі сөйлем мүшесінің саны –
А. бесеу

В. алтау

С. жетеу

Д. төртеу

Е. сегіз

4. Өздік етісі бар қатар –
А. Біз ашылдық

В. Бүгін сайландық

С. Ұзақ ойландық

Д. Ақпарат алынды

Е. Бәріне тең бөлінді

5. Оқшау сөзі бар қатар –

А. Біз, биылғы студенттер, дауыс беруге толық қатыспаймыз.
В. Сен-ақ көрінгеннің бәрін, тіпті өзіңді де жақтырмай жүреді екенсің.

С. Кім біледі, осылай жасағаның дұрыс болған да шығар

Д. Дала. Кең дала.Дархан далам едің ғой!

Е. Оқыдым, тағы да оқимын, оқи беремін.

6. Көтеріңкі көңіл-күйге байланысты одағай мен шылау  ортақ қолданған сөйлем –

А. Е-е, маған да кезек бір келер-ау!

В. Беу,сенің жарқын келбетің жанымды жадыратып жіберді!

С. Ойхой, осқырана қарағаныңа болайын, бәтшағар!
Д. Беу, қыздар-ай, қылықтарың – қырмызы!

Е. Түу, сені көріп бір жасап қалдым ғой!

7.Аралас құрмалас сөйлемі бар қатар –

А. Маған келді, сағынып келді, менің де оны ойлап жүргенімді біліп, бір күнде көзайым қылып тастады

В. Саған не жетпейді, бәрі бар емес пе, ішкенің алдыңда, ішпегенің артыңда.

С. Саған солай көрінген шығар, көзі қарауытып, басы айналғандай болғанын айттың.
Д. Жүгіре-жүгіре өкпесі өшердей болып, қуғанына жете алмағанына өкініп, өксігі кеудесінде булығып, ызадан жарылып кетердей болып, бір тізесін бүге құлады.

Е. Қолғанат болғаның осы, жұмыстың бәрін өзің істейтін болдың, қолым ұзарып қалды.

8. Орфоэпия бойынша тек еріндік дауыстыдан тұратын қатар –

А. құнан қой

В. құлын құсап

С. үні өшті

Д. күліп жібер 

Е. бұрын болар

9. Кейінді ықпалы бар туынды сөз –

А. көшкін

В. көрік

С. қашқын

Д. жойқын 

Е. тасқын

10. Буын ығысу құбылысы бар сөз –

А. бірлігі

В. қарғалар 

С. масатыдай

Д. құлпырған
Е. бұлдырық құс
11. Септеулік шылауы бар қатар –

А. Бала сияқты  мәз болды

В. Сенің ғана меншігің бе екен?

С. Мүмкін еместі мүмкін етеді

Д. Сенен де тез жүреді

Е. Бала, сиқың келіспей тұр-ау!

12. Омонимі бар қатар –

А. құла, құлық

В. сат, саты

С. көң, көл

Д. кем, кісе

Е. жық, жылы

13. Меңгеріле байланысқан қатар –

А. бүгін тонала ма?

В. бүгін тон ала ма?

С. енді тоналмайды

Д. тоналса, тоналсын

Е. түу, тағы тоналды ма?

14. Жанаса байланысқан тіркесі бар қатар –

А. сен үшін келдім

В. саған ризамын

С. ешкімді ұнатпайды

Д. таңертеңгі асым

Е. қорыққанға қос көрінеді

15. «Сөзінің басы Бөжейді мақтау мен  жоқтау еді» сөйлеміндегі сөз тіркесінің саны –
А. төртеу
В. бесеу

С. алтау

Д. үшеу

Е. екеу
16. Антонимдік қатар –

А. жанды-жансыз

В. оспадар – дөрекі

С. ірілі-ұсақты

Д. күңгірт – көмескі

Е. соқтықпалы-соқпақсыз

17. Ауыспалы мағынадағы сөзі бар сөйлем –

А. Шуақты күндері таусылмасын

В. Төрінде құс жастықты жастанып жатыр екен.

С. Мейірімді жүзінен шуақ төгіледі
Д. Бала мен күшікке туған күні-ақ есім беріледі.

Е. Ай нұрының жылуы болмаса да, жарығы бар.

18. «Ей, мұрт, сенің көңіліңді таба алмай-ақ қойдық қой» сөйлемі білдіретін троп түрі
А. литота

В. синекдоха

С. ирония

Д. метонимия

Е. метафора

19. «Мен жаралы жолбарыс ем, сен киіктің лағы едің» жолдары білдіретін троптың түрі –
А. метафора

В. метонимия

С. градация

Д. синекдоха

Е. литота

20. «Мақатаев пен Нәжімеденовті бәрі оқиды» сөйлемі троптың қай түрімен ерекшеленетіні –

А. метонимия

В. метафора

С. синекдоха

Д. литота

Е. градация

21. Тура және жанама толықтауышы бар сөйлем –

А. Төрде отырған біреудің тамсанған үнін есітті.

В. Қарқаралыдағы байлау бойынша мұның Айғыз қолынан тартып алып беріп отырған баласы осы.
С. Әзімбай түстес, ұзындау қайқы мұрынды, қызыл келіншек үйге кіріп, қонақтармен сыпайы амандасты

Д. Жастар бір-біріне қысыла қарап, ақырын амандасқанда Ғазизаның ақшыл беті дуылдап қызарып кетті.

Е. Құнанбай босаған пішіндердің барлығына жалғыз көзін оқтай қадап, атып жібергендей қарайды.

22. Құрмалас сөйлемі бар қатар –
А. –Жыла, азып-тозуға жиылған жамиғат!

В. – Тиіспе, өзі-ақ өшеді.

С. - Әй,Айна, несін жасырайын, мен ғашықпын,- деді Ерік әдетінше шашынан сипап.
Д. Ал атау- керені  өлер алдында, ақтық демі  таусылғанда ғана ұрттайтын.

Е. Үй ішінде түк өзгеріс сезбеген, бұрынғысынша былдырлаған Кәмшат тысқа қарай бір бөтен үлкен кісі ала жөнелгенде ғана шошынып еді.

23. «Құбылып бурыл гуледі, Табаны жарге тимеді, Тау мен тасты өрледі ...» жолдары  білдіретін құбылыс түрі –

А. гипербола

В. метонимия

С. градация

Д. литота

Е. эллипсис

24. «Үстіңгі ерні көк тіреп, астыңғы ерні жер тіреп, Тайбурыл сонда сөйледі» жолдары білдіретін троп түрі – 

А. литота

В. гиперболла

С. синекдоха

Д. метафора

Е. градация

25. «Темір таяқтан тебендей, темір етіктен теңгедей қалыпты» жолдары білдіретін троп түрі –

А. литота

В. гиперболла

С. синекдоха

Д. метонимия

Е. градация

4- нұсқа

1. Дауыссыз дыбыстардың емлесіне сай жазылмаған сөз –

А. поезда

В. съездге

С. грамнан

Д. металды
Е. диалектіні

2. Кейінді ықпалы бар сөз –

А. кеще

В. ашшы

С. ат шаппас

Д. ат қосшы

Е. ат қора

3. Сөз тіркесіндегі ілгерінді ықпал –

А. көзқарас

В. ат қайда

С. Бекбол

Д. әнші ғой

Е. шаң көрінді

4. Сан есімнен жасалған туынды сын есімі бар сөйлем –
А. Төртінші сыныпта беске оқып жүр

В. Үшемнің біреуі – қыз, екеуі – ұл.

С. Төрткүл дүниенің назарын аударды.

Д. Сексенде селкілдеген шал боларсың.

Е. Бір жыл төрт тоқсанға бөлінеді

5. Қайталама қос сөзі бар қатар –

А. аяқ-табақ жиналды

В. жоғары-төмен шапқылау

С. ауызба-ауыз сөйлесу

Д. сатыр – сұтыр  етті
Е. апыл-ғұпыл киінді

6. Күрделі сөздері бар қатар –

А. әкең – тұлпар, шешең – сұңқар

В. желбіреген жалы шашақтанып көрінді

С. күңкілдегені, көлгірсігені кімге керек?
Д. қызылордалық кәсіпкерлер БАҚ өкілдерімен кездесті

Е. шаруашылықтың кең жайылымында қаптаған түлік

7. Жалғауы бар сөз қатысқан тіркес  –

А. бестік керек

В. ыңғайлы шаруашылық
С. сәтті болды

Д. тез болдық

Е. қолма-қол келісті

8. Тек тура мағыналы сөздерден тұратын сөйлем –

А. Бөрінің желкесі күдірейіп, азу тісін ақситты.

В. Домбыраның ішегін шертіп, күйін келтірді.

С. Көзінің қиығымен оны біраз жерге дейін ұзатып салды.

Д. Қиялындағы өлеңі қағаз бетіне төгілді-ай келіп...

Е. Жүзіктің көзінен өтетін сұлу екен!

9. Етістіктен жасалған туынды зат есімі бар сөйлем –

А. Мақтаншақ жігітке биязы бойжеткен кез келсін

В. Көлшікке бақа секірген күн болды.

С. Сөйлеспекке келдім де, ағекесі!
Д. «Тфу» дегенде түкірігі жерге түспей тұрған жоқ па?

Е. Табалдырықтан биік ештеңе жоқ екенін есте сақтайық!

10. Салыстырмалы шырайы бар қатар –
А. Қарға баласын аппағым дер

В. Кірпі баласын жұмсағым дер.

С. Қоян баласын сұрғылтым дер.

Д. Түйе баласын ботақаным дер.

Е. Қой баласын коңырым дер.

11. Белгісіздік есімдігі бар қатар –

А. Бәрінің үміті зор

В. Белгісіз дүниеден үміттенбе

С. Не үміт, не қайыр

Д. Әркімде де бір үміт

Е. Үмітсіздің шайтан болары – беймәлім

12. Туынды үстеуі бар қатар –
А. Бұл жерге бұрын да келген

В. Ол жаздай осы жерде болды

С. Елп етіп көтерілді

Д. Ежелгі дұшпан ел болмас

Е. Жаңа ғана келді

13. Септеулік шылауы бар қатар –

А. бірді айтып, бірге кетеді

В. кет десең, тағы кетеді

С. сенен гөрі тез кетеді
Д. маған да, саған да жетеді

Е. сондықтан сенің нең кетеді?

14. Сұраулы сөйлемі бар қатар –

А. Қалай жауап бергенімді білмеймін

В. Қашан,Қайда барарын айтқан емес

С. Е, сен әлгі әнші балаға қатты ұқсайсың
Д. Шырағым, шырағың сөнбесін десең, шыдағын
Е. Ақынбысың дегенге мәз болған шығарсың

15. Тұрақты сөз тіркесі бар қатар –

А. Нар қоспақтың баласы

В. Қайраңнан алған шабақтай

С. Қабырғаммен кеңестім

Д. Жас жүрек жайып саусағын

Е. Сен еліктің лағы едің

16. Меңгеріле байланысқан тіркесі бар сөйлем –

А. Қалмайды кімдер жаяу зорлық  қылса

В. Шорманның Мұстафасы атымды алып
С. Атандым сол себепті  Жаяу Мұса

Д. Үш жүздің танитыны – Жаяу Мұса

Е. Атты мен жаяу бірге жүре алмайды

17. Жанаса байланысқан тіркесі бар сөйлем –
А. Жүз ойланып, мың толғанам

В. Өзіммен бірге  өлеңім өлмесін  деп.

С. Бермесең, бермей-ақ қой баспанаңды

Д. Өлеңім отын жағып жылытамын
Е. Өзімді, әйелімді, жас баламды

18. Күрделі бастауышы бар сөйлем –

А. Бас екеу болмай, мал екеу болмайды.

В. Екеуі енді-енді бір-бірін түсінісе бастады
С. Екібастұздықтар бір жиында бәрін бітірді.

Д. Сен екеуің бұл жерде не бітіріп жүрсіңдер?

Е. Ардагерлер – алып тұлғалар

19. Бастауышынан кейін сызықша қойылатын сөйлем –

А. Бұл жердің ой-шұқыры бәрін еске түсіреді.

В. Шөп шабу науқанын бастап жіберген кім?
С. Аңдамай сөйлеген ауырмай өледі

Д. Келем дегені  уәдеге берікпін дегені.
Е. Тасқынды тежеу бәрімізге оңай болмай тұр

20. Пысықтауышы жоқ сөйлем –
А. Әкесімен бірге тысқа шықты

В. Сұрағыма атүсті жауап берді

С. Аттың басын тартып кеп жіберді

Д. Жоғары қарай ілбіп барады

Е. Оң қанаттан ащы дауыс естілді

21. Жалпылауыш сөзі бар қатар –
А. Көрген де, естіген де, тіпті білген де жоқпын.

В. Көргенімді, естігенімді, білгенімді – бәрін айтып берейін.

С. Жалпыға  бірдей ой, парасат, ақыл сенде ғана болмай тұр ғой

Д. Құнанбай мен Тәкежан, Абай мен Дәркембай – басты кейіпкерлер.

Е. Барлығының көңілін табу – маған да, саған да оңай емес.

22. Қосарлы айқындауышы бар сөйлем –

А. Асқардың мұғалім болғанына көп бола қойған жоқ.

В. Мұғалімге Асқар жолыққалы келгенін айтты

С. Асқарсыз, мұғалімсіз бұл іс бітпейді.
Д. Асқар мұғалімсіз  ештеңе түсіне алмадым.

Е. Асқар, жас мұғалім, осы ауылдың білікті тұлғасына айналды.

23. Қарсылықты салалас сөйлемді табу –

А. Ол басында біраз қарсылық білдіріп еді, ақыры көнген сыңай танытты.

В. Ол басында көп қарсылық білдірді, келіспейтінін ашық айтты.

С. Ол басында қарсыласып көрді, қарсыласудың қандай болатынын көрсетті.

Д. Ол басында қарсыласуға ұмтылды, қарсы сөз айтқысы келді

Е. Ол бастапқы карсылығынан айныған жоқ, айнуға енді кеш еді

24. Жай сөйлемді табу –

А.  О, менің ойран құсым, сайран құсым,өз бағыңда еркіңмен сайрап жүрсің
В. Неменеге сөндіреміз, өртеніп кетер ештеңе жоқ.

С. Уақыт өтер,кетер, керегі - ұлым деген бірауыз сөзі еді.

Д. Ақтық дәм-атау кере суын ішіп болған соң, Алла Тағалаға мінажат білдірді.
Е. Мен өтермін, мәңгілік сен қаларсың, сағынышым!

25. Төл сөзі бар қатар –

А. Абай ана үйдің күн шуақты, сәулелі екенін айтты.

В. Абай-ау, мына үй жұт болар үйдің күзіндей ғой!

С. Білсем, жар деп кісі үй жолдасын айтат та!
Д. Абай. Жарқ етпес қара көңілім не қылса да.

Е. Ұқпадым. Бұндағы жар дегенің кім өзі? 

5-нұсқа

1. Біріккен сөздегі ілгерінді ықпал –

А. құшақтасшы

В. зымырап барады

С. Сәлімкерей

Д. Жәнібектікі

Е. Жылыой

2. Етістік пен сан есімнен жасалған туынды зат есімдері бар сөйлем –

А. Басында Үшқараның балғын едім

В. Жасы беске толғанда ойынды азайтты

С. Екі алғаныма қарап, білімі аз екен деп ойлама

Д. Бірліктің өлшемін санмен көрсеткенің дұрыс

Е. Төртеу түгел болса, төбедегі келер
3. Сөз түрлендіретін жұрнағы бар қатар -

А. Осында шығар

В. көзіндей көр

С. жиі қайталат

Д. күннен туған ұланмын

Е. теріскейдің желі ызғарлы

4. Ырықсыз етісі бар қатар –

А. Айтып тұрған сөзінен жаңылды

В. Ала жаздай өзенге шомылды

С. Өзімді бір түрлі сезіндім

Д. Кешегі футбол ойналмапты

Е. Оны көп ұзамай сағынады

5. Жіктеу есімдігі бар сөйлем –

А. Есімдікті жіктей алмай отырмын

В. Бұл сөзді де өзім айттым дерсің

С. Ол жерде ешкім көрінбейді

Д. Қай жаққа баратынын саған айтпаған шығар

Е. Сеніміне кіріп алғансың ғой

6. Күрделі зат есімі бар қатар –

А. Айман мен Шолпан – бір үйдің қыздары
В. Ер Төстік Ерназардың нешінші ұлы?
С. Қозыны да, Баянды  да жақсы білемін.

Д. Сәукелесі-  сәнді, бүрме көйлегі бойына құйып қойғандай екен.

Е. Белестен көзі шалған бейтанысты күйгелектене күтті

7. Орын тәртібі арқылы байланысқан тіркесі бар сөйлем –
А. Сен үшін маған ренжіді

В. Бұның бәріне кінәлі – сен екенсің

С. Бүгінгі жауабың да көңілімнен шықпады.
Д. Мықтының мықтылығын айт, көңілін бірлесін

Е. Басында Қособаның жатып алдым

8. Меңгеріле байланысқан сөз тіркесі –

А. Сен түгілі әкем білмейді

В. Сұмырай келсе, су құриды

С. Қаталап келсе, су ішеді

Д. Сенсіз күнім – күн емес

Е. Ауа-райы күрт бұзылып, дүлей дауыл тұрды
9. Қыстырма сөзі бар сөйлем –

А. Е – е, бұл кім десем, сен екенсің ғой!

В. Түу, таң атпай, тауық шақырмай тағы келіп тұрсың ба?

С. Пай-пай, шіркін, қазақтың келіндері-ай!

Д. Әлем,жат әлем, мен саған үрейлене қараймын.

Е. Сәлем саған, сәлем саған, Туған жер!

10. Аралас құрмалас сөйлемді табу –
А. Қақпасын ұзақ қағып еді, ешкімнің ашпайтынынан күдіктене бергенде, ар жағынан біреудің жөткірінген үні естілді

В. Қақпаны ұзақ қағып, есігінің саңылауынан қайта-қайта сығалай қарап, біреудің шыға келетінінен үміттеніп еді

С. Қақпаның есігі баяу ашылған соң, ар жағынан бейтаныс адам мойнын созып, кім керектігін үрейлене сұрады

Д. Оның үрейленгенін сезді де, кім екенін жөпелдемете айтып берді,- бейтаныс түсінбеген сыңай танытты.
Е. Беймезгіл сәтте есігін қаққанды кім ұнатады, лезде аша қоймады, ашқысы да келмеген шығар.

11. Жақсыз сөйлемді табу –

А. Құс та болғым келмейді, қанатым бар

В. Қанатым бар күмістен жаратылған

С. Менің ақ періштем екенсің ғой!

Д. Бәрібір саған жауап беруім керек

Е. Ақ шағала арманға қолын созды

12. Етістікті сөз тіркесі –

А. мыңға жуық па?

В. уайымың көп пе?

С. төмен ақ

Д. жылы леп

Е. аққа бәрі жақ

13. Атаулы сөйлемі бар қатар –
А. Дала жым-жырт. Қыбырлаған жәндік те көрінбейді.

В. Алатаудың етегі. Мың бұралған бұлақтар сылдыр қағады.

С. Көке. Көке деймін. Мені де ала кет!

Д. Мыңғырған мал. Жайқалған шалғынның ортасында біреу тұр.

Е. Жап-жасыл.Бояуы қанық жасыл. Бәрі жасыл дүниеге айналған ба?!

14. Толымсыз сөйлемі бар қатар –

А. Ол сені бір күні жолықтырады.

В. Сенің айқаныңның бәрін орындайтын – мен ғана.
С. Қаратаудың басынан көш келеді

Д. Саған айтпағым осы сөздер еді.     
Е. Халықтың айтқанын хан да екі етпейді.

15. Көңіл-күй одағайларына қойылатын тыныс белгі –

А. үтір

В. леп белгісі

С. үтір мен леп белгісі

Д. сөйлемнің соңында келсе – леп белгісі мен сұрау белгісі

Е. дефис пен үтір

16. Жинақтық сан есім жасайтын жұрнақтар –
А. – ыу, - іу

В. – ау, - у

С. – еу, - у

Д. – ау, - еу

Е. – аулап, - еулеп

17. Онды онға қосу керектігін сосын айтқым келіп еді сөйлеміндегі тәуелді септеу –

А. онды

В. онға

С. керектігін

Д. сосын 

Е. айтқым келіп еді

18. асық      етістігіне жалғанғанда      бітеу буынға айналатын қосымша –
А. – па

В. – ты

С. – а

Д. – ып

Е. – қалы

19. Кейінді ықпалы бар қатар –
А. тас тепті

В. жас келді

С. аш қалды.

Д. қас сұлу

Е. жас шақ
20. Фонетикалық принципке сай жазылған сөзі бар қатар –

А. Белдегі белбеу  бос қалды

В. Жігітім, атқосшылыққа жарап қаларсың

С. Сарыарқаның даласы сағымданып

Д. Миуалы жеміс жегені

Е. Сәрсенбіден бейсенбіге ауды

21. Сілтеу есімдігінен болған бастауыш –
А. Адасқанның несі айып ?..

В. Барар жерің – бұл емес

С. Саған, қалқам, осы лайық!

Д. Айтар сөзден еш тосылмайық

Е. Міне, ол да көзден ғайып

22. Тура толықтауышы бар сөйлем –

А. Болар елдің баласы бірін-бірі батыр дер

В. Келбетіңе шынымен тамсанарлық жан жетерлік

С. Тосын көріністен әбігерге түскені несі?

Д. Жалынды жастардың біреуге жалынатын кездері болмасын

Е. Бойынан мін табылмас жан еді ғой!

23. Сабақты етістіктен жасалған туынды салт етістік –

А. шығарды

В. ұтылды

С. құтылды

Д. төледі

Е. жетілді

24. Стилдік қатесі бар сөйлем –

А. Желпілдеп жетіп келді

В. Саған бірнәрсе айтуға болмай ма?!

С. Бармасаң, келмесең, жат боласың

Д. Демін ішіне тартып, үнсіз сөйлеп кетті

Е. Қолын кеудесіне қойып, тағзым етті
25. Көршінің айқайы басыла қалар ма екен деп, баласы екеуі сыртқа шықты  сөйлемі сабақтастың қай түрі екенін табу –

А. шартты бағыныңқылы

В. қарсылықты бағыныңқылы

С. себеп бағыныңқылы

Д. қимыл-сын бағыныңқылы

Е. мақсат бағыныңқылы

6-нұсқа

1. Сен де келуді қойдың! сөйлеміндегі шылау түрі –

А. демеулік шылау

В. ыңғайлас жалғаулық

С. жалғаулық шылау

Д. септеулік шылау

Е. әрі жалғаулық, әрі демеулік

2. Морфологиялық принципке сай жазылған сөздер –

А. миуалы, ащы

В. көлкиді, ерінбе
С. ерігі, қолғап

Д. көзілдірік, алагеуім

Е. Ұлмекен, Маңғыстау

3. Ашық райдағы сөйлем –

А. Ол да сен секілді, күлді де қойды

В. Біреуге күлгенге мәзсің ғой!

С. Күлсін, күле берсін, сен де күл.

Д. Ол күлсе, менің де күлгім келеді

Е. Неге күлмеске, кел бірге күлейік

4. Жедел өткен шақтағы сөйлем –

А. Уақыттың жедел өтетінін біледі.

В. Келгеніңе 5-ақ минут болды ғой

С. Естігенін емес, көргенін айтып отырады

Д. Уақыттың көшіне ілесе алмаған заман-ай!

Е. Өткен-кеткенді жыр ғып айтып беретін

5. Зат есімнің алдынан келген есімше тұлғалы етістіктің сөйлемдегі қызметі –
А. жанама толықтауыш

В. кейде анықтауыш, кейде бастауыш

С. сын-қимыл пысықтауыш

Д. барлық уақытта тура толықтауыш

Е. анықтауыш

6. Салт етістікті қатар –

А. жұлқыла

В. шеттет

С. сетіне

Д. сілкіле

Е. арқала

7. Ауыспалы осы шақтағы сөйлем –

А. Ауылына барғысы келіп жүр.

В. Ауылынан жиі-жиі хабар естиді

С. Ол жаққа енді жүргелі отыр

Д. Қой, сенімен бірге барайын

Е. Сенімен бірге бармақ ойым бар

8. Бұрынғы өткен шақтағы сөйлем

А. Барды.Көрді.Қайтып келді.

В. Баратын еді. Үнемі барып тұратын .

С. Несін жасырайын, ол жаққа барған емеспін.

Д. Жасырмайық, шынын айтқанымыз жөн.

Е. Алғанды жақсы көруші еді, ала берсін.

9.Орфоэпиялық тұрғыда буынның екі ғана түрі бар қатар –

А. Айтқаныңның бәрі осы емес пе?

В. Тоқтасын деп, әдейі жолыңда тұрмын

С. Әкелгеніңнен қалғаны – осы-ақ
Д. Осында ескі-құсқыны әкеле береді екенсің!

Е. Әндетіп жүрген кездерім қайда, жалған-ай!

10. Жанама және тура толықтауышы бар мезгіл бағыныңқылы сабақтас –

А.Бәрін айтып болған соң, біраз үнсіз қалды.
В. Көктемгі егісті бастап жібергенде, ауа- райы бұзылады деп ойлады ма екен ?

С. Сен осыны бітіргенше, ол да келіп қалар.
Д. Ол туралы естіп білген кезде, өзін-өзі қоярға жер таппады.

Е. Сіз туралы бәрі естіп білгеннен кейін, бұл ауылдан кеткісі келіп тұр.

11. Жылдамдық  ұғымын білдіретін тұрақты сөз тіркесі –

А. Айды аспанға бір-ақ шығарды

В. Көктен іздегені жерден табылды

С. Айшылық алыс жерден жылдам хабар алғызды.

Д. Ет жеп біткенше келіп қалар

Е. Бастаған ісін сүт пісірімдей уақытта бітірді

12. Берілген мәтелді аяқтау – Алтын шыққан жерді ...

А. қаза бер

В. айшықтап қой
С. өзің қаз

Д. өз жерім де

Е. белден қаз

13. Антонимі бар қатар –

А. Табалдырықтан аттап, босағаға отырды.

В. Көрпеге жантая беріп, жастықты ыңғайлады

С. Шаңыраққа қарап, күлдіреуішіне қызықты.

Д. Есіктен кіріп, төрге озды.

Е. Тәй-тәй басып, жүріп кетті.

14. Термин сөзі бар қатар –
А. Келгендегі екпінің қатты еді

В. Жүйкесі жұқарып, ашуына екпін кіре бастапты

С. Айтқан сөздерінің соңына екпін түсірмейді екен

Д. Желдің екпіні басылып, саябырлады

Е. Тарыдай боп кіріп, таудай екпінмен шықты

15. Аралас құрмалас сөйлемі бар қатар –

А. Сені түсінбеймін, қанша түсінгім келсе де, түсінудің  жолын таба алмаймын.

В. Түсінудің қажеті жоқ,  бұл бір түсінбестік іс болды, түсінуі  қиын іс болды.

С. Шама-шарқым келгенше қызмет жасап, қысылғанда қолымды созған соң, мені құрметтейтіні, әрине, рас.
Д. Сенің құйтырғы тірлігіңді біліп алып, бәрін әкеңе баяндайын деп, үйіңе қарай келе жатырмын.

Е. Паһ-паһ, жұрттың бәрі сендей шебер болса, жеті өнердің бәрі басына қонса, бақытты өмір кешіп, армансыз өтер еді ғой!

16. Шешендік сөзді аяқтау: Жол мұраты – жету, қыз мұраты – кету, дау мұраты – біту, саудагер мұраты ...
А. пайда табу

В. сату

С. ұту

Д. табыс күту

Е. жұту

17. Зат есімнен сын есім тудыратын жұрнақ –

А. – шы,- ші

В. –нікі, -дікі

С. – лау, -леу

Д. – шыл, -шіл

Е. – шық,-шік

18. Түбір сөзі бар қатар –

А. Мұрындық

В. Күмісай

С. Жанай 

Д. Қолымда

Е. Қорқыт

19. Дайын үлгісі, жаттанды лексикалық қоры бар стиль –

А. Ауызекі сөлеу тіл стилі

В. Ресми іс қағаздар стилі

С. Ғылыми стиль

Д. Публицистикалық стиль

Е. Кітаби стиль
20. Есімді тіркесі бар қатар –
А. Сегіз аяқ

В. Ақан сері

С. Шұға еді-ау!

Д. Үш ноян

Е. Күлкім тыйылды

21. Бастауышы жасырын тұрған жақты сөйлем –

А. Бүгін тойың, ертең әнің жалғасып жүрмесін.

В. Ненің дұрыс, ненің бұрыс екенін білмей қалдық қой!

С. Ең дұрысы – үндемеу.

Д. Бұл- біз білетін адам емес сияқты.

Е. Барым да, нарым да – осылар.

22. Қашан? деген сұраққа жауап беретін септік –

А. шығыс септігі

В. көмектес септігі

С. барыс септігі

Д. жатыс септігі

Е. ондай септік жоқ

23. Қалау райлы күрделі етістіктің құрамында тұрақты келетін көмекші етістік – 

А. бар, кел

В. кел

С. бол
Д. бара ала

Е. келе бере

24. Оқшау сөздің үш түрін де қамтыған сөйлем –

А. Ой, Өмеке-ай, сізге кім қарсы келуші еді

В. Өмеке, ойлаймын да, сіздікі неге үнемі дұрыс болады деп...

С. Ой, бұл – кім десем, Өмеке, сіз екенсіз ғой!

Д. Паһ, шіркін, бәрі сіздей болса ғой, Өмеке!

Е. Өмеке, Өмеке дегенге, шікін-ай, бөсіп барасыз ғой!
25. Мақсат мәндегі Абайдың өлеңі –

А. Жасымда ғылым бар деп ескермедім

В. Мен жазбаймын өлеңді ермек үшін

С. Өлең- сөздің патшасы, сөз – сарасы

Д. Ғылым таппай, мақтанба

Е. Болыс болдым, мінекей

7- нұсқа

1. Тұрақты тіркес бойынша ең жақын жер –

А. таяқ тастам жер

В. қол созым жер

С. бір аттам жер

Д. екі елі жер

Е. қол жетімді жер

2. Омонимдік қатары бар сөз –

А. бырт
В. сықыр
С. сырт
Д. гүмп
Е. жырқ
3. Күшейтпелі шырайға (күшейткіш буын арқылы) түрленетін сапалық сын есім –

А. орта

В. тентек

С. жуас

Д. торы

Е. кермек

4. Күшейтпелі шырайға түрленетін (күшейткіш буын арқылы) қатыстық сын есім –
А. таудай

В. жаздай

С. қаздай

Д. мұздай

С. тарыдай

5. Кейінді ықпалы бар тіркес –

А. танып келді

В. тауық көрді

С. қауып алды

Д. қанып ішті

Е. талып құлады

6. -Әй, қыз, қайдан келдің деймін? сөйлеміндегі оқшау сөздердің түрлері –
А. қаратпа сөз

В. қаратпа, қыстырма сөздер

С. қыстырма, одағай сөздер

Д. одағай сөз

Е. қаратпа, одағай сөздер

7. Жас баланы алдына алып, ыңылдап жұбатып отыр сөйлемі - сабақтастың қай түрі –
А. себеп бағыныңқылы

В. қимыл-сын бағыныңқылы

С. қарсылықты бағыныңқылы

Д. мезгіл бағыныңқылы

Е. мақсат бағыныңқылы

8. Әлиза күн ұясына қонғасын ғана басын көтерді сөйлеміндегі шылау түрлері –

А. демеулік және жалғаулық

В. септеулік және жалғаулық

С. септеулік және демеулік

Д. демеулік шылау

Е. септеулік шылау
9. Бірыңғай пысықтауышы бар сөйлем –

А. Айғанша күліп кеп, анасының жүзін алақанымен қысып өзіне қарай бұрды.

В. Кеудесін кернеген іштегі ащы күйікті сыртқа шығарып, сарқып алғаннан кейін бойы біраз жеңілдеді.

С. Кеудесі кеңіп, жүрегінің басын шалған ащы запыран айығыпты.

Д. Осыған дейінгі жабырқау жаны жадырай еңсесін тіктеп, Колчакқа қарай райлана қарады.
Е. Бір тұтам тірлікті тыныш жасағың келсе, өзіңді өзің алдарқат, жоқтан жұбаныш ізде, сенбесіңе илан.

10. Тәуелді септеуі бар қатар –

А. барғасын

В. сөнгені

С. көнгенім

Д. сенбесіңе
Е. тесірейесің

11. Күрделі сын есімі бар сөйлем –

А. Түймедей көк көзі тесіп барады

В. Кешегі күні қызылдардың бекінісін бұза алмады

С. Қоспақ мінезі ұстаса... үстіңе құса салады

Д. Шұғыл бұрылған өңі сұп-сұр

Е. Көк аспан күнге күйіп бояуы оңып, бозарып кетіпті
12. Сатылы көп бағыныңқылы сабақтас құрмалас сөйлем –

А. Өз көңілі қаламаса да, келіншегі қоярда-қоймай отырып алған соң, ол екі-үш күн турасында әне бір жылы Ақбала екеуі тұрған ескі үйді оңдап кірді

В. Құрысын, айтатын несі бар, қысқа өмір ит жыртқан қара терідей ырым-жырым боп өтті ғой.

С. ...Балық соятын шыптасына дейін жайып, пышағын қайрап отырғанын көргенде, Еламан да, Мөңке де жерге кіре жаздады.

Д. «...Анаңнан сені тапқан айналайын...» дей берді де, кенет есіне қайын енесі түсіп, шоқ тістеп алғандай қалт тоқтады

Е. Тертедей ұзын аяқ көстеңдеп екі басқышты бір аттап, жоғарыға ұмтылып келе жатты да, кенет... төбеге ұрғандай қалшиып тұра қалды
13. Қосарлама әрі мәндес қос сөз –

А. ас-су

В. жер-көк
С. астан-кестен

Д. орынды-орынсыз

Е. бір-екі

14. Етістіктен жасалған туынды сын есімі бар қатар –
А. ашулы сұр көрсетті

В. берер дүниең осы ма?

С. көрегендікпен көзге түсті
Д. қаңтарулы ат көзіне ілікті

Е. аязды күнді елемеді

15. Жақты сөйлемі  бар қатар –

А. Саған осының бәрін айтуым керек пе?

В. Осалдығымды ешкімге сездіргім келмейді.

С. Құрған жоспарларымыздың тас-талқаны шықты.

Д. Ішкен-жегенімізді желкемізден шығарды-ау, бәтшағар!
Е. Жерден жеті қоян тапқандай қуанғаның – ай!

16. Тұрақты сөз тіркесі бар қатар –

А. қанаты бүтін сұңқар жоқ
В. жымың-жымың еткені несі?

С. түйенің жабуын алды
Д. төбе шашы тік тұрды

Е. тұяғы бүтін тұлпар жоқ....

17. Тұрақты сөз тіркесін аяқтау – Буынсыз жерге пышақ ...

А. салма

В. ұру

С. қадау

Д. ұрма

Е. батпайды

18. Бірыңғай бітеу буынды қатар –

А. сұңғақ бойлым саған серт!
В. бозғылт шекпен жапқаным

С. морт сынған қанжардай

Д. күрт-күрт шайнап күйсеген

Е. қиссадан жыр толғаған

19. Дефис арқылы жазылатын шылаулар –

А. – ақ, -ек

В. –ау, - еу

С. –ай, - ей

Д. –ай, -ды
Е. – мыс, -ғой

20. Айтарын айтып салып отырған жанға жауап бергелі тамағын кеней бастап еді   сөйлеміндегі көсемше тұлғалы етістік саны –
А. төртеу

В. бесеу

С. үшеу

Д. алтау

Е. екеу

21. Тыныс белгісі дұрыс қойылған сөйлем –

А. Соқтықпалы соқпақсыз жерде өстім.

В. Мен  бір жұмбақ адаммын оны да ойла!

С. Мыңмен жалғыз алыстым, кінә қойма.

Д. Жүрегімнің түбіне терең – бойла.

Е. Жас жүрек, жайып саусағын!

22. Сабақты етістігі бар қатар – 

А. қайтарып жібердім

В. қайтып келдім 
С. қайта-қайта келе береді

Д. қайтып келсең, жақпайсың

Е. «болдым, толдым» деме

23. Сөздермен бірге жазылатын (кейде) шылаулар –

А. ма, ме, ау
В. да, де, ма, ме, ай

С. ды, ді, да, де

Д. мен, бен, ма, ме

Е. ма, ме, да,де, соң

24. Дара баяндауышты сөйлем -
А. Өткен істің өкінері жоқ.

В. Өткен іске өкінген жоқпын

С. Өткен  істің өкінері жоқ екен

Д. Өткен іске, өкінбек түгілі, қыңқ  етпейді
Е.  Өткен іске  өкінішің жоқ па еді?
25. Талап сөзіне жалғанғанда буын алмасу және кейінді ықпал үдерісін жасап, бітеу буынға айналатын қосымша –

А. – тан

В. –кер

С. –ым

Д. –ы
Е. –сыз

8 – нұсқа

1.Жау қашса, көзсіз ерлік жасаған жас жігітті тауып алған жөн сөйлеміндегі ілгерінді ықпал-
А.жау қашса

В.көзсіз ерлік

С.ерлік жасаған

Д.жас жігіт

Е.тауып алған

2.Үнді және ұяң дауыссыздардан тұратын сөздер -
А.күндіз, жалғыз

В.ағза, дүңкіл

С.ілгек, ізгі

Д. айран, айғақ

Е.арлан,еңгезердей

3.Үндестік заңына бағынбай жазылған біріккен сөз -
А.ешбір
В.кітап

С.мұғалім

Д.қайтіп

Е.сазгер
4.Тәуелденген сөзі бар қатар -
А.бәріміз білеміз

В.бұнысы жөн емес

С.оны көрдім

Д.тағы келді

Е.өте ақылдымыз

5.Табыс септігімен байланысқан сөз тіркесі -
А.ас ішіп, айран жұтты

В.қоя салды, сарт еткізді

С.көз көріп, құлақ естіген

Д.ақылды еді

Е.жөнге енді көнді

6.Дауысты дыбыстан кейін жалғанған шығыс септігі -
А.қасынан кетті

В.жасынан осылай

С.санадағы сан ойлар

Д.тауып алған даладан

Е.қайдан білейін

7.Тәуелді септеудегі сан есімі бар қатар -
А.оннан бірді қысқарт

В.онның біразын кемітті

С.оннан бірін таңдады

Д.он шақты - болжалдық сан есім
Е.онсыз да оңалды

8.Жіктік жалғауының бірінші жағындағы сөз -
А.Сен – баламсың

В.сондықтан алаңмын

С.алаңдап қаласыз

Д.күтіп аласыз

Е.өйткені ол-  баламыз

9.Түбір зат есім -
А.бояу, шолпы

В.шелекте, күпісін

С.ойыншық,қуыршақ

Д.бойтұмар, алқа

Е.ойпаң,орақ

10.Жалпы зат есімі бар қатар -
А.Жетіқарақшы, Темірқазық

В. «Абай жолы», Ботагөз

С.Бөдене, бұлдырық

Д.Құлагер, Тайбурыл
Е.Ер Төстік, Алпамыс

11.Күрделі зат есімді қатар -
А.ай мен шолпан

В.жұлдыздардың жарығы

С.жарқ- жұрқ, дың- дың

Д.Құрманғазының күйі

Е.заң да, заман да
12.Салыстырмалы шырайы бар сөйлем -
А.қасқырдың көкшіл көздісі сирек кездеседі

В.сараңдықтың зардабын тартты

С.кішкентай кезінен бастап өнерге құмар

Д.Аппақ жүзіне нұр құйылды

Е.сіріңкедей шидиген неме екен

13.Дұрыс жазылған күрделі сын есімдер -
А.көкшулан, тып-  типыл

В.ал қара көк, кер құла

С.торыала, сарыала

Д.сап - салқын, күреңітіп

Е.қызыл күрең, қылбұрау

14.Септік жалғауындағы сілтеу есімдігі -
А.Осы жұрт Ескендірді біле ме екен?!

В.Үнемі соның айтқанын еске аламын

С.Бұлданып отырғанын қарашы!

Д.Оны тағы кездестірдім

Е.Кімнің кім екенін кім біліпті

15.Салт етістіктен жасaлған сабақты етістік -
А.сөйле, жазғыз

В.қарат, күлдір

С.санат,ұтқыз

Д.тыңдады, келді

Е.жібер, ойлан

16.Ауыспалы келер шақтағы сөйлем -
А.Күн ерте батып барады.

В.Таң енді атып келеді.

С.Бір топта бірге оқимыз

Д.Шақырсаң, тағы келеді

Е.Айтқанына көнетін шығар

17.Өздік етіс тұлғасындағы етістік -
А.сағындым

В.жалындық

С.ерінді

Д.орандым

Е.жанды

18.Жіктік жалғауындағы қос демеулік шылау бар қатар -
А.Бұл жерде жалғыз сен ғанамысың

В.Бағанадан бері осында ма едің?

С.Дүние өзгерсе де, сен өзгермеймін десеңші

Д.Жаным - ау, жапанда жалғыз қалдың ғой!

Е.Қалмаймын дедің - ау, қалмайсың ғой!

19.Тек тура мағыналы сөзден тұратын қатар -
А.Өмірдің ағысымен бірге жылжиды

В.Көңілдің терезесі жарқырап тұр

С.Сезімнің пернелерін дөп басады

Д.Он екі перне, бір мойын домбырада

Е.Домбыраны сол қолымен шертіп отыр
20.Меңгеріле байланысқан сөз тіркесі -
А.таяқ тастам жерде тұрады

В.көзі қарауытып кетті
С.көзімнің қарашығы еді

Д.күлдір - күлдір кісінетіп

Е.бозторғай әуені естілді

21.Жайылма сөйлем -
А.Өлең оқыла берді,оқыла берді

В.Бәтшағар, күледі де жылайды

С.Ей, сен қайдасың?

Д.Әрине, өз үйінде

Е.Асқары, үлкен немересі, келді
22.Қимыл - сын пысықтауышты сөйлем -
А.Бәрін білсе де, әдейі жауап берген жоқ

В.Қиналған сәтте амалсыздан сені іздейді

С.Қалай екен, сазайыңды жақсылап берді ғой!

Д.Еңкілдеген дауысың бізге де жетті

А.Тау самалы бетінен сипап өтті
23.Екеуі - менікі, үшеуі - сенікі құрмаластың қай түрі -
А.кезектес салалас құрмалас

В.қарсылықты бағыныңқылы сабақтас

С.жалаң сөйлемді құрмалас

Д.ыңғайлас салалас құрмалас

Е.талғаулықты салалас құрмалас

24.Ақпараттық құралы бар стиль -
А.көркем әдебиет стилі

В.публицистикалық стиль

С.іс қағаздар стилі
Д.БАҚ

Е.ғылыми стиль

25.Өлең ...сөздің патшасы... сөз ...сарасы сөйлеміндегі көп нүктенің орнына қойылатын тыныс белгілер -
А.сызықша, үтір, үтір

В.сызықша, сызықша, үтір

С.сызықша, үтір, сызықша

Д. сызықша,қос нүкте, сызықша

Е.қос нүкте,үтір,сызықша

9 – нұсқа
1.Араларында ешбір ықпалы жоқ тіркес
А.дүниені баз кешіп

В.қайтып түскісі келмей

С.есі қалмай қуанды
Д.әннің сөзін ұқпады

Е.ары аунатып ағызады

2.Тіпті сол күні Солтақан деген елудегі азамат Алтайды жаңғырықтырып ән шырқады сөйлемінде қосымша жалғағанда  буын ығысу құбылысы болған сөздер
А. Солтақан, елудегі

В.деген, Алтайды

С.жаңғырықтырып, күні

Д.шырқады, күні

Е.елудегі, жаңғырықтырып

3.Беймәлім қыздың аппақ қардың арасында адасып жүрген теңдессіз жетім сұлулығын рухани қуат етеді  сөйлеміндегі ауыспалы мағыналы сыңары бар тіркес
А.беймәлім қыз

В.аппақ қар

С.жетім сұлулық

Д.рухани қуат

Е.теңдессіз жетім

4.Тұрақты сөз тіркессіз  сөйлем
А.Барханның әйелі - қой аузынан шөп алмас момын,шаруасына берік тұйықтау адам.
В.Өзі де ұл-қыз өсіріп, ешкімнің ала жібін аттамай ғұмыр кешіп келеді.

С.Айрандай ұйыған осындай отбасының жер- көктен іздесе табылмасын біледі.

Д.Егемқұл қарттың қолында қысы-жазы көмекші болып, бауыр басып алған.

Е.Қарттың батасы қабыл болып, содан бері  отбасылық өмірлері жалғасып келеді.
5.Күрделі зат есімді сөйлем
А.Бұқтырманың жағасында судың сарынын тыңдап ұзақ отырып еді.

В.Шашы иығына түскен неміс қызын шыңғыстайлықтардың жақтырмағаны рас.

С.Қыздың күміс жалды ақбоз атымен қатарласа шауып келеді екен.
Д.Бұларға ай мен күн де қызыға қарайтын шығар.

Е.Дала төрт тұяқтың тозаңынан айырылып, тынысын кең алғандай еді.

6.Бейбіт өмірдің берекелі тірлігінде шөп шауып жүрген бозбала тағы да сап-салқын жаңбырды аңсады  сөйлеміндегі қатыстық сын есім
А.бейбіт

В.берекелі

С.бозбала

Д.сап-салқын

Е.тағы да
7.Сілтеу және жіктеу есімдікті сөйлем
А.Маған әнеугүні күле қараған,менімен бірге жидек терген.

В.Қалай ғана сезбегенмін, солай деген,Қожақты көрдім деген.

С.Оған мына жайқалып тұрған күнбағыстар агроном қыз болып елестеді.

Д.Дүниедегі асыл адамдарды мына күнбағыс секілді егіп,көбейтіп алса ғой!

Е.Бұл ауылда майданнан дені-қарны сау оралған осы бригадир ғана еді.
8.Сабақты етістіксіз сөйлем
А.Сәл қолы босаса, Байшұбарға мініп,алқаптың о шеті мен бұ шетін шолады.

В.Атқа әбден үйреніп алған, кейінгі кезде шоқырақтап шапқылайтын болып жүр.

С.Соғыс кезінде тамам баланың асығын « майданға көмек» деп суға ағызып жіберіпті.

Д.Оны маңайын түнек болып басқан жалғыздықтан арашалау керек.

Е.Өзі ойлап тапқан жұмбақтың шешуін өзі таба алмағандай...
9.Күрделі етістікті сөйлем
А.Ешкіммен ашылып сөйлеспейді, ойын сауыққа да зауқы жоқ. 

В.Луиза Қожақты мен арқылы ұнатып, мен арқылы аяпты.
С.Есікті шалқасынан ашып кіреді де, үлкен қара көзімен сүзе қарап тұрады.
Д.Жым-жырт жоғалып,әрең табылған кездері де көп.
Е.Өзі алыстан қосылар аталас ағайынының қолында тұрады.
10.Ауыспалы осы шақтағы сөйлем
А.Осы қалпында Алтайдың бейне бір ақ көбелегіне ұқсайды.

В.Жанында күлімсіреп тұрған қызды көріп ұшып түрегелді.

С.Үкілі ботаның телпегіңді алып қашатын әдемі ойыны еді.

Д.Маған дәл қазіргі өмірім, қазіргі жасым керек болып тұр.

Е.Ол күнге, айналайын күнге мәңгі бақи ғашық еді.
11.Бірақ Бархан бұдан соң көпке дейін өз-өзінен күңкілдеп қой шетінде сөйлеп жүрді сөйлеміндегі шылау түрлері
А.септеулік шылаулар

В.жалғаулық, септеулік шылаулар

С.жалғаулық шылаулар

Д.жалғаулық, демеулік шылаулар

Е.септеулік, демеулік шылаулар

12.Етістікке тек басқа үстеулер арқылы ғана қызмет жасайтын үстеу түрі
А.мөлшер үстеу

В.күшейтпелі үстеу

С.мекен үстеу

Д.сын қимыл үстеуі

Е.себеп үстеу

13. Еліктеуіш сөзден болған анықтауышты сөйлем
А.Құм күлетін, кәдімгідей сақ-сақ күлетін.

В.Бархан онымен күбір-күбір әңгіме шертісетін

С.Бағана ашық тұрған аспан да, аспандағы сансыз жұлдыз да - жым-жылас.

Д.Күй сандықтың инесі бір орныныда тұрып қалғандай, ызың-ызың үн шығады.

Е.Қылықтарын күрт өзгертіп, жер бауырлап өксіп жатып алғаны несі?

14.Бір тұрлаусыз мүшесі бар жайылма сөйлем
А.Ой,жазған-ай, сен де қай-қайдағыны сұрайды екенсің.

В.Оны қайтесің, байғұс-ау!

С.Әй,денің сау ма, қараң қалғыр?!

Д.Шілде шықпаған кез.

Е.Бастары салбырап қалған екен.
15.Бірыңғай тура толықтауышты сөйлем
А.Күміс жалды ат беймәлім сапар,мақсатсыз бағытқа баяу қалықтап барады.
В.Екеуі тілсіз тілдесті, ыммен сөйлесті,бірін-бірі жете түсінгендей болды.

С.Екі күннің бірінде жалын, кекілін тарап, Бұқтырмаға апарып жуындырады.

Д.Ол мынау аппақ дүниеде барлығына, жер басып жүрген тірлігіне қуанды.

Е.Жалғыз ұлының өзгерісі әкесі мен шешесіне ұнай қойған жоқ.

16. Ала торғайлар сау етіп жетіп келгенде, ақ қоян мен қара қоян өз үйлеріне қаша жөнелді  сөйлеміндегі меңгеріле байланысқан тіркес
А.ала торғайлар

В.сау етіп жетіп келгенде

С.ақ қоян мен қара қоян

Д.үйлеріне қаша жөнелді

Е.өз үйлеріне

17.Шылау арқылы байланысқан сөз тіркесі бар сөйлем
А.Қандай қиын тұста да ақылмен ғана жұмысқа кірісетін.

В.Адам тірлігінің таусылмас күйбеңі ой мен қырға дедектетеді келіп.

С.Бытырай қашысқан қой көпке дейін құрықты қолға қайыру бермеді.

Д.Қолын қалтасынан алмай шіренген қалпы әмір берді.
Е.Қой қайырусыз қалды ғой, үй жаққа барып әңгімелессек қайтеді.

18.Оқшау сөзі бар қатар
А.Хайуан екеш, хайуан да істеген жақсылығыңды ұмытпайды.
В.Сен анау шамдары түндігін жыртып, ежірейіп тұрған қыстаққа жолама.

С.Мені ұмытпапсың, бара ғой, қозым, бара ғой.

Д.Өз-өзінен буырқанып, өз-өзінен шамырқанып, бураша бұлқынып шыға келді.

Е.Беріштене қатқан бұйраттар бүлкілдеп, дірілдеп-қалшылдап жынын шақырды.
19. «Қоңыр қозым-ай, - деді көңілі босап, - тірі екенсің ғой» төл сөзінің төлеу сөздік нұсқасы
А.Қоңыр қозысы тірі екенін көңілі босап айтты

В.Тірі қоңыр қозысына көңілі босады

С.Қоңыр қозысының тірі екндігіне көңілі босады

Д.Қоңыр қозым-ай, тірілігіңмен көңілімді босаттың ғой.

Е.Қоңыр қозысының тірі екендігіне таңғалды.

20.Тыныс белгісі дұрыс қойылмаған төл сөз бен автор сөзі
А. «Кәне, Нарбота, сен жүріп көрші», -  деп майыса қалды.

В. «Ә, құдай біледі, осының аяғы тырысып қалды», - деп енді мені жүргізбекші.

С. Әлтай: «Қасқырдың тарамысы емес», - деп Тәліпке шіңк-шіңк етті.

Д. «Араша,араша!» - деп арамызға тұра қалды.
Е. - Өй арам,қарашы, әдейі сындырды, - деп Әлтай шіңк етті.
21. Оң иығын ала отырған ашарық, бадырақ көз бұны төрге шақырғандай ишарат білдірді  сөйлеміндегі асты сызылған тіркес сөздің көркемдегіш қызметі
А.метафора

В.метонимия

С.градация

Д.синекдоха

Е.литота

22.Қимыл-сын бағыныңқылы сабақтас құрмалас сөйлем
А.Сырт киімін шешпей, дастархан басына қисая салған.
В.Ал, шырағым, жүр, қорадағы қойды санап ал.

С.Осы сөзді өксікке толы, өкінішке толы көңілмен айтқандай болды.

Д.Алғашында ашарық жігітті суқаны сүймеп еді, қазір іші жылығандай болды.

Е.Сізді қандай дәрежеде құрметтесе, сол үдеден мен де шығармын, аға.
23. Әліқұл осы үшеуін автоклубтың ішіне салып алып, даңғырлатып-дүңгірлетіп келгенде, Барханның көңілі толмай қалғаны рас сөйлемін айқындайтын  құрмаластың түрі
А.Жарыспалы көп бағыныңқылы сабақтас

В.Көп сыңарлы салалас

С.Аралас құрмалас

Д.Сатылы көп бағыныңқылы сабақтас

Е.Көп сыңарлы аралас

24.Себеп-салдар салалас құрмалас сөйлем
А.Төл алу науқаны аяқталып, сақманшы қыздар ауылдарына қайтатын болды.

В.Пенде дегенің жалғыз аяқ жолмен жүреді, сосын әлденені тауып алады.

С.Жас бала жарық дүниеге көзін жұмып туады, сұмдықтарды көргісі келмегені де.
Д.Бархан жігіттің орынсыз қалжыңына шамданған жоқ, «оның рас» дей салды.

Е.Маған бөлінген сақманшылар салақ, еттері үйреніп алған, ұйықтай береді.

25.Себеп бағыныңқылы сабақтас құрмалас сөйлем

А.Түн пердесін қақ тіліп, талды жақтан жалғыз жарық көрінді.
В.Адамның қолы қанат емес, ұшуға жаралмаған.

С.Сонау бір қарашадағыдай бойы мұздап, көңілі жүдеген жоқ.

Д.Қыздар аттанатын болған соң, қоштасу дастарханы жасалған.
Е.Жылымық сәуле шашып, жібігендей болған көңілінен ел көшіп, жел гуледі.
10 – нұсқа
1.Бауыздамай арам өлген кебенекті сатып не көрініпті, не деп тұрсың өзің? сөйлеміндегі еріндік және езулік ашық дауыстылардан тұратын сөз
А.бауыздамай

В.өлген

С.кебенекті

Д.өзің

Е.көрініпті

2.Ілгерінді ықпалы бар тіркесті сөйлем
А.Артына бұрылмастан тура тауға тартты.

В.Тек бірінші столдың басында тырп етпей біреу отыр екен.

С.Қара құрым меймандар отырысқан соң, жас жұбайлар келе жатқанын хабарлады.

Д.Жылқы дегенде жиырма шақты мініс аттары екен.
Е.Қызыл жоңышқаның арасынан бөдене безілдеп қоя берді.

3.Сөздің соңында айтылмайтын буын түрлері
А.ашық,бітеу буындар

В.күрделі ашық және тұйық буын

С.тұйық буын мен бітеу буын

Д.жалаң ашық буын мен бітеу буын

Е.жалаң ашық буын мен тұйық буындар

4.Түбір және туынды сын есімдері бар сөйлем
А.Қоңсыласың тым жаман жігіт емес, тату-тәтті сыйласп тұрыңдар.

В.Біздің үйдің жанынан тас лақтырым жерде ағынды Бұқтырма гүрілдейді.

С.Апам өз ісімен ғана жүретін қақ-соғы жоқ инабатты жуас адам еді.
Д.Қазақта осыншалық күшті, осыншалық ақылды әйелдер болғаны қуантады бізді.

Е.Апам… Керей елінің қызы, текті тұқымның тұяғы.

5.Бірыңғай мүшелердің не алдынан, не соңынан келетін есімдік
А.жалпылау есімдігі

В.жалпылауыш сөздер

С.сілтеу, жіктеу есімдіктері

Д.болымсыздық есімдіктері

Е.белгісіздік еімдіктері

6.Үшінші жақтағы жіктік жалғаулы етістігі жоқ  сөйлем
А.Алтайдан асып арғы жақтағы Керейден жар таңдайды.
В.Алты ай емдетіп,шыбын жанын аман алып қалыпты.

С.Жеңісхан айтты: - Араны әлі күнге Апам қайрайды.

Д.Бұл - қыс мекендері, ал жаз шыға жайлауға көшіп кететін.

Е.Өмір де сол жарық астау секілді қаңсып қалады екен-ау!
7.Қалау райлы етістіктегі жақтың көрсеткіші
А.жіктеу есімдіктері

В.жіктік жалғауы

С.септік жалғауы

Д.кел  көмекші етістігі

Е.тәуелдік жалғауы

8.Ауыспалы келер шақ тұлғасындағы күрделі етістікті сөйлем
А.Тортай мінер ақ боз ат...иесіне қайтаруға кеш еді.

В.Мың бұралып, ағараң қағып Бұқтырма өзені күмістене ағады.

С.Тортай екеуміз сол биіктен сарымсақ жұлып жейтінбіз.

Д.Көресің,көктем шыға бұл өзен арнасынан асып-тасып жатады.
Е.Пеш түбіндегі ала мысық керіле тұрып, мияулай аяңдайды.
9.Тура мағыналы сөздерден тұратын сөйлем
А.Жылымық сәуле шашып, жіпсігендей болған көңілінен ел көшіп кеткендей.

В.Адамзаттың ойы -  жұмбақ десек, оған да шабуыл жасар күн алыс емес-ау.

С.Мен білсем ол - алдыңғы күні жоғалтқан егіз қозының сыңары.

Д.Қуаныштың тәттілігі, ұмытылмас құны сол - қысқалығында ма екен?

Е.Бархан көзінен от шашып, арыстанша ырғып тұрған жігітке үрке қарады.
10.Мен автобусқа мінгенде, сау етіп ел азаматтары қоса кірді сөйлеміндегі жанаса байланысқан сөз тіркесі
А.автобусқа мінгенде

В.сау етіп

С.ел азаматтары

Д.қоса кірді

Е.сау етіп кірді

11.Есімді тіркестерден тұратын сөйлем
А.Табалдырығынан аттаған жалғыз Сырым болды.

В.Жаз бойы ақ терек пен қара ағаштың басы азан-қазан құс базары.
С.Бала кезгі жымиып күлетін әдетінен шамалады.
Д.Бір үзім нанды бөліп жеген қимас құрдасы еді.

Е.Ала сауысқан жыңғылдан жыңғылға сусиды

12.Жай сөйлемнің толымсыз түрі
А.Шал елпелектеп барып баланы алды.

В.Батыстан бұлдырап Түйетау көлбеңдейді.

С.Табалдырықтан аттай бере кирелеңдеп есіктің көзіне көсіле салды.

Д.Шынаркүлдің әжім торлаған көзінен бұрқ етіп ыстық жас шықты.
Е.Медеу шал жыңғыл мен шеңгелді аралап қойға кетті.

13.Жаппас көршінің үйіне баратын жалғыз аяқ жолды бітемекші болғанмен, оған дәті бармай көшеге шықты  сөйлеміндегі тәуелді септелген сөз
А.көршінің

В.жолды

С.болғанман

Д.үйіне

Е.оған

14.Арнайы ережеге бағынбай жалғанған қосымшалы сөз
А.білімдарлық қажет

В.ҚазҰУ-ға кетті

С.жиырмасыншы ғасыр

Д.тауып айтты

Е.кішкентай екен

15.Жай сөйлемнің жалаң түрі
А.Тауық осыған өлердей өш.

В.Картоп күлгін гүл ашты

С.Оны қайтесің, жазған-ау!

Д.Бірақ екеуі де бозарып кетті.

Е.Тікесінен ұйықтап тұрған сияқты.
16. «Е,шырақ, Боранды базарын көшіріп келе жатқандай ентігесің ғой!» - деді Хадиша жеңешем  сөйлеміндегі соңғы буынына екпін түспеген сөз
А.шырақ

В.ентігесің

С.Боранды

Д.келе жатқандай

Е.жеңешем

17.Атаулы сөйлем
А.Ыңырсиды. Әлі ағаштың астында жатыр.

В.Дыбыс жоқ. Құлаған ағаш жайыла шашылған.

С.Қырық үштің қысы. «Ақ мылтық» боран құтырып кетті.

Д.Байшынар. Баяғы Байшынар әлі тірі, қасқайып тұр.

Е.Шым-шым. Шымырлап аққан судан су перісі шыға келердей.
18.Жай сөйлемдерінің баяндауыштары тұрақты сөз тіркестерінен болған сабақтас құрмалас сөйлем
А.Мен елдің сөзіне құлақ сала жүрсем де, батырдың анасынан көз жазбадым.

В.Таңдану әлде масаттану ма екен, көз жанарында бір ұшқын жатқандай көрінді.

С.Ақиық сұңқар жауымен алсып жүріп, топшысынан оқ тиіп мерт болды.
Д.Уақыт, көп болса, бетіңді әжімдеген шығар, ал жүрекке әжім түспейді.

Е.Оқта-текте күрсіндіргені болмаса, әдемі бір көрген түске айналған.
19.Бірыңғай мезгіл пысықтауышты сөйлем
А.Ауыздығы алынбай, аяқтары дір-дір етіп басты тұнық суға қойып жіберді.

В.Дәрменсіздігіне көзі жетіп, ұзақ жүргені есіне түсіп, біртүрлі күйреп қалды.

С.Шай ішіп, шекесінің қырыс-тырысы жазылып, Бұзаубақ шешілейін деді.

Д.Ақшам туып, ымырт үйірілгенде Бұзаубақ тас ауыз аңғарға келіп кірді.

Е.Алыста,мұнар сағымның арасында бұлдырап пойыз көрінді.
20. Сөз тіркесін байланыстыра алатын шылау түрі
А.жалғаулық,септеулік шылаулар

В.демеулік,жалғаулық шылаулар

С.септеулік шылаулар

Д.жалғаулық шылаулар

Е.демеулік шылаулар

21.Септеулік шылаулы сөздердің синтаксистік қызметі
А.баяндауыштық қызмет

В.толықтауыштық қызмет

С.пысықтауыштық қызмет

Д.анықтауыштық қызмет

Е.толықтауыштық және пысықтауыштық қызмет

22.Жалғаулықты сабақтас құрмалас сөйлем
А.Шабдар аттың кісінегенін есті де, орнынан көтерілмек болды.
В.Бүкіл теңіз төңкеріліп келді де, өкіре құлап түскендей болды.

С.Мақпалкөл тартылса да, ауыз суға жарымайтындай не көрініп еді.

Д.Бұзаубақтың жүрегі тарсылдап, болдырған шабдарды қамшылай түсті.

Е.Белдеу темірден қолы шығып кетті де, аударыла құлап бара жатты.

23.Жай сөйлемнің жақсыз түрі
А.Жұрт тарамай ескерткішті айнала қарап жүр.

В.Ескерткіш үстіндегі ақ жамылғы алынды.

С.Сол кезде жон-арқамнан нендей құдіреттің жосып өткенін білмеймін.

Д.Бір сәттік санамдағы сәулелі ойдан арылғым келмеді.

Е.Асаудың суы ылдиға да, жотаға да жететін.
24.Қосарлы айқындауышты сөйлем
А.Не су таусылмайды, не мұның шөлі қанбайды.

В.Мекебейдың отарына,терең көлге,су жеткізбесек, олар да қаңсып отыр.

С.Бағила қарттың балалары өте көп екені кәміл шындық.

Д.Баяғыда, баяғыда емес, үлкен баласы туған жылы бұл жер ну орман еді.

Е.Сіз біліесіз бе, түнде мен жартыкеш айды көрдім.

25.Оқшау сөзді сөйлем
А.Сен! Сен! Сен тығып келдің. Рас па?

В.Көрсем де, көрмесем де - осы алды.

С.Қайдағы ақын! Өзгелердің өлеңін көшіріп алады да.

Д. - Бол! - дейді Әлтай онсыз да ашқұрсақ Нарботаны қылқындыра түсіп.

Е.Ол өз шамаданынан, шынында да, ораулы тарамыс алып шықты.

